
ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᐄᐳᕈ 24, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ 
ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᐅᖃᖅᑎ ᑭᐅᓪᕕᓐ ᐃᖕ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᔪᕋᐃᐊᔅ ᐳᑭᕐᓇᖅ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 
>>ᐆᑲᓇᑖᖅᑐᑦ 
 
>>ᐸᑦᑕᑐᖅᑐᑦ 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᒥᔅᑕ ᐆᕝᕗᕋᐃᐊᓐ):  ᐊᐱᕆᔪᒪᕙᕋ ᐃᔅᓯᕋᕐᔪᐊᖅ ᕗᕌᓐᒃ ᐸᑑᓄ ᐃᔅᓯᕋᕐᔪᐊᒃᑯᑦ ᑐᔅᓯᐊᕐᕕᖓᓐᓂᑦ 
ᒪᑐᐃᖅᓯᓂᕐᒧᑦ ᑐᔅᓯᐊᖁᓪᓗᒍ.  ᐃᔅᓯᕋᕐᔪᐊᖅ. 
 
>>ᑐᔅᓯᐊᕐᓂᖅ 
 
ᐅᖃᖅᑎ:  ᖁᔭᓐᓇᒦᒃ, ᐃᔅᕋᕐᔪᐊᖅ.  ᐃᖏᒍᓐᓇᖅᐳᓯ.  ᐅᓪᓗᒃᑯᑦ, ᐅᓐᓄᓴᒃᑯᑦ ᒪᓕᒐᓕᐅᖅᑏᑦ ᐊᒻᒪ ᑐᓐᖓᓱᒋᔅᓯ 
ᐅᑎᕋᔅᓯ ᒪᓕᒐᓕᐅᕐᕕᐅᑉ ᑲᑎᒪᕕᖓᓐᓄᑦ.  ᑲᔪᓯᓗᑕ ᑲᑎᒪᔾᔪᑎᔅᓴᖅ 2-ᒧᑦ  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕ 
ᑲᑦᑐᒃ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 002-1(6): ᒑᓯᒥᒃ ᖃᐅᔨᓴᐃᓂᕐᒧᑦ ᑐᓴᒐᒃᓴᖅ 
 
ᐅᖃᖅᑎ (ᐆᕝᕗᕋᐃᐊᓐ):  ᐊᐱᕆᔪᒪᕙᕋ ᐃᔅᓯᕋᕐᔪᐊᖅ ᕗᕌᓐᒃ ᐸᑑᓄ ᐃᔅᓯᕋᕐᔪᐊᒃᑯᑦ ᑐᔅᓯᐊᕐᕕᖓᓐᓂᑦ ᒪᑐᐃᖅᓯᓂᕐᒧᑦ 
ᑐᔅᓯᐊᖁᓪᓗᒍ.  ᐃᔅᓯᕋᕐᔪᐊᖅ. 
 
>>ᑐᔅᓯᐊᕐᓂᖅ 
 
ᐅᖃᖅᑎ:  ᖁᔭᓐᓇᒦᒃ, ᐃᔅᕋᕐᔪᐊᖅ.  ᐃᖏᒍᓐᓇᖅᐳᓯ.  ᐅᓪᓗᒃᑯᑦ, ᐅᓐᓄᓴᒃᑯᑦ ᒪᓕᒐᓕᐅᖅᑏᑦ ᐊᒻᒪ ᑐᓐᖓᓱᒋᔅᓯ 
ᐅᑎᕋᔅᓯ ᒪᓕᒐᓕᐅᕐᕕᐅᑉ ᑲᑎᒪᕕᖓᓐᓄᑦ.  ᑲᔪᓯᓗᑕ ᑲᑎᒪᔾᔪᑎᔅᓴᖅ 2-ᒧᑦ  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑭᒡᒐᑐᖅᑕᒃᑲ.  ᐅᑎᕐᒥᒐᑦᑕ 
ᑲᑎᒪᓂᑦᑎᓐᓄᑦ ᒪᓕᒐᓕᐅᕐᕕᒻᒧᑦ.  ᐅᖃᐅᑎᒍᒪᕙᒃᑲ ᐅᖃᐅᓯᔅᓴᖏᓐᓄᑦ ᐅᕙᑦᑎᓐᓄᑦ ᑐᓂᓯᔪᓐᓇᕐᒪᑕ. 
 
ᐅᖃᖅᑏ, ᖃᓪᓗᓈᑎᑑᕐᓂᐊᕋᒪ (ᑐᓵᔨᑎᒎᖅᑐᖅ)  ᐃᓱᒫᓘᑎᐅᔪᑦ ᒑᓴᓖᒧᑦ ᓇᓗᓇᐃᖅᑕᐅᖃᑦᑕᖅᓯᒪᒻᒪᑕ ᐱᕙᓪᓕᐊᔪᑎᒍᑦ 
ᑕᖅᑭᐅᓕᖅᑐᒥᑦ.  ᓄᓇᓕᓐᓂᑦ ᐱᕙᓪᓕᐊᔪᓕᕆᔩᑦ ᑕᒪᑐᒥᖓ ᐅᖃᐅᓯᖃᑦᑎᐊᖃᑦᑕᖅᓯᒪᕗᑦ ᐊᒻᒪ ᑕᖅᑲᒃᑯᐊ 
ᖃᐅᔨᒃᑲᖅᓯᒪᑦᑎᐊᖅᐸᒃᑲ ᒐᕙᒪᒃᑯᑦ ᐱᕙᓪᓕᐊᔪᖏᑎᒍᑦ ᓴᖅᑭᑕᐅᕙᑦᑐᓄᑦ ᐊᒻᒪ ᐊᐱᖅᓱᖅᑕᐅᖃᑦᑕᕐᓂᒃᑯᑦ. 
 
ᑲᔪᓯᖁᓪᓗᒍ ᑕᒪᓐᓇ ᒪᑐᐃᖓᑦᑎᐊᖅᑐᖅ ᑐᓴᐅᒪᖃᑎᒌᓐᓂᖅ ᓇᓗᓇᐃᖅᓯᒍᒪᕗᖓ ᒪᓕᒐᓕᐅᕐᕕᒻᒥ ᐱᕙᓪᓕᐊᓂᖓᓄᑦ 
ᒑᓴᓖᑉ ᖃᐅᔨᓴᖅᑕᐅᓂᖓᑕ ᑕᐃᒪᓐᖓᑦ ᑭᖑᓪᓕᖅᐹᒥ ᑲᑎᒪᓂᖃᓚᐅᕋᑦᑕᓂᑦ.  ᖃᐅᔨᓴᖅᑕᐅᕋᑖᓚᐅᖅᑐᑦ ᑲᖏᖅᖠᓂᕐᒥ 
ᓴᖅᑮᓚᐅᖅᐳᖅ ᖁᑦᑎᓐᓂᖅᓴᐅᕌᕐᔪᓐᓂᖏᑦ ᐃᓚᐅᖅᓯᒪᓐᖏᑦᑐᑦ ᒑᓴᓖ ᑕᑯᓐᓇᖅᑐᒍ ᐃᓚᐅᖅᓯᒪᔪᖅ ᒑᓴᓖ.  
ᐃᓚᐅᖅᓯᒪᔪᖅ ᒑᓴᓖ ᐃᓚᑰᕗᖅ ᐃᓚᒋᔭᐅᓲᓂᒃ.  ᖃᐅᔨᓴᖅᑏᑦ ᐃᑲᔫᑎᖃᖅᑐᒻᒪᕆᐅᓚᐅᖅᐳᑦ ᐱᓪᓗᒍ ᐃᓚᓕᐅᑕᐅᔪᖅ 
PCA ᐃᓚᖓᒍᑦ ᖃᑦᑏᓐᓇᕈᐃᒋᐊᕈᑕᐅᒻᒪᑦ ᐃᓚᐅᕈᑕᐅᔪᓂᒃ.  ᐊᐃᑉᐹᓂᑦ ᖃᐅᔨᓴᖅᐳᑦ ᖃᒧᑕᐅᔭᕐᒥᑦ ᒫᓐᓇᐅᔪᖅ 
ᐊᑐᖅᑐᑎᒃ ᐃᓚᐅᖅᑕᐅᓯᒪᓐᖏᑦᑐᒥᑦ ᒑᓴᓖᒥᑦ ᕿᑭᖅᑖᓗᒻᒥ. 

ᒪᒥᐊᓇᖅ, ᐃᓚᓕᐅᖅᑕᐅᓯᒪᓐᖏᑦᑐᒥᑦ ᒑᓴᓖᒥᑦ ᑲᓇᑕᓃᓐᖔᖅᑐᒥᑦ ᒑᓴᓖᒥᑦ.  ᑭᖑᓪᓕᖅᐹᒥᑦ ᖃᐅᔨᔾᔪᑎᒥᓂᐅᔪᑦ 
ᖃᒧᑕᐅᔭᕐᓂᒃ ᖃᐅᔨᓴᖅᑎᓪᓗᒋᑦ ᖃᐅᔨᔾᔪᑎᐅᔪᑦ ᓴᖅᑭᑕᐅᓛᖅᐳᑦ ᑕᖅᑭᐅᑉ ᓄᓐᖑᐊᓂ.  ᐅᖃᐅᓯᕆᓛᖅᐸᒃᑲᓗ ᑕᕝᕙᓂ 
ᒪᓕᒐᓕᐅᕐᕕᒻᒥ ᐊᑐᐃᓐᓇᕈᖅᑎᓪᓗᒋᑦ ᑕᖅᑲᒃᑯᓄᖓ. 
 
ᖃᐅᔨᓴᖅᐳᑦ ᓱᓕ ᐋᓪᕘᑕ ᖃᐅᔨᓴᖅᑏᑦ ᑲᑎᒪᔨᖏᑦ ᕿᓂᖅᑐᑎᒃ ᓱᕈᕐᓇᖅᑐᓂᒃ.  ᐋᓪᕘᑕᒥ ᖃᐅᔨᓴᖅᑏᑦ ᑲᑎᒪᔨᖏᑦ 
ᓯᓚᕐᔪᐊᓕᒫᒥ ᐃᓕᑕᕆᔭᐅᓯᒪᕗᑦ ᖃᐅᔨᒪᑦᑎᐊᕐᓂᖏᓐᓄᑦ ᐅᖅᓱᐊᓗᓕᕆᓂᕐᒥᑦ ᐊᒻᒪ ᐃᑲᔪᖁᔭᐅᓯᒪᕗᑦ ᓄᓇᕗᒻᒥ 
ᒐᕙᒪᒃᑯᖏᓐᓂᑦ.  ᖁᔭᓐᓇᒦᕈᒪᕙᒃᑲ ᑕᖅᑲᒃᑯᐊ ᐅᑕᖅᑭᔪᓐᓇᑦᑎᐊᕐᓂᖏᓐᓄᑦ ᖃᐅᔨᓴᖅᑕᐅᒃᑲᓐᓂᖅᐸᓪᓕᐊᑎᓪᓗᒍ 
ᐱᕕᔅᓴᖃᖅᑎᑕᐅᒋᐊᖃᕐᒪᑕ ᐊᒻᒪ ᐊᑐᕐᕕᔅᓴᐃᓪᓗ ᒪᑯᐊᖑᒻᒪᑕ ᑕᒪᑐᒥᖓ ᐱᒻᓂᒪᕆᐅᔪᒥᒃ ᐱᓕᕆᐊᖃᖅᑎᓪᓗᒋᑦ.  
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕ ᐲᑯ.   
 
ᒥᓂᔅᑕᐃᑦ ᐅᖃᐅᓯᖏᑦ 003-1(6): ᖃᐅᔨᓴᖅᑏᑦ ᓯᕗᓂᔅᓴᖓᓄᑦ ᐋᓐᓂᐊᖅᑐᓕᕆᓂᐅᑉ ᑲᓇᑕᒥ 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᑐᓐᖑᓱᑦᑎᑦᑎᔪᒪᕗᖓ ᐅᑎᕋᔅᓯ ᒪᓕᒐᓕᐅᕐᕕᒻᒧᑦ ᐊᒻᒪ 
ᑐᓐᖓᓱᒋᔅᓯ ᒪᓕᒐᓕᐅᖅᑏᑦ ᐃᖃᓗᓐᓄᑦ ᐅᑎᕋᔅᓯ. 
 
ᐅᖃᖅᑏ, ᐊᐃᐳᕈ 8-ᖑᑎᓪᓗᒍ ᑲᑎᒪᖃᑕᐅᔪᓐᓇᓚᐅᕋᒪ ᖃᐅᔨᓴᖅᑏᑦ ᑲᑎᒪᑎᓪᓗᒋᑦ ᓯᕗᓂᔅᓴᖓᓂᑦ 
ᐊᓐᓂᐊᖅᑐᓕᕆᓂᐅᑉ ᑲᓇᑕᒥ ᑭᒡᒐᖅᑐᖅᑐᒋᑦ ᓄᓇᕗᒻᒥᑦ ᒐᕙᒪᒃᑯᑦ, ᐅᖃᐅᓯᖃᖅᑐᑕ ᓄᓇᕗᒻᒥ ᐋᓐᓂᐊᖅᑐᓕᕆᓂᖓᓂᑦ 
ᐊᒻᒪ ᐋᓐᓂᐊᖅᑕᐃᓕᓂᖏᓐᓂᑦ ᓄᓇᕗᒻᒥ. 
 
ᖃᐅᔨᒪᒐᔅᓯ ᑲᒥᓴᓇ ᕉᒪᓇᐅ ᐳᓚᕋᕐᒪᑦ ᑲᓇᑕᓕᒫᒥ ᑐᓴᕆᐊᖅᑐᖃᑦᑕᖅᑐᓂ ᖃᓄᖅ ᐃᓱᒪᒻᒪᖔᑕ ᑭᒃᑯᑐᐃᓐᓇᐃᑦ ᐊᒻᒪ 
ᒐᕙᒪᖏᑦ ᑲᓇᑕᒥ ᓄᓇᕐᔪᐊᖅᑎᓐᓂᑦ ᐋᓐᓂᐊᖅᑐᓕᕆᓃᑦ ᒥᔅᓵᓄᑦ ᑕᒫᓂ ᑲᓇᑕᓂ.  ᐳᓚᕋᖅᑎᓪᓗᒍ ᓄᓇᕗᒻᒧᑦ 
ᑕᑯᔭᖅᑐᓚᐅᕐᒪᑦ ᐋᓐᓂᐊᕕᒻᒧᑦ ᐊᒻᒪ ᑲᑎᖃᑎᖃᖅᑐᓂ ᐃᖅᑲᓇᐃᔭᖅᑎᓂᒃ ᑕᒫᓂ ᐃᖃᓗᓐᓂ.  ᖃᐅᔨᔪᓐᓇᖅᓯᓚᐅᖅᐳᖅ 
ᑕᑯᓪᓚᑦᑖᖅᑐᓂ ᐃᓚᖏᓐᓂᑦ ᐊᔅᓱᕈᕈᑎᒋᔭᖅᑕ ᐋᓐᓂᐊᖅᑐᓕᕆᓂᕐᒥᑦ ᐊᑐᐃᓐᓇᐅᑎᑕᑎᓐᓂᑦ ᓄᓇᕗᒻᒥ. 
 
ᐱᕕᔅᓴᖃᖅᑎᑕᐅᒍᒪᕗᖓᑦᑕᐅᖅ ᐅᖃᖅᑏ, ᖁᔭᓐᓇᒦᕈᒪᓪᓗᒋᑦ ᐃᓄᖏᑦ ᐸᓐᓂᖅᑑᕐᒥ, ᐋᓐᓂᐊᕕᒻᒥᑦ ᐃᖅᑲᓇᐃᔭᖅᑏᑦ, 
ᐋᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᕋᓛᖏᑦ, ᒪᐃᔭᖓᑦ, ᐊᒻᒪ ᒥᓂᔅᑕ ᕿᓚᕝᕙᖅ ᑐᑭᓯᒋᐊᕐᓇᖅᑐᒻᒪᕆᐅᓚᐅᕐᒪᑦ ᐊᒻᒪ 
ᖁᕕᐊᓇᖅᑐᓂ ᑲᑎᒪᖃᑎᖃᕐᓇᖅ ᒥᓂᔅᑕ ᕈᒫᓄᓗ ᐸᓐᓂᖅᑑᒥ. 
 
ᐅᖃᖅᑏ, ᑕᒪᓐᓇ ᐱᒻᒪᕆᐅᓚᐅᖅᐳᖅ ᐱᕕᔅᓴᖃᖅᑎᑕᐅᓂᖅ ᐊᔪᐃᓐᓇᕆᐊᖅᑎᓪᓗᑕ ᒐᕙᒪᑐᖃᒃᑯᓐᓄᑦ ᕈᒫᓇᐅᑉ 
ᐃᑲᔪᖅᓱᕐᓂᖓᒍᑦ ᐱᓇᓱᐊᖅᑕᑎᓐᓂᒃ ᐱᐅᓯᒋᐊᖅᑎᑦᑎᒐᓱᐊᖅᑎᓪᓗᑕ ᐋᓐᓂᐊᖅᑐᓕᕆᓂᕐᒥᒃ ᓄᓇᕗᒻᒥ 
ᑕᐃᒫᑎᑑᓕᖅᑎᑦᑎᒐᓱᐊᖅᑐᑕ ᑲᓇᑕᓕᒫᕐᒥᑦ ᐋᖅᑭᑦᑎᐊᖅᓯᒪᓂᖏᓐᓂᑦ. 

ᐅᖃᖅᑏ, ᖁᕕᐊᑦᑐᒻᒪᕆᐅᕗᖓ ᐅᖃᕆᐊᖓ ᐃᓄᑑᓚᐅᓐᖏᓐᓇᒪ ᓴᖅᑮᑎᓪᓗᖓ ᐃᓱᒫᓗᑎᐅᔪᓂᒃ ᐊᒻᒪ 
ᐱᑕᖃᕆᐊᖃᖁᔭᐅᔪᓂᒃ ᓄᓇᕗᒻᒥᐅᓄᑦ ᑲᒥᓴᓇᒧᑦ ᑐᓴᖅᑕᐅᑎᓪᓗᒋᑦ.  ᐅᓂᒃᑳᓚᐅᕆᕗᑦ ᓄᓇᕗᑦ ᑐᓐᖓᕕᒃᑯᑦ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᐸᐅᖅᑑᑎᒃᑯᑦ, ᐊᒻᒪ ᐊᒥᓱᑲᓪᓚᐃᑦ ᐃᓱᒫᓘᑎᖃᖅᑐᑦ ᓄᓇᕗᒻᒥᐅᑦ. 
 
ᐅᖃᖅᑏ, ᐅᑉᐱᕈᓱᑉᐳᖓ ᒥᔅᑕ ᕈᒫᓂᐅ ᐃᓕᑦᑐᒻᒪᕆᐅᓚᐅᕐᒪᑦ ᐊᖏᔪᒥᑦ ᐳᓚᕋᕐᓂᖃᖅᑎᓪᓗᒍ ᓄᓇᕗᒻᒧᑦ ᐊᒻᒪ 
ᓂᕆᐅᑦᑎᐊᖅᐳᖓ ᐊᔾᔨᐅᓐᖏᑦᑐᑦ ᐱᑕᖃᖁᔭᕗᑦ ᓴᖅᑭᑕᐅᓂᐊᕆᐊᖏᑕ ᐅᓂᒃᑳᓕᐊᕆᓂᐊᖅᑕᖓᓐᓂᑦ 
ᓴᖅᑭᑕᐅᕕᔅᓴᖃᖅᑐᒥᒃ ᓅᕖᕝᕙ 2003-ᖑᓕᖅᐸᑦ. 
 
ᒫᓐᓇᐅᔪᕐᓕ ᐅᖃᖅᑏ, ᒥᔅᑕ ᕈᒫᓇᐅ ᖃᐅᔨᓴᕐᓂᖓ ᑐᓴᕈᒪᑦᑎᐊᖅᐳᖅ ᑲᓇᑕᒥᐅᓕᒫᓂᒃ, ᐅᖄᓚᐅᑎᒃᑯᑦ 
ᐊᑭᖃᕆᐊᖃᓐᖏᑐᒃᑯᑦ, ᑎᑎᖅᑲᑎᒍᑦ, ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑎᑎᖅᑲᓂᒃ ᑐᔪᐃᔾᔪᑎᒃᑯᑦ.  ᐊᔭᐅᕆᐊᕈᒪᕙᒃᑲ 
ᓄᓇᕗᒻᒥᐅᓕᒫᑦ ᐅᖃᐅᔾᔨᖁᓪᓗᒋᑦ ᕈᒫᓇᐅ ᖃᐅᔨᓴᕐᓂᖓᓄᑦ ᓴᖅᑮᖁᓪᓗᒋᑦ ᐃᓱᒪᒋᔭᖏᓐᓂᑦ ᐋᓐᓂᐊᖅᑐᓕᕆᓂᐅᑉ 
ᒥᔅᓵᓄᑦ ᐊᒻᒪ ᖃᓄᐃᓐᓂᐅᔪᓄᑦ ᓄᓇᕗᒻᒥ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕ ᑖᒻᓴᓐ. 
 
ᒥᓂᔅᑕᐅᑉ ᐅᖃᐅᓯᔅᓴᖏᑦ 004-1(6): 2002-ᒥ ᑲᑎᒪᕕᔾᔪᐊᕐᓂᖏᑦ ᒥᓂᔅᑕᐃᑦ ᐱᓕᕆᐊᖃᖅᑐᑦ ᑎᒥᒧᑦ 
ᐃᖃᐃᓕᓴᕐᓂᕐᒧᑦ, ᐱᓐᖑᐊᖅᑐᓕᕆᓂᕐᒧᑦ ᐊᒻᒪ ᐱᓐᖑᓂᐊᕐᓂᓕᕆᓂᕐᒧᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒫᔅᓯ 4-ᖑᑎᓪᓗᒍ ᑕᕝᕙᓂ ᐊᕐᕌᒍᒥ, 
ᒪᓕᒐᓕᐅᕐᕕᒻᒧ ᓇᓗᓇᐃᖅᓯᓚᐅᕋᒪ ᒪᓕᒐᓕᐅᖅᑎᓄᑦ 2002-ᒥ ᑲᑎᒪᕕᔾᔪᐊᕐᓂᖃᕐᓂᐊᓚᐅᕐᒪᑦ ᒥᓂᔅᑕᐃᑦ ᑲᓇᑕᓕᒫᒥ  
ᐱᓐᖑᐊᖅᑐᓕᕆᓂᕐᒥᒃ, ᐊᒻᒪ ᑎᒥᒧᑦ ᐃᖃᓕᐃᓴᕐᓂᕐᒧᑦ ᑕᒫᓂ ᑲᑎᒪᓂᖃᓂᖅ ᐃᓱᓕᓚᐅᖅᑐᖅ ᐃᖃᓗᓐᓂᑦ ᐱᓇᓱᐊᕈᓯᐅᑉ 
ᓄᓐᖑᐊᓂ ᐊᐃᐳᕈ 5-7-ᒧᑦ, 2002. 
 
ᖁᕕᐊᑉᐳᖓ ᓇᓗᓇᐃᖅᓯᒋᐊᖓ ᒪᓕᒐᓕᐅᖅᑎᓄᑦ ᑲᑎᒪᕕᔾᔪᐊᕐᓂᖃᖅᑎᐊᖅᑐᒻᒪᕆᐅᓚᐅᕋᑦᑕ ᐊᒻᒪ ᐊᒥᓱᒻᒪᕆᓐᓂᒃ 
ᐱᓕᕆᐊᖃᖅᑐᑕ ᑲᑎᒪᓂᑦᑎᓐᓂᑦ. 
 
ᐅᖃᖅᑏ, ᑲᑎᒪᔨᖃᓚᐅᖅᐳᒍᑦ ᐃᖃᓗᓐᓂᑦ ᑭᒡᒐᖅᑐᐃᔪᓂᒃ ᒐᕙᒪᑐᖃᒃᑯᓐᓂᑦ ᐊᒻᒪ ᑲᓇᑕᒥ 
ᐊᕕᑦᑐᖅᓯᒪᔪᓕᒫᓃᓐᖔᖅᑐᓂᒃ ᑎᑭᓯᒪᔪᓂᑦ.  ᑲᑎᒪᓂᑦᑎᓐᓂᑦ ᒥᓂᔅᑕᐃᑦ ᐱᓕᕆᐊᖃᓚᐅᖅᑐᑦ ᐱᓐᖑᐊᖅᑐᓕᕆᓂᕐᒥᒃ, 
ᐱᓐᖑᐊᖅᑐᓕᕆᔩᑦ ᒥᔅᓵᓄᑦ ᐊᒻᒪ ᑎᒥᒧᑦ ᐃᖃᓕᐃᓴᕐᓂᕐᒧᑦ ᓴᖅᑮᓚᐅᖅᐳᑦ ᓯᕗᓪᓕᖅᐹᑦᑎᐊᕐᒥᑦ ᐱᓐᖑᐊᖅᑐᓕᕆᓂᕐᒧᑦ 
ᒪᓕᒐᕐᓂᑦ ᐊᒻᒪ ᓇᓗᓇᐃᖅᓯᓪᓗᑎᒃ ᓴᖅᑭᑕᐅᓂᖓᓂᑦ ᑲᑎᒪᓂᖃᖅᑎᓪᓗᑕ. 
 
ᑲᓇᑕᒥ ᐱᓐᖑᐊᖅᑐᓕᕆᓂᕐᒧᑦ ᒪᓕᒐᖅ ᓴᖅᑭᖅᐸᓪᓕᐊᓚᐅᖅᐳᖅ ᐊᑯᓂ ᐅᖃᖃᑎᒌᖃᑎᖃᖅᑐᑕ ᓇᒥᑐᐃᓐᓇᖅ ᑲᓇᑕᒥ 
ᑐᓴᕋᓱᐊᖅᑐᑎᑦ ᖃᓄᖅ ᐱᐅᓛᖑᔪᒥᒃ ᐊᑑᑎᖃᓛᖑᔪᒥᒃ ᓴᖅᑭᑎᑦᑎᔭᕆᐊᖃᕐᒪᖔᑖ ᑲᓇᑕᒧᑦ ᑐᕌᖓᓂᐊᖅᑐᒥᒃ 
ᐱᓐᖑᐊᖅᑐᓕᕆᓂᕐᒧᑦ.  ᓱᓕᒃᑲᓐᓂᖅ, ᒥᔅᑕ ᐲᑯ ᐅᖃᐅᓯᖃᕋᑖᕐᒪᑦ, ᑲᒥᓴᓇ ᓯᕗᓂᒃᓴᑦᑎᓐᓂᑦ ᑲᓇᑕᒥ 
ᐋᓐᓂᐊᖅᑐᓕᕆᓂᕐᒧᑦ, ᐃᔅᓯᕙᐅᑕᖃᖅᑐᑎᒃ ᓴᔅᑳᑦᓱᐋᓐᒥ ᓯᕗᓕᐅᖅᑎᒋᓚᐅᖅᑕᖓᓂᑦ ᕈᐃ ᕈᒫᓇᐅ, ᑲᑎᖃᑎᖃᓚᐅᖅᐳᖅ 
ᒥᓂᔅᑕᓂᒃ. 
 
ᐊᔭᐅᕆᐊᓚᐅᖅᐸᕗᑦ ᒥᔅᑕ ᕈᒫᓇᐅ ᐃᓱᒪᔅᓴᖅᓯᐅᖁᓪᓗᒍ ᖃᓄᖅ ᐊᑑᑎᖃᕐᒪᖔᖅ ᑎᒥᒧᑦ ᐊᐅᓚᓇᖅᑐᑦ ᐃᖃᐃᓕᓴᕐᓗᓂ, 
ᐱᓐᖑᐊᖅᑐᓕᕆᓂᕐᓗ ᐊᑦᑐᐃᓂᖃᖅᑐᓂ ᐋᓐᓂᐊᖅᑕᐃᓕᓂᖏᓐᓂᑦ ᑲᓇᑕᒥᐅᓕᒫᑦ. 
 

 



ᐱᖓᔪᐊᑦ, ᐄᐳᕈ 24, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

41 

ᐱᓇᓱᐊᕈᓯᐅᑉ ᓄᖑᐊᓂ ᐃᓚᓚᖃᓯᐅᑎᔪ ᑲᑎᖃᑎᖃᓂᕐᒥ ᓇᓪᓕᐅᓂᖅᓯᐅᓗᑎ ᓯᓚᖅᔪᐊᒥ ᐋᓐᓂᐊᖃᑦᑕᐃᓕᒪᓂᖅᒧ 
ᐅᓪᓗᕆᔭᐅᓗᓂ ᐊᐃᑉᐳᓗ 7, 2002ᒥ. ᐊᒥᓲᓗᐊᖏᑦᑐᒐᓗᐊ ᒪᓕᒐᓕᐅᖅᑏ ᐃᓚᒋᔪᓐᓇᓱᑎᒍ ᑰᒧᖃᑎᒋᓗᒋ 
ᐊᑑᑎᓂᐊᖅᒪᑕ ᐱᖁᓯᑐᖃᑎᑐ ᑮᑕᑲᐃᓇᐅᒐᓗᐊᖅᓗᓂ ᕿᒧᑦᓯᖅᓂ ᐊᒻᒪᓘᓐᓃᑦ ᖃᒧᑕᐅᔭᒃᑯᑦ. 
 
ᑲᑎᖃᑎᖃᕐᓂᑦᑎᓐᓂ ᐱᕕᒃᓴᖃᓚᐅᖅᐳᒍᑦ ᐊᑑᑎᒍᓐᓇᓂᐊᕐᓂᑎᓂ ᖃᓄᐃᓐᓂᖏᓄ ᑕᒪᓐᓇ ᓄᓇᕗᒥ ᐱᑕᖃᕆᐊᖃᕐᒪ 
ᓄᓇᓖᑦ ᐊᑐᖅᐸᑦᑕᖏ ᐊᐅᓚᔪᓐᓇᖁᓪᓗᒋᑦ ᑮᓇᐅᔭᑦᓴᒫᓂ ᐃᓕᖓᔪᓂ ᐱᖑᐊᖅᑐᓕᕆᓂᕐᒧᑦ ᓱᓇᒃᑯᑖᖏᓐᓄᑦ. 
ᐱᑎᑕᐅᓯᒪᒐᓗᐊᕐᑎᓗᑕ ᑮᓇᐅᔭᑦᓴᒫᓂ ᒐᕙᒪᑐᖃᑯᓐᓂ ᐃᓕᖓᓪᓗᑎ ᓄᓇᓖᑦ ᐊᑐᖅᐸᑦᑕᖏ ᐊᐅᓚᔪᓐᓇᖁᓪᓗᒋᑦ, 
ᐊᒥᓱᒋᐊᓪᓚᐅᒻᒪᑕ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑭᓐᖒᒪᔭᐅᔪᓂ ᐊᒥᒐᖅᑕᖏᓐᓂᑦ ᐃᓕᖓᔪᓂᑦ 
ᐱᕐᖑᐊᖅᑐᓕᕆᓂᕐᒧᑦ ᐃᓱᒪᒋᔭᐅᒍᓐᓃᖅᐸᒻᒪᑕ. ᐱᓕᕆᔭᖃᑎᖃᕆᐊᖃᖅᓱᑕ ᐱᓕᕆᖃᑎᖃᕐᓗᑕ ᒐᕙᒪᑐᖃᒃᑯᓐᓂᑦ ᐊᒻᒪ 
ᐅᕙᒍᑦ ᓄᓇᓕᖁᑎᖓᓐᓂ ᐃᓱᒪᒋᒋᐊᕐᓗᒋ ᑮᓇᐅᔭᑦᓴᒫᑦ ᐱᕐᖑᐊᖅᑐᓕᕆᓂᕐᓅᖓᔪᑦ ᓱᓇᒃᑯᑖᖏᓐᓄᑦ. 
 
ᐱᖑᐊᖅᑐᓕᕆᓂᕐᒧᑦ ᓱᓇᒃᑯᑏᑦ ᐃᑲᔪᕈᑎᐅᒻᒪᑕ ᐱᕈᐃᓂᕐᒧᑦ ᐋᓐᓂᐊᖃᑦᑕᐃᓕᒪᓂᕐᒧᑦ ᓄᓇᓕᖏᓐᓂ ᐊᒻᒪᓗ ᐱᓕᕆᕕᐊ 
ᐅᑯᐊ ᓄᓇᓕᖕᓂ ᒐᕙᒪ ᐊᒻᒪ ᐃᖏᕐᕋᔫᓕᕆᔨᒃᑯᑦ ᐱᓕᕆᔭᕆᐊᖃᓪᓚᕆᒻᒪᑕ ᐱᕙᓪᓕᐊᑎᑦᓯᓗᑎᑦ 
ᐋᓐᓂᐊᖃᑦᑕᐃᓕᒪᓂᕐᒧᑦ ᓄᓇᓕᖕᓂ ᑎᑎᖅᓯᒪᓪᓗᑎᑦ ᐅᕙᒍᑦ ᕿᖓᐅᑦ ᐊᑐᐊᒐᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑏ: ᖁᔭᓐᓇᒦᒃ, ᒥᓂᔅᑖ ᑖᒻᓴᓐ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᓯᕗᓕᖅᑎ ᐸᐅᓗᓯ ᐅᑲᓕᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 005-1(6): ᒥᓂᔅᑕ ᐃᖕ ᓇᔫᑎᖏᓐᓂᖓ ᑲᑎᒪᕕᖕᒥ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᖓᓱᑦᑎᑉᐸᒃᑲ ᒪᓕᒐᓕᐅᖅᑏᑦ ᐅᑎᕐᒥᒻᒪᑕ 
ᑲᑎᒪᓂᖅᒧᑦ. ᖃᐅᔨᒃᑲᕈᒪᓪᓗᒋ ᒪᓕᒐᓕᐅᖅᑏᑦ ᑕᐃᓐᓇ ᑭᐊᓪᕙᓐ ᐃᖕ ᓇᔫᑎᓂᐊᖏᒪ ᑲᑎᒪᓂᖅᒥ ᐅᓪᓗᒥ, ᖃᐅᑉᐸᓗ 
ᐊᐃᑉᐸᖓᓂᓗ. ᖃᐅᔨᒃᑲᕆᐊᑐᐃᓐᓇᖅᑕᒃᑲ ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑲᑎᒪᐅᑎᑦᓴ 2. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᓯᕗᓕᐅᖅᑎ ᐅᑲᓕᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 006-1(6): ᒥᓂᔅᑕ ᐊᓄᕈᐊᖅ ᓇᔫᑎᖏᓐᓂᖓ ᑲᑎᒪᕕᖕᒥ 
 
ᓯᕗᓕᐅᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒪᖁᓪᓗᒋᑦ ᒪᓕᒐᓕᐅᖅᑏᑦ, ᒥᓂᔅᑕ ᐊᓄᕈᐊᖅ 
ᓇᔫᑎᔾᔮᖏᒻᒪ ᐅᑯᓇᓂ 24ᒥ 26ᒧᑦ ᐊᐃᐳᓗᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᑲᒪᑎᐅᑎᑦᓴ 3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒥᔅᑕ. 
ᕼᐊᕕᐅᔭᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 015-1(6): ᐃᓕᑕᕆᔭᐅᓂᖓ ᕗᕋᐃᔭᓐ ᐊᓗᓇ ᐊᒻᒪ ᐱᓕᑦᑕᐅᓂᖅ 
ᑐᓐᓂᕈᓯᐊᖅᑎᑕᐅᓗᓂ 
 
Hᕕᐅᔭᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ ᓯᓚᑐᔪᒥ ᐅᕕᒃᑲᖅᒥ 
ᖁᓪᓗᖅᑑᒦᖔᖅᑐ. ᐱᒋᐊᓕᕋᑖᖅᑎᓪᓗᒍ ᑕᕿᕗ 12ᓂ ᐊᖅᕌᒍᓕ ᐊᖑᑎ ᐊᖑᓇᓱᖃᑎᖃᓚᐅᖅᒪ ᖃᐅᔨᒪᔭᐅᑦᓯᐊᖅᑐ 
ᐃᖕᓇᖅ ᕙᔅᑐ ᑲᐃᓕᒃ. 

ᑐᖔᒍᑦ ᑐᑦᑐᓕᐊᖅᓯᒪᑎᓪᓗᒋᑦ ᐱᖅᓯᕈᔾᔭᐅᓚᐅᖅᐴᒃ. ᐅᓐᓄᐊᖓᓐᓂ ᖃᒧᑕᐅᔭᖓ ᐊᐴᑎᓚᐅᖅᒪ ᐅᔭᕋᖅᒧ ᐊᑦᓴᑦᓱᑎ,  
ᕗᕋᐃᔭᓐ ᐊᒻᒪ ᑲᐃᓕᒃᓗ ᐊᔪᖅᓯᕐᓱᑎ. ᐅᓐᓄᐊᖓᓐᓂ ᓯᓂᑦᑕᖅᓱᑎ ᓴᐃᒍᓕᐅᖅᑐᑎ ᑐᐱᑦᓴᔭᒥ ᑕᐃᒫᓪᓗ ᐅᖂᑎᑦᓱᑎ 
ᐊᒻᒪᓗ ᐊᑯᓂᒐᓛᖅ ᓇᔫᑎᓪᓗᓂᐅᒃ ᐱᓱᒋᐊᓯᖏᓐᓂᖏᓂ ᐱᓱᒋᐊᓯᓪᓗᑎᓪᓗ ᐃᓪᓗᕋᓛᕐᒧᑦ. 
 
ᐅᖓᓯᑦᑐᒋᑦᑎᓚᐅᕐᒪᑎᒃ ᐃᓪᓗᕋᓛᕐᒥᑦ ᖃᓂᑦᑐᒦᒃᑲᓗᐊᖅᑎᓪᓗᒍ.  ᐃᓐᓇᑐᖃᐅᔪᖅ ᐅᑭᐅᖃᖅᐳᖅ 91-ᓂᒃ 
ᐊᓯᕙᖃᑎᖃᖅᑐᓂ 12-ᓂᒃ ᐅᑭᐅᓕᒻᒥᑦ.  ᐃᓐᓇᑐᖃᐅᔪᖅ ᐊᔅᓱᕈᓚᐅᖅᐳᖅ ᐱᓱᑦᑐᓂ ᐊᒻᒪ ᓄᑲᑉᐱᐊᖅ 
ᐊᔭᐅᕇᓐᓇᓚᐅᖅᐳᖅ ᐱᓱᐃᓐᓇᖁᓪᓗᓂᐅᒃ, ᑕᐃᒫᒃ ᐃᓅᓕᓚᐅᖅᐳᖅ.  ᑕᒪᒃᑮᒃ ᐃᓅᓕᓚᐅᖅᐴᒃ. 
 
(ᑐᓵᔨᑎᒎᖅᑐᖅ):  ᐅᖃᖅᑏ, ᕙᐃᕋᓐ ᐊᓄᓚᒃ ᐱᔪᓐᓇᖅᑎᐊᓚᐅᖅᐳᖅ ᑲᑉᐱᐊᓱᓐᓇᓂ ᐊᕐᕌᒍᑭᒃᑲᓗᐊᖅᑐᓂ ᐊᔅᓱᕈᖅᑐᓂ 
ᑲᐃᓚᒃᒥᑦ ᐃᓪᓗᕋᓛᕐᒨᖅᑎᑦᑎᓪᓗᓂ.  ᐅᖃᖅᑏ, ᕙᐃᕋᓐ ᖁᔭᒋᔭᐅᑦᑎᐊᓚᐅᖅᐳᖅ ᐃᓅᓕᖅᑎᑦᑎᓚᐅᓐᖏᓐᓂᖓᓄᑦ 
ᐱᔪᓐᓇᖅᑎᐊᕐᓂᖓᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᑕᒪᓐᓇ ᐱᔾᔪᑎᒋᓪᓗᒍ ᐅᐱᒍᓱᑦᑎᐊᖅᐳᖓ ᐅᖃᐅᓯᕆᕋᑖᕋᒃᑯ ᕙᐃᕋᓐ ᑲᒥᓴᓇᐅᑉ ᐃᓕᑕᕆᒻᒪᒍ ᐱᔪᓐᓇᖅᑎᐊᕐᓂᖓᓄᑦ.  
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐳᒃᑭᕐᓇᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 016-1(6): ᓇᑦᑎᓕᒻᒥᑦ Hᐋᑭᕐᓂᕐᒧᑦ ᐱᓕᐅᓯᐊᕐᓂᖅ ᑕᓗᕐᔪᐊᕐᓂᑦ 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑭᓱᑭᐊᖅ ᐊᓯᔾᔨᖅᓯᒪᖅᑰᔨᒻᒪᑦ ᑕᕝᕙᓂ ᒪᓕᒐᓕᐅᕐᕕᒻᒥᑦ 
ᐅᓪᓗᒥ.  ᐃᒻᒪᖃ ᖃᐅᒪᖏᑦ ᐊᓯᔾᔨᖅᑕᐅᓐᓂᕐᒪᑕ.  ᖁᔭᓐᓇᒦᒃ, ᐅᖃᖅᑏ. 
 
ᕼᐋᑭᕐᓂᑭᓴᐅᑎᓚᐅᕐᒪᑕ ᑕᓗᕐᔪᐊᒥ ᐃᓪᓘᒃ ᒪᕐᕉᒃ ᓈᓕᖅᑑᒃ ᐊᒻᒪ ᑕᓗᕐᔪᐊᕐᒥᐅᑦ ᐱᔭᕇᖅᓯᓚᐅᖅᐳᑦ ᕼᐋᑭᓕᐅᑎᓂᕐᒥᒃ 
ᓈᑦᑎᐅᖑᔭᐅᑎᓪᓗᒍ.  ᓇᑦᑎᓕᒻᒥᐅᑦ ᐸᓂᑲᖓᓂᑦ ᓵᓚᔅᓴᕋᓱᐊᓚᐅᖅᐳᑦ.  ᐊᒥᓱᒻᒪᕆᐅᓚᐅᖅᐳᑦ ᑕᓗᕐᔪᐊᓂ, 
ᐅᖅᓱᖅᑑᕐᒥᐅᑦ, ᑰᒑᕐᕈᒻᒥᐅᑦ, ᓇᐅᔮᕐᒥᐅᑦ ᐃᓄᒋᐊᖅᓯᒍᑕᐅᒃᑲᓐᓂᖅᑐᑎᑦ.  ᐱᓐᖑᐊᖅᑏᑦ ᐊᒻᒪ ᐊᓈᓇᖏ-ᐊᑖᑕᖏᑦ 
ᒪᓕᓚᐅᖅᐳᑦ ᓄᓇᓕᒻᒧᑦ.   
 
ᐃᓕᒌᑦ ᐅᕙᖓ ᓄᓇᓕᖓᓐᓃᓐᖔᖅᑐᑦ ᐸᓂᑲᑦᑖᓚᐅᓐᖏᓚᑦ ᑭᓯᐊᓂ ᐱᖓᔪᐊᓐᓃᓚᐅᖅᐳᑦ ᐊᒻᒪ ᐅᐱᒍᓱᑦᑐᒻᒪᕆᐅᕗᖓ 
ᑕᐃᒃᑯᓂᒃᖓ ᑭᒡᒐᖅᑐᖅᑎᐅᓪᓗᖓ ᒪᓕᒐᓕᐅᕐᕕᒻᒧᑦ.  ᑯᒑᕈᒃ ᒎᓗᑖᓚᐅᖅᐳᖅ ᐊᒻᒪ ᓇᐅᔮᑦ  ᓴᕕᕋᔭᑦᑖᖅᑐᓂ.  
ᖁᔭᓐᓇᒦᕈᒪᕙᒃᑲ ᑕᓗᕐᔪᐊᕐᒥᐅᑦ ᑐᓐᖓᓱᑦᑎᑦᑎᓚᐅᕐᒪᑕ ᐊᒻᒪ ᑐᓐᖓᓱᑦᑎᑦᑎᔨᐅᓪᓗᑎᒃ ᕼᐋᑭᖅᑏᑦ ᓵᓚᔅᓴᕋᓱᐊᖅᑎᓪᓗᒋᑦ 
ᓇᑦᑎᓕᒻᒥᑦ.  ᐊᖏᕐᕌᑦᑎᐊᓚᐅᖅᐳᑦ ᖃᓄᐃᒐᑎᒃ ᐱᔭᕇᕐᒪᑕ. 
 
ᒫᓐᓇᐅᔪᖅ ᖁᔭᓐᓇᒦᕈᒪᕗᖓ ᐃᓄᓐᓄᑦ ᐊᒻᒪ ᑕᓗᕐᔪᐊᕐᒥᐅᑦ ᑐᓐᖓᓱᑦᑎᑦᑎᓛᕐᒥᒻᒪᑕ ᐃᔾᔪᔪᓕᕆᒋᐊᖅᑐᖅᑐᓂᑦ 
ᑲᑎᒪᓂᐊᖅᑐᓂᑦ.  ᐊᒥᓲᓛᕐᒥᒻᒪᑕ ᐃᓄᐃᑦ ᑎᑭᐊᔪᑦ ᓄᓇᖓᓐᓄᑦ.  ᖃᓄᐃᓐᖏᑦᑎᐊᖁᕙᒃᑲ ᐱᒻᒪᕆᐅᒻᒪᑦ ᐅᑉᐱᖅᑐᓄᑦ.  
ᖁᕕᐊᒋᔾᔪᑎᒍᒪᕙᒃᑲ ᑕᓗᕐᔪᐊᕐᒥᐅᑦ.  ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ, ᐳᒃᑭᕐᓇᖅ.  ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᑐᑐ.   
 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ 017-1(6):  ᐃᖃᓗᓐᓂ ᐅᔭᒥᑦᑖᓚᐅᖅᑐᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᕐᓂᕐᒥᑦ ᐃᖃᓗᓐᓂᑦ 
 
ᑐᑐ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᖃᖅᑏ, ᖁᕕᐊᑦᑐᒻᒪᕆᐅᕗᖓ ᓂᑯᕕᒋᐊᖓ ᐅᓪᓗᒥ ᒪᓕᒐᓕᐅᕐᕕᒻᒥ 
ᑐᓐᖓᓱᑦᑎᑦᑎᔪᒪᓪᓗᖓ ᒪᓕᒐᓕᐅᕐᕕᒻᒧᑦ ᐊᒻᒪ ᐃᖃᓗᓐᓄᑦ ᑮᓇᐅᔭᓕᕆᓂᕐᒧᑦ ᑲᑎᒪᓂᕆᓂᐊᖅᑕᑎᓐᓄᑦ. 
 
ᐅᖃᖅᑏ, ᑕᖅᑭᐅᓚᐅᖅᑐᒥ ᐱᑦᑎᐊᖅᑐᒻᒪᕆᐅᓚᐅᖅᐳᑦ ᐃᖃᒻᒥᐅᑦ ᐊᒻᒪ ᓄᓇᕗᒻᒥᐅᑦ.  ᐊᒥᓱᓂᒃ ᐊᕐᕌᒍᓂᒃ 
ᐊᔅᓱᕈᓚᐅᖅᑐᑦ ᐊᒻᒪ ᐸᕐᓇᐃᓚᐅᖅᑐᑦ ᓴᖅᑭᔮᑦᑎᐊᓚᐅᖅᐳᑦ ᓄᓇᓕᒻᒥᐅᑦ ᐱᔪᓐᓇᖅᑎᐊᕐᓂᖏᑦ ᐊᖏᔪᒥᑦ ᓯᓚᕐᔪᐊᕐᒥ 
ᖃᓄᐃᓕᐅᕈᓘᔭᕐᓂᐅᓚᐅᖅᑐᓂᒃ ᐅᑭᐅᖅᑕᖅᑐᒥ, ᐊᒻᒪ ᐊᖏᓂᖅᐸᐅᓪᓗᓂ ᓄᓇᕗᒻᒥ. 
 
ᐅᖃᖅᑏ, ᖃᐅᔨᒪᓇᓱᐊᑦᓯᐊᕐᓂᖅ ᐊᒻᒪ ᐊᑑᑎᑎᑦᓯᐊᖅᓂ ᐊᒥᓲᓪᓗᑎ ᐊᑭᓕᖅᓱᑕᐅᓇᑎ ᐃᑲᔪᖅᑏᑦ ᑕᒪᐅᖓᓚᐅᖅᑐᐃ 
ᑲᔪᓯᑎᓐᓂᐊᖅᓗᒍ 2002ᒥ ᐅᑭᐅᖅᑕᖅᑐᒥ ᐱᖑᐊᓂᖅᔪᐊᒥ ᑲᔪᓯᓂᖃᑦᓯᐊᓚᐅᖅᓱᓂ. ᑭᒡᒐᖅᑐᐃᓚᐅᖅᑐ ᑐᑭᓯᒪᓇᓕᕐᑐ 
ᑕᒪᓐᓇ ᓄᓇᕗᒥ ᐱᓕᕆᓯᐊᒻᒪᕆᑦᑐᓚᐅᕆᐊᖏᓂ, ᐱᔪᓐᓇᓯᐊᓂᖏᓄ ᐊᒻᒪ ᐱᓇᓱᐊᑦᓯᐊᖅᓂᖏᓄ 
ᐱᖑᐊᓂᖅᔪᐊᖃᓐᓂᖓᓂ. 
 
ᐅᖃᖅᑏ, ᓄᓇᕗᑉ ᐱᓕᕆᑦᓯᐊᖅᓂᖏ ᐱᖑᐊᖅᓂᐅᔪᓂ ᑐᕌᖓᓂᖃᕐᓱᓂ ᒪᒃᑯᑦᑐᖁᑎᑎᓐᓄ ᐊᒻᒪ ᓄᓇᓕᑎᖕᓄ 
ᐃᑲᔪᖅᓱᓚᐅᑐᐃᑦ. ᑮᑕᑲᐃᓐᓇᐅᒐᓗᐊᖅ ᑕᐃᒍᐃᔾᔨᓂᐊᕋᒪ ᐊᑎᖅᓂ ᐃᖃᓗᖕᒥᐅᓂ ᓵᓚᑦᓴᖅᓂᑯᓂ ᐅᓗᓪᒥ. 
 
ᒎᓗ ᐅᓗᓐᓂ ᓵᓚᑦᓴᔪᔪᐃᑦ ᐅᑯᐊ: ᑖᓂᐅ ᔭᖕ ᐃᓄᐃᑦ ᐱᖑᐊᕈᓯᖏᓐᓂ; ᓂᒃ ᑕᖕᕕ, ᒪᖅᕈᐊᖅᑎ ᓵᓚᑦᓴᖅᑐ ᒎᓘ 
ᓯᑮᖅᑐᓂ; ᐊᖅᐱ ᐊᒻᒪ ᓘᑲᓯ ᐲᑕ ᓯᑮᖅᑐᓂ; ᑲᐃᐅᓪ ᓴᐃᖕ. ᓗᕌᑦ ᓯᑮᖅᑐᓂ; ᐊᒻᒪ ᐲᑕ ᒋᐅᖂᓪᓕ ᓯᑮᖅᑐᓂᑦᑕᐅᖅ. 
 
ᖃᑯᖅᑐ ᐅᓗᓐᓂ ᓵᓚᑦᓴᔪᔪᐃᑦ ᐅᑯᐊ: ᓲᓯ ᐱᐅᔅ, ᓵᓚᑦᓴᖅᓱᓂ ᐱᖓᓱᓂ ᐅᓗᓐᓂ ᐱᖑᐊᓂᖃᖅᓱᓂ ᐃᓄᐃ ᐊᒻᒪ 
ᐱᖁᓯᑐᖃᖅᓂ ᐱᖑᐊᓂᖅᓂ; ᑖᓂᐅ ᔭᖕ ᐹᓕᐅᔾᔭᖅᑐᓂ, ᓘᑲᓯ ᐲᑕ, ᓵᓚᑦᓴᖅᓱᓂ ᐱᖓᓱᓂ ᖃᑯᖅᑐᓂ ᐅᓗᓂ 
ᓯᑮᖅᑐᓂ; ᐊᒻᒪ ᓂᒃ ᑕᖕᕕ ᓵᓚᑦᓴᖅᓱᓂᑦᑕᐅᖅ ᖃᑯᖅᑐᒥ ᐅᓗᒻᒥ ᓯᑮᖅᑐᓂᑕᐅᖅ. 
 
ᓄᑲᖅᑎᐅᓂᖅᓴᓂ ᐊᓐᓂᑭᑦᑐᑏᑦ ᐅᑯᐊᖑᓪᓗᑎᑦ; ᔮᓐ ᑖᓄᕙᓐ, ᔮᓂᓴ ᕙᓚᕈᑎ, ᒫᒃ ᐃᑦᑐ ᐊᒻᒪ ᖃᕙᕙᐅᖅ ᒥᑭᑦᔪ. 
 
ᑲᔪᖓᔪᖅ ᐅᓗᖕᓂ ᓵᓚᑦᓴᖅᑕᐅᔪ ᐅᑯᐊᖑᓗᑎ ᓂᒃ ᑕᖕᕕ ᐊᒻᒪ ᓘᑲᓯ ᐲᑕ ᓯᑮᖅᑐᑎ. 
 
ᐅᖃᖅᑏ, ᑕᒪᖅᒥ ᐊᒻᒪ ᑕᒪᖅᒥᓕᒫᖅ ᐱᖑᐊᖅᑎᐅᓚᐅᖅᑐᑦ ᐱᖑᐊᓂᖅᔪᐊᒥ ᓵᓚᑦᓴᖅᑐᐃᓐᓇᐅᓚᐅᕐᓱᑎ ᐊᒻᒪ 
ᐊᐱᕆᓂᐊᖅᓱᒋᑦ ᑲᑎᒪᔨᓕᒫᑦ ᐅᐱᒍᔾᔨᓗᑕ ᑕᒪᖅᒥ ᐱᖑᐊᖅᑎᓂ, ᑲᒪᔨᖏᓂ, ᐋᕿᑦᓱᐃᔨᖏᓂ, ᐊᒻᒪ ᐊᑭᓕᖅᓱᖅᑕᐅᓇᑎ 
ᐃᖃᓇᐃᔭᓚᐅᖅᑐᓂ ᐱᓕᕆᑦᓯᐊᖅᓂᕆᓚᐅᖅᑕᖏᓐᓄ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 018-1(6): ᓯᑏᕕ ᐊᒪᕈᐊᓕ ᖃᐅᓱᐃᑦᑐᒥᐅᖅ - ᓯᑕᒪᓂ ᒎᓗᓂ ᐅᓗᑖᖅᑐ 
 
ᐅᐃᓕᐊᒻᔅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᑦᓯᕙᐅᑖ. ᑐᖓᓱᑎᑦᓯᔪᒪᓪᓗᖓ ᐃᓕᑦᓯᓐᓂᓕᒫᖅ ᐃᖃᓗᖕᓄ, ᒪᓕᒐᓕᐅᖅᕕᖕᒧᑦ. 
ᑲᔪᓯᓗᑕ ᑲᑎᒪᓂᖃᓂᐊᓕᒻᒥᒐᑦᑕ ᐱᓇᓱᐊᕈᓯᒐᓴᓄ. 
 
ᐅᓪᓗᒥ ᓴᕿᖅᐳᖓ ᐅᖃᐅᓯᕆᔪᒪᓪᓗᒍ ᓯᑏᕕ ᐊᒪᕈᐊᓕ ᖃᐅᓱᐃᑦᑐᒦᖔᖅᑐᖅ, ᑕᕿᕆᓚᐅᖅᑕᑎᓐᓂ 
ᐊᖏᖅᕋᐅᔾᔨᓚᐅᖅᑐ ᐱᖓᓱᓂ ᒎᓗᓂᑦ. ᓇᓗᓇᐃᖅᓯᒪᔪᓂᑦ 13 ᐃᓄᐃᑦ ᓵᓚᑦᓴᓚᐅᖅᑐᐃᑦ ᒎᓗᓂ ᐊᒻᒪ ᑖᓐᓇ 
ᐱᖓᓱᓂᑦ ᐱᓚᐅᖅᑐᖅ. ᓯᑏᕕ ᐊᒪᕈᐊᓕ ᖃᐅᓱᐃᑦᑐᕐᒥᐅᑕᖅ ᐊᒻᒪ ᐅᐱᒋᔭᐅᒻᒪᕆᓚᐅᖅᑐᖅ ᑕᑉᐱᑲᓃᑎᓪᓗᖓ 
Hᐋᒻᓚᒃᑯᓐᓂ ᐅᖃᐅᑎᒋᒋᐊᑲᓐᓂᖃᕋ ᐅᐱᒍᓱᓐᓂᑦᑎᓐᓂ. ᑕᐃᒪᑦᑕᐅᖅ ᑲᔪᖓᔪᓄ, ᑕᐃᒍᖅᑕᐅᓂᖓ 
ᖃᐅᔨᒪᖏᒃᑲᓗᐊᕐᑕᕋ ᐃᓄᑦᑎᑐᑦ ᑭᓯᐊᓂ ᐱᖃᓯᐅᑎᓚᐅᖅᑐ ᑲᔪᖓᔪᒥ. ᑕᐃᒪᐃᒪᑦ ᓯᑏᕕ ᐊᒪᕈᐊᓕ ᐊᖏᖅᕋᐅᔾᔨᓪᓗᓂ 
ᓯᑕᒪᓂ ᐅᓗᓂᑦ. 
 
ᐃᒻᒪᖃ ᓱᕈᓰᑦ ᐱᖑᐊᖅᕕᖃᑦᓯᐊᕐᐸᑕ ᓇᓗᒋᖏᑕᒃᑲ ᐱᖑᐊᓂᖅᓴᐅᕙᓐᓂᐊᕐᑐᐃᑦ ᑕᒪᒃᑯᓇᓂ ᐊᔾᔨᒌᖏᑦᑐᓂ 
ᐱᓕᐅᑦᔭᖅᓂᖅᓂ. ᓯᑏᕕ ᐊᒪᕈᐊᓕ ᐱᑦᑕᓯᐊᓚᐅᖅᑐ ᐊᒻᒪ ᑎᓕᖃᓯᐅᑎᕙᒋ ᐅᐱᒍᔾᔨᓂᐊᖅᓗᑕ ᓯᑏᕕ ᐊᒪᕈᐊᓕᒥ 
ᐊᖏᖅᕋᐅᔾᔨᓚᐅᖅᓂᖓᓂ ᐱᖓᓱᓂ ᐅᓗᖕᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᑲᕐᕆᐊᓗ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 019-1(6): ᕿᒧᑦᓯᓕᐅᔾᔭᖅᓂ - ᑲᖏᑦᑐᒑᐱᒻᒥ ᒥᑦᑎᒪᑕᓕᒻᒧ 
 
ᐃᑲᕐᕆᐊᓗ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐅᖃᐅᓯᕆᔪᒪᔭᕋ ᖃᓄᐃᓐᓂᐅᓚᐅᖅᑐ ᐱᓇᓱᐊᕈᓯᐅᓚᐅᖅᑐᒥ. 
ᐊᖏᖅᕋᐸᓪᓕᐊᑦᓱᖓ ᐃᖃᓗᖕᓂ ᑲᖏᖅᑐᒑᐱᓕᐊᕐᓱᖓ, ᐸᖅᓇᓚᐅᕋᒃᑭᑦ ᓅᑦᑐᖅᓯᐅᑎᒃᑲ ᐊᒻᒪ ᓇᔫᑎᓚᐅᖅᓱᒋᑦ 
ᕿᒧᑦᓯᖅᑏᑦ ᕿᒧᑦᓯᓚᐅᖅᑐᐃ ᒥᑦᑎᒪᑕᓕᒻᒥ ᑲᖏᖅᑐᒑᐱᒻᒥ. 
 
ᐅᖃᓚᐅᖅᑐᐃ ᔭᒐᐃᕙᓪᓕᐊᓂᑦᑎᓐᓂ ᐱᖁᓯᑐᖃᖅᓂ ᕿᒧᑦᓯᓂᒃᑯᑦ ᑭᓯᐊᓂᑕᐅᖅ ᐅᑎᖅᐸᓪᓕᐊᔪᐃ ᐊᒻᒪ ᑕᒪᓐᓇ 
ᐊᒃᓱᐊᓗᒃ ᐅᐱᓐᓇᖅᑐᖅ, ᐊᒻᒪ ᐅᕙᒍᑦ ᓄᓇᕗᑦ ᒐᕙᒪᒃᑯᑎᒍ ᖃᓄᖅ ᐃᑲᔪᕈᓐᓇᕐᒪᖔᑦᑕ ᐃᓱᒪᔭᕆᐊᖃᖅᑰᓕᖅᑐᒍᑦ 
ᑕᒪᒃᑯᓂᓐᖓ ᓄᓇᓕᑦᑎᓐᓂ ᖃᓄᐃᓘᖅᐸᒃᑐᓂᑦ. 
 
ᐅᐱᒍᓱᑦᑎᐊᓚᐅᖅᐳᖓ ᐅᖃᖅᑏ, ᐱᓗᐊᖅᑐᒥ ᑕᐃᔅᓱᒥᖓ 71-ᓂᑦ ᐅᑭᐅᓕᒻᒥ ᐱᖃᑕᐅᓚᐅᖅᑐᒥᒃ, ᒪᒃᑯᓛᖓᑦ 17ᓂᑦ 
ᐅᑭᐅᖃᖅᑐᓂ. ᕿᒻᒥᖏ ᐃᓂᓐᖓᑦᑎᐊᓚᐅᕐᒪᑕ 50 ᒪᐃᓕᓂᑦ ᐅᖓᓯᓐᓂᖃᖅᑐᒧᑦ ᐃᖏᕐᕋᔪᓐᓇᓚᐅᖅᑐᑎᒃ ᐃᑲᕐᕋᓂ 
ᐊᒥᓲᖏᑦᑐᓂᑦ. ᐅᔾᔨᕆᓚᐅᕋᒃᑭᑦ ᕿᒻᒥᖏᓪᓘᓐᓃᑦ ᐊᓕᐊᓇᐃᒍᓱᖅᑰᔨᓚᐅᕐᒪᑕ. 
 
ᑕᒪᓐᓇ ᐃᑉᐱᒋᖃᓯᐅᑎᔭᕆᐊᖃᖅᑰᖅᑕᕗᑦ ᒐᕙᒪᐅᓪᓗᑕ ᓄᓇᕘᒧᑦ ᑭᒡᒐᖅᑐᕋᑦᑎᒍ ᑕᒪᒃᑯᐊ ᐅᐱᓐᓇᖅᐳᑦ 
ᐃᑲᔪᕈᓐᓇᖃᑦᑕᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᒃᑐᖅᑐᑎᒃ  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᓂᒃᑳᖏᑦ. ᓄᑕᕋᖅ.  

ᒪᓕᒐᓕᐅᖅᑏ ᐅᖃᐅᓯᖏᑦ 020–1(6): ᖁᔭᓕᓂᖅ ᒥᓂᔅᑕᖓᓐᓄᑦ ᐋᓐᓂᐊᖃᖅᑕᐃᓕᔪᓕᕆᔨᒃᑯᓐᓄᑦ  
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓕᒫᓚᐅᕋᒪ ᐱᕙᓪᓕᐊᔪᓂᑦ ᐱᔾᔪᑕᐅᑎᓪᓗᒍ ᒥᑦᑎᒪᑕᓕᖕᒥ 
ᐋᓐᓂᐊᕕᖓ ᐊᒻᒪ ᑕᐃᓐᓇ ᑐᒃᓯᕋᐅᑎ ᓴᖅᑭᓚᐅᖅᑕᖓ ᒥᓂᔅᑕᐅᑉ ᕿᓂᓚᐅᕐᒪᑦ ᑳᓐᑐᓛᒃᓯᔨᐅᔪᓂᑦ 
ᐱᓕᕆᐊᖃᕐᓂᐊᖅᑐᓂᑦ ᐋᓐᓂᐊᕕᖕᒥ ᑕᑉᐱᑲᓂ ᒥᑦᑎᒪᑕᓕᖕᒥ.  
 
ᖁᔭᓐᓇᒦᕈᒪᔭᕋ ᒥᓂᔅᑕ ᓴᖅᑭᔮᖅᑎᑦᑎᓚᐅᕐᒪᑦ ᐱᔪᒪᔾᔪᑎᓂᑦ ᐱᒋᐊᖅᑕᐅᔾᔪᑎᒃᓴᕆᓂᐊᖅᑕᖓᓄᑦ ᐋᓐᓂᐊᕕᐅᑉ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᐅᑲᓕᖅ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 021–1(6): ᖁᔭᓕᓂᖅ ᒪᓕᒐᓕᐅᖅᑎᓄᑦ ᐃᑲᔪᖅᑐᐃᑦᑎᐊᕐᓂᖏᓐᓄᑦ  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᖁᔭᓕᔪᒪᓪᓗᖓ 
ᒪᓕᒐᓕᐅᖅᑎᐅᖃᑎᒃᑲᓂ, ᓇᔭᒐ ᐃᓅᒧᓐᓃᖅᑐᒥᓂᐊᐱᐅᑎᓪᓗᒍ. ᐃᒪᒃᑲᓄᓪ ᖁᔭᓐᓇᒦᕈᒪᒻᒥᔪᖓ 
ᐃᑲᔪᖅᑕᐅᑦᓯᐊᓚᐅᖅᒥᒻᒪᑲᑦᑕᐅᖅ ᐊᒃᑐᕈᓐᓇᑐᒃᑰᖅᑎᓪᓗᑕ. ᓄᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐅᑲᓕᖅ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᐊᓚᑲᓐᓄᐊᖅ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 022–1(6): ᕿᓚᐅᔾᔭᕐᓂᕐᒥᑦ ᖃᒡᒋᔾᔪᑎᖃᕐᓂᖅ ᓇᐅᔮᓂᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᐊᓕᐊᓇᐃᒍᓱᑦᑎᐊᖅᑐᖓᓗ 
ᑕᕝᕙᓃᓕᕐᒥᒐᑦᑕ ᑲᑎᒪᓂᐊᕋᑦᑕᓗ ᐱᓇᓱᐊᕈᓯᕐᓄᑦ ᑎᓴᒪᑲᓴᖕᓄᑦ. ᐊᓕᐊᓇᐃᒍᓱᑦᑎᐊᖅᐳᖓ ᑕᕝᕙᓃᓕᕋᑦᑕ. 
ᑕᑯᑲᑕᒃᑲᑦᑕᕋᑦᑕ ᖃᓄᐃᓕᐅᕈᓘᔭᖅᑐᓂ ᖁᕕᐊᓲᑎᖃᖅᑐᓂᑦ ᓄᓇᓕᑦᑎᓐᓂ ᑕᒪᓐᓇᓗ ᐃᑲᔪᕐᓂᖃᑦᑎᐊᕐᒪᑦ ᑎᒥᒃᑯᑦ 
ᖃᓄᐃᑦᑕᐃᓕᒪᓂᕐᒧᑦ.  
 
ᕿᓚᐅᔾᔭᑲᑕᒃᑐᖃᓚᐅᕐᒪᑦ ᖃᒡᒋᓪᓗᑎᒃ ᓇᐅᔮᓂᑦ ᐊᔭᐅᖅᑐᐃᑦᑎᐊᖅᐳᖓ ᑭᒃᑯᓕᒫᓂᑦ ᕿᓚᐅᔾᔭᓕᒻᒪᒃᓴᖃᑦᑕᖁᔨᓪᓗᖓ 
ᑕᒪᓐᓇ ᐊᓯᐅᑐᐃᓐᓇᕐᓂᐊᖏᒻᒪᑦ. ᓇᐅᔮᓂᑦ ᖁᕕᐊᓱᒃᑎᑕᐅᑦᑎᐊᓚᐅᖅᐳᑦ ᕿᓚᐅᔾᔭᑲᑕᒃᑐᓄᑦ. 
ᑕᑯᖃᑦᑕᕐᓂᐊᖅᑐᒋᓕᖅᐳᖓ ᑕᐃᒪᐃᓕᐅᖅᑐᓂᑦ ᓄᓇᓕᑦᑎᓐᓂ ᐊᓯᖏᓐᓂᒡᓗ ᓄᓇᓕᐅᔪᓂᑦ.  
 
ᖁᔭᓐᓇᒦᒃ ᐅᖃᕈᓐᓇᖅᑎᑕᐅᒐᒪ, ᐅᖃᖅᑏ. ᖁᔭᓐᓇ.ᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᐊᓚᑲᓐᓄᐊᖅ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᐊᑭᓱᒃ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 023–1(6): ᑭᓐᖓᕐᓂ ᓄᑲᖅᑎᖅᐹᖑᔪᑦ ᐊᓐᓂᑭᑦᑐᖅᑏᑦ  
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  
ᐱᓐᖑᐊᖅᑐᖃᓚᐅᕐᒪᑦ ᒥᑭᓂᖅᐹᓂᒃ ᕼᐋᑭᖅᑎᓂᒃ ᑕᒫᓂ ᑭᓐᖓᕐᓃᓐᖔᖅᑐᓂᒃ ᒫᓐᓇᒫᖑᓚᐅᖅᑐᖅ 
ᐱᔪᓐᓇᖅᑎᐊᖅᑐᒻᒪᕆᐅᓚᐅᖅᐳᓪᓗ ᐃᓕᓐᓂᐊᓚᐅᕐᒪᑕ ᐱᒃᑲᐅᓂᖅᐹᓂᒃ. 
 
ᕼᐋᑭᖃᑎᖃᕈᓐᓇᓚᐅᖅᐳᑦ ᐋᑐᕚᒥᐅᓂᒃ.  ᐊᒥᓱᓂᒃ ᓄᓇᓕᓐᓂᑦ ᑎᑭᐊᔪᖃᖅᓯᒪᓚᐅᖅᐳᖅ ᑕᒫᓐᖓᑦ.  
ᑭᓐᖓᕐᓃᓐᖔᓚᐅᖅᑐᑦ ᐅᑯᐊᖑᕗᑦ ᓄᐊ ᐹ ᐱᓐᖑᐊᖅᑎᑦᑎᐊᕙᐅᓂᖅᐸᐅᓚᐅᖅᑐᖅ ᒪᕐᕈᐊᖅᑎᖅᑐᓂ, ᐅᑦᑐᕿ ᕿᒥᖅᐱᒃ,  

ᒎᓕᐅᓚᐅᖅᑐᖅ ᑐᓂᔭᐅᓚᐅᖅᑐᖅᑕᐅᖅ ᐱᓐᖑᐊᖅᑎᑦᑎᐊᕙᐅᓂᖅᐸᐅᓂᕐᒧᑦ ᐃᓕᑕᕆᔭᐅᔾᔪᒻᒥᑦ ᐊᒻᒪ ᐊᖏᔪᖅᑳᖏᑦ ᔫ ᔮ 
ᓵᓗᒨᓂ, ᓰ ᕿᐊᑦᓱᒃ, ᒪᑉᐸᓗ ᐊᐅᓪᓚ, ᓂᕕᐊᖅᓯ ᓂᕕᐊᖅᓯ ᐊᒻᒪ ᐋᑐᐋᒥᐅᑦ. 
 
ᐊᒻᒪ ᓇᔭᒐ ᐊᓛᓱᐊ ᐊᑭᓱᒃ ᓇᓪᓕᐅᑎᒻᒪᑦ ᓇᓪᓕᐅᑎᑦᑎᐊᖁᕙᕋ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ .  ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 024–1(6): Hᐋᑭᖃᑦᑕᐅᑎᓂᖅ ᓴᓂᕋᔭᕐᒥ 
 
ᐃᖅᑭᑦᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐊᒥᓱᒻᒪᕆᐅᓕᖅᑰᕐᒪᑕ ᐱᓐᖑᐊᖃᑦᑕᖅᑐᑦ ᑕᕝᕙᓂ ᑕᖅᑭᒥ 
ᕼᐋᑭᕐᓂᑭᓴᐅᑎᓚᐅᕐᒥᒻᒪᑕ ᐃᒃᐱᐊᖅᔪᒻᒥᐅᑦ ᐃᒡᓗᓕᖕᒥᐅᓪᓗ ᐊᒻᒪ ᓴᓂᕋᔭᒻᒥᐅᑦ ᐊᒻᒪ ᖁᕕᐊᑉᐳᖓᓗ ᐅᖃᕆᐊᖓ 
ᓴᓂᕋᔭᒻᒥᐅᑦ ᒎᓗᑖᓚᐅᕐᒪᑕ.  ᐊᑯᓂᑲᓪᓚᒃ ᕼᐋᑭᕐᕕᑦᑖᕋᓱᐊᓚᐅᕐᒪᑕ ᐊᒻᒪ ᐱᓐᖑᐊᖅᑎᐊᕈᓐᓇᖅᓯᔪᒻᒪᕆᐅᓪᓗᑎᒃ.  
ᐃᒻᒪᖃ ᒪᓐᑐᕆᐊᒥᐅᓂᒃ ᓵᓚᔅᓴᕈᓐᓇᒻᒪᕆᓕᖅᐳᑦ.  ᖁᕕᐊᒋᑐᐃᓐᓇᖅᐸᒃᑲ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐃᖅᑭᑦᑐᖅ ᑖᓐᓇᓕ ᒪᓐᑐᕆᐊᒃᑯᑦ ᐃᓕᒌᑦ ᐱᒋᖅᑰᕐᒪᒍ.  ᑲᑎᒪᔾᔪᑎᔅᓴᖅ 3.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  
ᐊᑖᓂ ᑲᑎᒪᔾᔪᑎᔅᓴᐃᑦ 3.  ᒥᔅᑕ ᕿᓚᕝᕙᖅ ᒪᓕᒐᓕᐅᖅᑎᓄᑦ ᐅᖃᐅᓯᔅᓴᓂᒃ ᐱᑕᖃᖅᐲᑦ.  ᑲᔪᓯᔪᓐᓇᖅᐳᑎᑦ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 025-1(6): ᐸᓐᓂᖅᑑᕐᒥᐅᑦ ᐱᓐᖑᐊᖅᑎᖏᑦ 2002 ᐅᑭᐅᖅᑕᖅᑐᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᕐᓂᕐᒥᑦ ᐊᒻᒪ ᐱᓐᖑᐊᖃᑦᑕᕐᓃᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐸᓐᓂᖅᑑᒦᓐᖔᖅᑐᖃᓚᐅᖅᐳᖅ 
ᐃᖃᓗᓐᓄᑦ ᕼᐋᑭᕆᐊᖅᑐᓂᒃ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᕐᓄᑦ, ᕗᕋᐃᐊᓐ ᐊᓕᕙᖅᑕᖅ ᐊᖏᓂᖅᓴᓂᒃ 
ᒥᔾᔭᑦ ᕼᐋᑭᖅᑎᐅᖃᑕᐅᔪᖅ ᐱᓐᖑᐊᖅᑎᐊᖅᑐᒻᒪᕆᐅᓚᐅᕆᕗᖅ.  ᐊᑎᖓ ᓴᖅᑮᓐᓇᓚᐅᖅᐳᖅ ᐱᓐᖑᐊᖅᑎᐊᒃᑲᐅᓂᖓᓄᑦ 
ᕼᐋᑭᖅᑐᓂ. 
 
ᓄᓇᓕᓕᒫᑦ ᐅᖃᖅᓯᒪᖅᑰᕐᒪᑕ ᐅᐱᒍᓱᓐᓂᕋᖅᑐᑎᒃ ᓄᓇᓕᒻᒥᐅᖏᑦ ᐱᓐᖑᐊᖃᑕᐅᓯᒪᓂᖏᓐᓄᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ 
ᐱᓐᖑᐊᕕᔾᔪᐊᕐᓂᕐᓂᑦ.  ᓲᔪᕐᓇᖅᑐᒻᒪᕆᐅᕗᑦ ᐱᒃᑲᐅᑎᒻᒪᕆᐅᒻᒪᑕ.  ᕗᕋᐃᐊᓐ ᐊᓕᕙᖅᑕᖅ ᕼᐋᑭᖃᑕᐅᕋᑖᓚᐅᕐᒪᑕ 
ᑕᒫᓂ ᐃᖃᓗᓐᓂ ᑲᔪᖅᑖᖅᑐᓂᓗ ᑐᓂᖅᑕᐃᒻᒥ ᕼᐋᑭᓕᐅᑎᑎᓪᓗᒋᑦ.  ᒑᓪᕝᖃᑕᖃᓚᐅᕆᕗᖓ ᒥᓂᔅᑕ ᑲᑦᑐᒻᒥᑦ, 
ᓯᕗᓕᐅᖅᑎ ᐅᑲᓕᕐᒥᑦ ᐊᒻᒪ ᒥᓂᔅᑕ ᐲᑯᒥᑦ.  ᐃᒻᒪᖃ ᑭᖑᓪᓕᕐᒥ ᐊᕐᕌᒍ ᑐᓂᖅᑕᐃᒥ ᐃᖃᐃᓕᓴᕆᐊᓕᒻᒪᕆᐅᓂᐊᓕᖅᐳᓯ 
ᓵᓚᔅᓴᓚᐅᕋᒪ ᐱᓐᖑᐊᖅᑎᓪᓗᑕ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 3.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 026–1(6): 50ᑦ ᐅᓗᐃᑦ ᓵᓚᒃᓴᐅᓯᐊᖑᔪᑦ ᓄᓇᕗᒥᐅᓄᑦ ᐱᓐᖑᐊᕕᔾᔪᐊᖅᑐᓂᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐃᖅᑲᐃᑲᐃᓐᓇᕋᒪ.  ᐅᐱᒍᓱᑦᑐᒻᒪᕆᐅᕗᒍᑦ 
ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᕐᓂᑦ ᐱᓐᖑᐊᖅᑏᑦ.  50-ᐅᓚᐅᖅᐳᑦ ᐅᓗᑦᑖᕆᔭᐃᑦ ᓄᓇᕗᒻᒥᐅᓄᑦ 
ᓵᓚᔅᓴᐅᑏᑦ.  ᑕᐃᑲᓂ 2000ᖑᑎᓪᓗᒍ 34ᖏᓐᓇᓚᐅᖅᑎᓪᓗᒋ ᓄᓇᕘᖃᓕᖅᑎᓪᓗᑕ. ᒫᓐᓇ ᐅᐱᒍᓱᑦᑐᒻᒪᕆᐅᕗᖓ 
ᐱᔪᓐᓇᓚᐅᕋᑦᑕ 50-ᓂᒃ ᐅᓗᓂᒃ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᕐᓂᑦ.   

ᐱᖓᓱᑦ ᑕᖅᑮᑦ ᕿᓚᒥᐊᓐᓄᒃ ᐊᓂᒍᕐᒪᑕ ᐊᒻᒪ ᒪᓕᒐᓕᐅᕐᕕᒻᒨᕆᐊᖃᓕᕇᖅᑐᑕ.  ᖃᐅᔨᒃᑲᐃᔪᒪᑐᐃᓐᓇᖅᑐᖓ, ᑕᓕᒃᑯᑦ 
ᐱᓚᑦᑕᐅᕋᑖᓚᐅᕋᒪ ᖃᓄᐃᓐᖏᑦᑎᐊᖅᑐᖓᓗ ᐃᓱᒫᓗᓐᓂᕈᔅᓯ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᑖᒻᓴᓐ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᓱᓕᒃᑲᓐᓂᐅᕚᑦ ᒥᓕᒐᓕᐅᖅᑏᑦ ᐅᖃᐅᓯᔅᓴᖏᓐᓄᑦ.  
ᒥᓂᔅᑕ ᐲᑯ, ᑕᑯᖅᑲᐅᓐᖏᓐᓇᒃᑭᑦ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 027-1(6):  ᐃᖃᓗᓐᓂ ᐊᖅᑯᑎᖏᑕ ᐊᑎᖏᑦ 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓯᕗᓪᓕᖅᐹᒥ ᐅᖃᕈᒪᕗᖓ ᒥᓂᔅᑕ ᕿᓚᕝᕙᖅ 
ᐱᓐᖑᐊᖅᑎᐊᖅᑐᒻᒪᕆᐅᓚᐅᕐᒪᑦ ᒑᓪᕝᑎᓪᓗᑕ ᑐᓂᖅᑕᐃᒥ ᐊᒻᒪ ᐊᑕᐅᓯᕐᒥᒃ ᐱᓐᖐᓐᓇᓚᐅᖅᐳᖅ ᓵᓚᔅᓴᑲᓴᑦᑐᓂᓗ 
ᐋᑐᕚᒧᑦ ᖃᖓᑦᑕᐅᑎᓂᒃ.  100-ᖑᓗᐊᖅᑐᑦ ᐱᓐᖑᐊᖃᑕᐅᓚᐅᖅᐳᑦ, ᒑᓪᕝᓯᒃᑳᒻᒪᕆᐅᕗᖅ.  ᐅᖃᖅᑲᐅᓐᖏᒻᒪᑦ 
ᓵᓚᒋᓚᕐᒫᖔ 80-ᓂᒃ ᑎᑎᖅᑕᐅᕙᑦᑐᓂᒃ, ᖃᓂᒋᔭᒻᒪᕆᒋᓚᐅᖅᐸᕋ. 
 
ᐅᖃᖅᑏ, ᑕᕝᕙᓂ ᐱᓇᓱᐊᕈᓯᐅᓚᐅᖅᑐᒥ ᐅᐸᓚᐅᕋᒪ ᑭᒃᑯᓕᒫᓂᒃ ᑲᑎᒪᕕᔾᔪᐊᖅᑎᑦᑎᑎᓪᓗᒋᑦ ᑕᒫᓂ ᐃᖃᓗᓐᓂ 
ᓄᓇᓕᐸᐅᔭᒃᑯᑦ ᑲᑎᒪᕕᔾᔪᐊᖅᑎᑦᑎᒻᒪᑕ ᐃᓚᖃᖅᑐᑎᒃ ᓯᕗᓕᐅᖅᑎ ᐅᑲᓕᕐᒥᑦ ᐊᑦᑎᖅᓱᐃᓪᓗᑎᒃ ᐃᖃᓗᓐᓂᑦ 
ᐊᖅᑯᑎᖏᓐᓂᑦ.  ᓯᕗᓪᓕᖅᐹᒥ ᐅᖃᖅᑏ, ᐱᓕᕆᐊᖏᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᒫᓐᓇᒧᑦ ᐱᐅᔪᒻᒪᕆᐅᓯᒪᕗᑦ.  
ᑭᓯᐊᓂ, ᐊᒥᓱᑲᓪᓚᓐᓂᒃ ᐅᖃᐅᓯᖃᓚᐅᖅᐳᖓ ᐃᓱᒫᓘᑎᒋᔭᕐᓂᒃ ᑲᑎᒪᓐᓇᕐᒥ ᐱᑕᖃᓐᖏᓐᓂᖏᓐᓄᑦ ᐊᑐᕆᐊᑦ ᐊᖅᑯᑏᑦ 
ᐊᑎᖏᓐᓂᑦ ᐊᒥᓱᓄᑦ ᐊᕐᓇᓄᑦ ᐊᒻᒪ ᓴᖅᑭᑕᐅᓚᐅᖅᑐᑎᒃ ᐃᓱᒫᓘᑎᒋᔭᐅᔪᑦ ᐃᓚᖏᓐᓄᑦ ᓄᓇᓕᒻᒥᐅᓄᑦ ᐃᓚᖏᓐᓄᑦ 
ᐊᑎᐅᔪᓄᑦ ᐊᖅᑯᑎᓄᑦ.  ᐆᑦᑑᑎᒋᓗᒍ ᐃᒍᓇᖅ ᐃᓱᒪᒋᓪᓗᒍ.   
 
ᐅᖃᖅᑏ, 1995-ᖑᑎᓪᓗᒍ ᓂᕈᐊᖅᑕᐅᒐᓱᐊᖅᑎᓪᓗᑕ ᐃᖃᓗᐃᑦ ᑐᑦᑕᕐᕕᕈᖁᓪᓗᒍ, ᑕᐃᒎᓯᒋᓚᐅᖅᐸᕗᑦ ᐃᖃᓗᐃᑦ 
ᓄᓇᕗᒫᕐᒧᑦ.  ᐊᔅᓱᕈᑦᑎᐊᕐᓂᖅᓴᐅᒐᔭᖅᐸᑕ ᐊᑦᑎᖅᓱᐃᑎᓪᓗᒋᑦ ᐊᖅᑦᑯᑎᓂᒃ ᐃᓚᖏᑦ ᓄᓇᕗᒻᒥᑦ ᓄᓇᓖᑦ 
ᐃᓚᓕᐅᔾᔭᐅᓗᑎᒃ ᓄᓇᕗᑦ ᑐᑦᑕᕐᕕᖓᓂ. 
 
ᐆᑦᑑᑎᒋᓗᒍ, ᓴᖅᑮᓂᖅ ᖁᕐᓗᖅᑐᖅ ᐅᕝᕙᓘᓐᓃᑦ ᐃᓪᓗᓕᒃ ᐊᖅᑯᑏᑦ ᐊᑎᖃᕐᓗᑎᒃ ᓴᖅᑮᔪᓐᓇᕋᔭᓚᐅᖅᐳᑦ 
ᖃᓄᐃᓕᖓᓂᑦᑎᓐᓂᑦ ᓄᓇᕗᒻᒥ ᑐᑦᑕᕐᕕᒻᒥᑦ.  ᐅᖃᖅᑏ, ᑕᐃᔾᔪᑎᑐᖃᐃᑦ ᐃᖃᓗᓐᓂᑦ ᐊᑎᕐᓄᑦ 
ᐊᑐᖅᑕᐅᒋᐊᖃᕋᔭᓚᐅᖅᐳᑦ ᓄᓇᓕᑦᑎᓐᓄᑦ ᐊᒻᒪ ᐊᖅᑯᑎᓄᑦ. 
 
ᑐᓴᕈᒪᑦᑎᐊᖅᐳᖓ ᐅᖃᖅᑏ, ᑕᑯᒋᐊᖓ ᑕᒪᒃᑯᓂᖓ ᐅᖃᐅᔾᔨᒋᐊᕈᑎᓂᒃ ᐊᒻᒪ ᐊᓯᖏᓐᓂᑦ 
ᐅᖃᐅᔾᔨᒋᐊᕈᑎᒋᓚᐅᖅᑕᖏᓐᓂᑦ ᓯᕗᓕᐅᖅᑎ ᐅᑲᓕᐅᑉ ᐊᒻᒪ ᐊᓯᖏᑕ ᑭᒃᑯᓕᒫᓂᒃ ᑲᑎᒪᕕᔾᔪᐊᖅᑎᑦᑎᑎᓪᓗᒋᑦ 
ᐊᑦᑎᖅᓱᐃᓂᕐᒧᑦ ᐊᖅᑯᑎᐅᔪᓂᒃ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ ᐲᑯ.  ᑲᑎᒪᔾᔪᑎᔅᓴᖅ 3.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒪᓕᒐᓕᐅᖅᑎᓄᑦ 
ᐅᖃᐅᓯᔅᓴᕐᓄᑦ ᐱᑕᖃᒃᑲᓐᓂᖅᐹ.  ᐱᑕᖃᕈᓐᓃᖅᐸᑦ ᑲᔪᓯᓂᐊᖅᐳᒍᑦ ᑲᑎᒪᔾᔪᑎᔅᓴᖅ 4-ᒧᑦ.  ᐅᑎᕐᓗᑕ ᐅᖃᐅᓯᒃᑯᑦ 
ᐊᐱᖅᑯᑎᔅᓴᕐᓄᑦ.  ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᔅᓴᕐᓄᑦ.  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ.  ᒥᔅᑕ ᐲᑯ. 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖁᕕᐊᑦᑐᒻᒪᕆᐅᕗᖓ ᓇᓗᓇᐃᖅᓯᒋᐊᖓ ᒪᓕᒐᓕᐅᕐᕕᒻᒧᑦ 
ᓄᓇᕗᒻᒥᐅᓂᒃ, ᓄᑖᑦ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ, ᒥᔅᑕ  

ᐊᐃᕝᕋᕼᐋᒻ ᑕᕐᕋᓕᒃ ᓴᓂᐊᓃᑦᑐᖅ ᑕᕐᕋᓕᐅᑉ ᓄᑖᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᐅᓚᑦᑎᔨ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪ ᐃᓄᓕᕆᔨᒃᑯᓐᓄᑦ ᒥᔅᑕ ᐋᓐᑐᕉ ᑕᒑᖅ. 
 
ᑐᓐᖓᓱᑦᑎᒍᒪᕚᒃᑲ ᒪᓕᒐᓕᐅᕐᕕᒻᒧᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ ᐊᒻᒪ ᒐᕙᒪᒃᑯᓐᓄᑦ.  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ.  ᓯᕗᓕᐅᖅᑎ ᐅᑲᓕᖅ. 
 
ᓯᕗᓕᐅᖅᑎ ᐸᐅᓗᓯ ᐅᑲᓕᖅ:  ᖁᔭᓐᓇᒦᒃ, ᐅᖃᖅᑏ.  ᐃᓕᑕᕆᔪᒪᕙᕋ ᓂᕈᐊᖅᑎᒋᔭᕋ ᐊᒻᒪ ᐊᐃᑉᐸᖓ ᑭᐊᓐ ᑲᒃᕉᕆ, 
ᓰᒪ ᒪᒃᕉᕆ ᓂᕈᐊᖅᑎᒋᑦᑎᐊᖅᑕᒻᒪᕇᒃᑲ.  ᑐᓐᖓᓱᒋᔅᓯᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 5.  ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐃᓕᑕᖅᓯᔪᒪᕗᖓ ᐅᓪᓗᒥ ᐃᓚᖏᓐᓂᑦ ᒪᓕᒐᓕᐅᕐᕕᒻᒦᑦᑐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖃᑦᑕᖅᓯᒪᔪᑦ ᐊᒥᓱᓂᒃ ᐊᕐᕌᒍᓂᒃ ᖃᐅᔨᒪᓪᓗᒋᓪᓗ ᑲᖏᖅᖠᓂᕐᒥᐅᑕᐅᔪᑦ ᑕᕝᕙᓃᖃᑕᐅᒻᒥᔪᑦ . . . 
 
ᐅᖃᖅᑎ, ᐃᓕᑕᖅᓯᔪᒪᓪᓗᖓ ᐅᓪᓗᒥ ᑲᑎᒪᕕᖕᒥ ᐃᓄᐃᓴᑦᑑᒐᓗᐊᓂ ᐃᓄᖕᓂ ᐱᓕᕆᓯᒪᔪᓂ ᐃᓕᓐᓂᐊᖅᑐᓕᕆᓂᖅᓄ 
ᐊᖅᕌᒍᕋᓴᓄ ᐊᒻᒪ ᖃᐅᔨᒪᓪᓗᖓ ᑲᖏᖠᓂᖅᒥ ᐊᒻᒪᓗᑕᐅᖅ ᑕᒫᖓ ᐃᖃᓗᖕᓂ. ᐊᐃᑉᐸᖓ ᓘ ᕙᔾᔪ ᐊᖓᔪᖄᕆᔭᖅ 
ᐃᓕᓐᓂᐊᑐᓕᕆᔨᒻᒪᕆᑯᓐᓄ ᐊᒻᒪᓗ ᐊᐃᑉᐸᖓ, ᑖᒪᓂᒃ ᕆᐅᒑᔅ ᐱᓕᕆᔪᖅ ᐃᓕᓐᓂᐊᖅᑐᓕᕆᔨᑯᓄ ᐃᖃᓗᖕᓂ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧᑦ. ᑐᖓᓱᑦᑎᑦᓱᒋᑦ ᑕᒪᖅᒥ ᖃᐃᓯᒪᔪᐃᑦ 
ᐃᓕᑕᕆᔭᐅᓚᐅᖏᑦᑐᐃᑦ. ᑐᖓᓱᒋᑦᓯ ᑲᑎᒪᕕᖕᒧ. ᑲᒪᑎᐅᑎᑦᓴ 6. ᐊᐱᖁᑎᑦᓴᐃᑦ. ᐃᑲᕐᕆᐊᓗ. 
 

ᑲᑎᒪᐅᑎᑦᓴ 6: ᐊᐱᖁᑎᑦᓴᐃᑦ 
 
ᐊᐱᖁᑎ 010–1(6): ᒑᓴᓖᒥ ᖃᐅᔨᓴᖅᓂ ᐱᓕᕆᔭᐅᕙᓪᓕᐊᔪ ᐅᖂᓯᕙᓪᓕᐊᔪᒥ ᓯᓚᑦᑎᓐᓂ 
 
ᐃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖁᑎᑦᓴᖃᕐᑐᖓ ᒥᓂᔅᑖᓄ ᐅᖅᓱᐊᓗᓕᕆᔨᒃᑯ ᐅᖃᓕᒫᖅᑲᐅᔭᖓ 
ᒪᓕᓪᓗᒍ ᐊᒻᒪ ᒪᑐᒧᖓ ᖃᐅᔨᓴᖅᑕᐅᓂᖃᕐᓂᒧ ᐊᑑᑎᓚᐅᕐᑐᒧ ᑲᖏᖠᓂᖅᒥ ᒫᓐᓇᖃᒻᒥ. 
 
ᖃᐅᔨᓴᖅᓂᐅᔪ ᐱᓕᕆᔭᐅᓗᓂ, ᐃᑲᔪᖅᓱᖅᑕᕗ ᖃᐅᔨᓴᖅᓂᕐᒥ ᑭᓯᒥ ᓯᓚᕗᑦ ᐊᓯᖑᐸᓪᓕᐊᔪᖅ ᐊᒻᒪᓗ 
ᐅᖂᓯᕚᓪᓕᐸᓪᓕᐊᑦᓱᓂ ᐃᒻᒪᖃᖃᐃ ᖃᐅᔨᓴᖅᓂ ᐱᕕᖃᖅᑎᑦᓯᔾᔮᖏᑦᑐ ᐱᐅᔪᒥ ᖃᐅᔨᓴᖅᓂᐅᔪᒥ ᐱᓪᓗᒍ 
ᐃᔾᔨᓕᓗᐊᖃᑦᑕᕈᓐᓃᖅᒪᑦ. ᑕᐃᑦᓱᒪᓂ ᐃᔾᔨᓕᖅᐸᓐᓂᕐᓴᐅᕙᑦᑎᓪᓗᒍ ᑕᕿᕋᓴᓄ ᖃᓄᐃᓚᐅᖏᑦᑑᒐᓗᐊᖅ ᖃᐅᔨᓴᕆᐊᒥ 
ᑭᓯᐊᓂᓕ ᒫᓐᓇᐅᔪ ᐃᑯᓪᓚᖅᓯᕙᓪᓕᐊᑐᐃᓐᓇᖅᑐ. 

ᐊᖑᓇᓱᑦᑏᑦ ᓄᓇᕗᒥ ᐊᑲᐅᖏᓕᐅᕈᑎᖃᖅᐸᓕᕐᑐᐃ ᖃᒧᑕᐅᔭᖏᓂ ᓂᓪᓚᓱᓕᕋᐃᒻᒪ. ᑕᐃᒪᓕ ᖃᓄᐃᓐᓂᐊᓕᕿᓯ 
ᑕᐃᑯᓄᖓ ᐃᓄᖕᓄ ᐊᑲᐅᖏᓕᐅᕈᑎᓕᓐᓄ ᖃᓄᑕᐅᔭᖏᓄ ᐃᔾᔨᓕᖕᓂᖅᓴᐅᓕᖃᑦ ᑕᕿᕋᓴᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑐ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏ.  ᒑᓴᓖᒥ ᖃᐅᔨᓴᖅᓂ ᐱᓕᕆᓯᒪᔭᑦᑎᓐᓂ ᐊᑯᓂᕈᓗ 
ᐱᓕᕆᓕᖅᑕᕗᑦ. ᒫᓐᓇᐅᔪᖅ ᖃᐅᔨᓴᖅᓂᖃᕐᑐᒍ ᒪᖅᕉᓐᓂ ᖃᒧᑕᐅᔮᓐᓂ ᑲᖏᖠᓂᖅᒥ ᖃᐅᔨᓴᖅᓂᖃᕐᓱᑎ 
ᐊᔾᔨᒌᖏᓐᓂᖏᓂ. 
 
ᖃᐅᔨᓴᖅᓂ ᐊᓂᒎᑎᓚᐅᖅᑎᓗᒍ, ᖃᐅᔨᓛᕋᓗᐊᕐᑐᒍ ᖃᓄᐃᑐᒥᓂᖅᓂ ᐊᒻᒪ ᖃᐅᔨᓴᖅᓂᓄ ᐱᔭᕇᖅᓂᐊᕐᓱᓂ ᓄᖑᐊᓂ 
ᑕᕿᐅᑉ. ᐊᐱᖁᑎᐊᓄ ᑲᑎᒪᔨᐅᑉ, ᖃᐅᔨᒪᑎᓐᓂᐊᕐᐸᑲ ᑲᒪᑎᔩᑦ ᑭᒃᑯᓕᒫᓪᓗ ᖃᓄᐃᑦᑑᓂᖏᓂ ᖃᐅᔨᓴᖅᑕᐅᓂᑦ, ᑭᓯᐊᓂ 
ᒫᓐᓇᐅᔪ ᑭᐅᒍᓐᓇᖏᑦᑐᖓ ᖃᓄᐃᑑᓂᖅᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ: ᖁᔭᓐᓇᒦᒃ, ᒥᓂᔅᑖ. ᐃᓚᒋᐊᕈᑎᓂ ᐊᐱᖁᑎᓂ. ᐃᑲᕐᕆᐊᓗ. 
 
ᐃᑲᕐᕆᐊᓗ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐄᖕ, ᑐᑭᓯᔭᕋ ᑭᐅᒍᑏᑦ ᑭᓯᐊᓂ ᐱᓪᓗᒍ ᖃᓄᐃᓐᓂᖓ ᓯᓚᕆᔭᕗᑦ 
ᒫᓐᓇᐅᔪ ᐅᐱᖅᒑᖅ ᐅᔾᔨᕆᓪᓗᒍᓗ ᐃᔾᔭᖏᐊᖅᓂᕐᓴᐅᓕᕐᑐ ᐃᓱᒪᒋᓪᓗᒍ ᖃᐅᔨᓴᖅᓂ ᐊᑑᑎᓚᖓᖏᒋᐊᖓᓂ. 
ᐱᑎᑕᐅᓂᐊᕿᓰ ᖃᐅᔨᓴᖅᓂᓄᖓᔪᓂ ᑕᐃᒪᐃᒃᑲᓗᐊᕐᑎᓪᓗᒍ ᐃᔾᔭᖏᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑐ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍᑦ): ᓯᕗᓪᓕᖅᒥ ᖃᐅᔨᓴᖅᓂᕐᓂ ᐅᖃᐅᓯᖃᖃᐅᒐᒪ ᖃᐅᔨᓴᓚᐅᕋᑦᑕ ᐅᑯᓇᓂ ᒪᖅᕉᒃ 
ᖃᒧᑕᐅᔮᓂ ᐱᓕᕆᔭᐅᒌᕐᓱᑎ ᐃᓚᓯᒪᓇᓂ ᒑᓴᓖᖓ ᑕᐃᓇᓗ ᐃᓚᓯᒪᔪᖅ ᒑᓴᓖ. 
 
ᐅᖃᓚᐅᖅᑐᐃ ᐅᕙᑦᑎᓐᓄ ᑕᐃᑲᓂ ᑭᕙᓪᓕᖅᒥ ᐊᒻᒪ ᕿᑎᖅᒥᐅᓂ ᖃᐅᔨᓴᖅᓂᖃᓚᐅᖅᒪᑕ ᐃᓚᓯᒪᖏᑦᑐ ᒑᓴᓖᒥ ᐊᒻᒪ 
ᐃᓚᒪᔪᖅ ᒑᓴᓖᒥ. ᖃᐅᔨᓴᖅᓂᖃᓚᐅᖅᑐᒍ ᑕᐃᒫᒃ. ᑲᖏᖠᓂᖅᒥ ᓇᐅᔮᒧ, ᐃᒪᐃᓚᐅᖅᐳᒍᓪᓕ ᖃᒧᑕᐅᔭᖅ 
ᐅᖏᕐᕋᑎᑦᑐᒍ 800 ᒪᐃᓕᓂᒃ ᐃᓚᓯᒪᓐᖏᑦᑐᒧᑦ ᒑᓴᓖᒧᑦ ᐊᒻᒪ ᐃᓇᓯᒪᔪᒧᑦ. 
 
ᖃᓄᐃᓐᓂᕐᒪᖔᑕ ᓱᓕ ᓇᓗᓇᐃᖅᓯᕕᐅᓚᐅᓐᖏᓚᒍᑦ ᒫᓐᓇᒧᑦ ᑭᓯᐊᓂ ᓯᓚ ᐅᖅᑰᓇᕐᓂᖅᓴᐅᓕᕋᓗᐊᖅᑎᓪᓗᒍ 
ᑕᐃᒫᔅᓴᐃᓐᓇᐅᓂᐊᖅᑐᒋᕙᕗᑦ ᖃᐅᔨᓴᐅᑎᐅᔪᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐳᒃᑭᕐᓇᖅ. 

ᐊᐱᖅᑯᑦ 011-1(6):  ᖃᐅᔨᓴᕐᓂᖅ 1999-ᒥ ᕿᑎᕐᒥᐅᓂ ᒑᓴᓖᒥᑦ 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᕆᔪᒪᕙᕋ ᒥᓂᔅᑕ ᓴᓇᔪᓕᕆᔨᒃᑯᓐᓄᑦ. 
 
ᒥᓂᔅᑕᐅᑉ ᐅᖃᐅᓯᔅᓴᖏᓐᓂᑦ ᕿᑎᕐᒥᐅᑦ ᐃᓚᐅᖃᑕᐅᓂᖓᓄᑦ ᖃᐅᔨᓴᕐᓂᕐᒧᑦ.  1999-ᒥ ᑐᓂᔭᐅᒃᑲᓐᓂᓚᐅᖅᓯᒪᒐᑦᑕ 
ᒑᓴᓖᒋᓂᐊᖅᑕᑎᓐᓂᒃ.  ᒥᓂᔅᑕᐅᑉ ᐱᓕᕆᕝᕕᖓ ᖃᔨᐅᓴᕐᓂᐊᖅᐹ ᒑᓴᓖᒥᑦ ᑕᐅᕗᓐᖓᖅᑕᐅᒋᐊᕐᖓᓚᐅᖅᑐᒥᑦ?  1999-
ᒥᐅᖅᑰᓚᐅᖅᓯᒪᔪᖅ.  ᖃᐅᔨᓴᕐᓂᐊᖅᐹ ᑕᒪᑐᒥᖓ, ᐅᕝᕙᓘᓐᓃᑦ ᓄᑖᖑᓂᖅᓴᒥᒃ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑲᑦᑐᒃ.   
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᓇᓗᓇᐃᖅᓯᔪᓐᓇᕈᒪ ᒪᓕᒐᓕᐅᖅᑎᒧᑦ, ᐅᕙᖓ 
ᐅᖃᐅᓯᕆᖅᑲᐅᔭᖏᓐᓂᑦ ᐅᖃᖅᑲᐅᒐᒪ ᖃᐅᔨᓴᔾᔮᓐᖏᓐᓇᑦᑕ ᕿᑎᕐᒥᐅᓂᑦ ᑭᓯᐊᓂ ᐊᑐᕐᓂᐊᕋᑦᑕ ᒑᓴᓖᒥᑦ ᕿᑎᕐᒥᐅᓂᑦ. 
 
ᑕᐃᒪᐃᓐᓂᐊᖅᐳᒍᑦ ᐱᓪᓗᒍ ᖃᐅᔨᓴᕋᑦᑕ ᒑᓴᓖᒥᑦ ᐊᒥᐊᓕᑲᐃᑦ ᓄᓇᖓᓐᓃᓐᖔᖅᑐᒥᒃ ᐊᒻᒪ ᑲᓇᑕᒦᓐᖔᖅᑐᒥᑦ.  
ᑕᐃᒪᐃᒻᒪᑦ ᐊᑐᕐᓂᐊᖅᐳᖑᑦ ᕿᑎᕐᒥᐅᑦ ᒑᓴᓖᖓᓂᑦ ᖃᐅᔨᓴᕐᓗᑕ ᖃᒧᑕᐅᔭᕐᓄᑦ ᐊᑯᓂᐅᔪᖅ ᐅᖓᓯᑦᑐᒧᑦ 
ᐃᖏᕐᕋᑎᓪᓗᒋᑦ ᖃᐅᔨᓴᕐᓗᑎᒍ ᒑᓴᓖ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐃᓚᒋᐊᕈᑦ.  ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.   ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᖓᓄᑦ.  
ᐃᓚᒋᐊᖅᓯᔪᒪᑐᐃᓐᓇᖅᐳᖓ ᐃᒃᑲᕐᕆᐊᓘᑉ ᐊᐱᖅᑯᑎᒋᖅᑲᐅᔭᖓᓄᑦ. 
 
ᑕᐃᔅᓱᒪᓂ ᕿᑎᕐᒥᐅᓂ ᐱᐅᓐᖏᑦᑐᒥᑦ ᒑᓴᓖᖃᓚᐅᕋᑦᑕ ᖃᐅᔨᓚᐅᖅᐳᒍᓪᓗ ᒑᓴᓖ ᐱᓚᐅᖅᑕᕗᑦ ᐱᐅᓚᐅᓐᖏᒻᒪᑦ 
ᐃᒃᑮᕐᓇᓗᐊᖅᑐᒥᑦ ᐅᑭᐅᒃᑯᑦ.  ᐃᓱᒪᕗᖓ ᕿᑭᖅᑖᓗᒻᒥ ᒑᓴᓖᖓ ᐊᒻᒪ ᕿᑎᕐᒥᐅᓂ ᒑᓴᓖᖓ, ᖃᐅᔨᓴᖅᑕᐅᓂᐅᔪᖅ 
ᓈᒻᒪᓐᓂᐊᖅᑐᒋᓐᖏᓇᒃᑯ ᐱᓪᓗᒍ ᐅᖅᑰᓂᖅᓴᐅᓕᕐᒪᑦ ᓯᓚ. 
 
ᖃᐅᔨᓴᕆᐊᖃᓚᐅᕋᓗᐊᖅᐳᑦ ᓯᓚ ᐃᒃᑮᕐᓇᕐᓂᖅᓴᐅᑎᓪᓗᒍ.  ᐃᒻᒪᖃ ᐱᓕᕆᕝᕕᓯ ᖃᐅᔨᓴᒃᑲᓐᓂᕈᓐᓇᕋᔭᖅᐳᑦ 
ᓂᓪᓚᓱᓐᓂᖅᓴᐅᓕᕐᒥᑉᐸᑦ, ᐅᑭᐅᕈᒃᑲᓐᓂᖅᐸᑦ, ᖃᐅᔨᒋᐊᒃᑲᓐᓂᕐᓗᑎᒃ ᒑᓴᓖᒥᑦ ᓄᓇᕗᒻᒥ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᐳᒃᑭᕐᓇᖅ.  ᐃᓚᓕᐅᑎᒋᓂᐊᖅᑕᕐᓄᑦ ᐊᐱᖅᑯᑎᒋᒃᑲᓂᕐᓂᐊᕋᑖᖅᑕᕐᓄᑦ.  ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐃᓱᒪᓕᐅᓚᐅᓐᖏᓚᒍᑦ ᖃᐅᔨᓴᒃᑲᓐᓂᓛᕆᐊᖓᑕ 
ᐅᑭᐅᒃᑲᓐᓂᐅᓛᖅᑐᖅ.  ᖃᐅᔨᒪᓪᓚᑦᑖᓐᖏᓚᖓ ᖃᐅᔨᓴᒃᑲᓐᓂᓛᕐᒪᖔᑦᑕ ᐅᑭᐅᒃᑲᓐᓂᐅᓕᖅᐸᑦ 
ᐸᕐᓇᐅᑎᓕᐅᓚᐅᓐᖏᓚᒍᑦ ᑕᒪᑐᒧᖓ. 
 
ᑭᓯᐊᓂ ᐃᒪᐃᒍᒪᓚᐅᖅᐳᒍᖅ ᖃᐅᔨᓴᖅᓂᖃᕐᓂ ᓂᓪᓚᓱᓐᓂᖅᓴᒥ ᐅᑭᐅᖑᓛᖅᑐ. ᐱᑕᖃᓚᖓᔪᑦᓴᐅᖏᑦᑐ 
ᐊᓯᔾᔨᕆᐊᓕᓐᓂ ᖃᐅᔨᓴᖅᑕᐅᓂᖅᓂ ᑭᓯᐊᓂ ᖃᐅᔨᓂᐊᕋᓗᐊᕐᒥᔪᒍ ᖃᓄᐃᒋᐊᖃᕐᓂᑎᓂ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᓄᑕᕋᖅ. 
 
ᐊᐱᖁᑎ 012–1(6): ᐊᑦᑐᖅᑕᐅᓂᖏ ᐅᖅᓱᐊᓘᑉ ᖃᐅᔨᓴᖅᑕᐅᓂᖏᓄ ᐊᑭᖏᓂ ᒑᓴᓖᒥ 
 
ᓄᑕᕋᖅ: (ᑐᓵᔨᑎᒍ) ᐊᐱᖁᑎᒐᓕ ᑐᕌᖓᔪ ᒥᓂᔅᑖᓄ ᓴᓇᔪᓕᕆᔨᑦ ᐱᔨᑦᓯᕋᐅᑎᖏᓐᓄᓗ ᒥᑦᓵᓄ ᖃᐅᔨᓴᖅᑕᐅᓂᖏᓄ 
ᒪᖅᕉᒃ ᖃᒧᑕᐅᔮᒃ ᐊᒻᒪᓗ ᒑᓴᓖᖓᓗ. ᐊᐱᕆᔪᒪᓪᓗᒍ ᒥᓂᔅᑕ ᖃᑦᓯᕌᕋᔭᖅᓂᖓ ᐊᑭᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑐ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖃᐅᒐᒪ ᒥᓂᔅᑕᐅᓗᖓ ᐅᖃᐅᓯᒃᑲᓂ ᐱᓕᑦᓯᓂᐊᖅᓂᓂ 
ᖃᓄᐃᓕᖓᓂᖏᓂ ᖃᐅᔨᓴᖅᑕᐅᓂᖅᓄ ᐊᒻᒪᓗ ᐱᓯᒪᖏᓇᒃᑭ ᑐᑭᓯᒍᑎᖏ ᒫᓐᓇᐅᔪ ᖃᖅᓯᕌᓐᓂᖏᓄ ᐊᑭᖏᑦ. 
ᐱᓕᑎᒍᓐᓇᑕᕋᓗᐊᖅᑕᑲ ᑲᑎᒪᔩᑦ ᐊᑐᐃᓐᓇᐅᓕᖃᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓴᖅᑕᐅᓂᐅᔪᑦ ᐱᓕᕆᔭᐅᔪ ᒫᓐᓇ, ᖁᕙᕆᐊᕆᓂᐊᕿᑖ ᐊᑭᖏᓂ 
ᐱᓪᓗᒍ ᐊᑭᖏ ᖃᐅᔨᓴᖅᑕᐅᓂᖏᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑐ. 
 
ᒥᓂᔅᑕ ᐲᑕ ᑲᑐ: (ᑐᓵᔨᑎᒍ): ᐋᒡᒐ, ᐅᖃᖅᑏ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖁᑎ 013–1(6): ᑐᓴᒐᒃᓴᐃᑦ ᓇᓂᓯᕕᑉ ᒪᑐᓂᒃᓴᖓᓄᑦ 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᖓᔪᖅ ᒥᓂᔅᑖᓄ ᐃᑯᐱᕕᓕᕆᔨᑯ. ᒥᓂᔅᑕ ᐱᓕᑦᓯᒍᓐᓇᖃ 
ᐅᕙᑦᑎᓐᓂ ᐋᕿᒋᐊᖅᓯᒪᔪᓂ ᒪᑐᓂᖓᑦᑕ ᐅᔭᕋᓐᓂᐊᖅᕕᐅᑉ ᓇᓄᓯᕕᖕᒥ. ᑲᑎᒪᔨᖁᑎᖃᕐᒪᑕ ᐱᓕᕆᕕᐊᓂ 
ᐱᓕᕆᕙᓪᓕᐊᔪᓂ ᒪᑐᔭᐅᓂᖓᓂ ᐊᒻᒪ ᐃᓱᒪᑦᓱᖓ ᖃᓄᐃᕙᓪᓕᐊᓂᖏᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖃᕋ ᑲᑎᒪᔨ ᐊᐱᖁᑎᖓᓄ. ᓇᓂᓯᕕᐅᑉ 
ᐅᔭᕋᓐᓂᐊᖅᕕᐊ ᒪᑐᔭᐅᓂᖓᓄ ᑲᑎᒪᔨᖏ ᐱᕙᓪᓕᐊᓂᖃᑦᓯᐊᖅᑐᐃᑦ ᒫᓐᓇᐅᔪ. ᐃᑦᓯᕙᐅᑕᖓ ᑲᑎᔨᖏᑦᑕ 
ᐊᐅᓪᓚᐸᑦᑐᖅ ᓇᓂᓯᕕᐅᑉ ᐅᔭᕋᓐᓂᐊᖅᕕᐊᓄ ᖃᐅᔨᒪᑎᑦᓯᒋᐊᖅᑐᑦᓱᓂ ᐃᓄᖏᓂ ᐊᒻᒪ ᐱᓕᕆᔭᖏᓐᓂ ᐃᓄᖏᑦᑕ. 
 
ᐃᒪᐃᕙᓪᓕᐊᒐᑦᑕᓕ ᐅᖃᖃᑎᖃᖅᓱᑕ ᐅᑯᓂᖓ ᓄᓇᕗ ᐃᒪᖅᒥᐅᑕᓕᕆᔨᑯᖏ ᑲᑎᒪᔨᖏᓂ ᐊᒻᒪ ᒐᕙᒪᑐᖃᑯ 
ᐊᖓᔪᖃᐅᑎᖏᓂ ᖃᐅᔨᓇᓱᐊᖅᓱᑕ ᖃᓄᐃᑦᑐᓂ ᐱᓕᕆᓂᐊᖅᑕᖏᓂ ᓴᓗᒻᒪᖅᓴᐃᓂᖅᓄ ᓄᓇᓕᑦᑖᓂ. 
ᐱᓕᕆᑦᓯᐊᕋᓱᐊᓐᓂᐊᕋᑕ ᓴᓗᒻᒪᓴᖅᓗᒍ ᐊᒻᒪ ᖃᓄᖅᑑᕆᐊᑲᓂᕐᓂᒥ ᐅᔭᕋᓐᓂᐊᖅᕕ ᓇᓂᓯᕕᖕᒥ ᐊᒻᒪᓗ ᓄᓇᒋᔭᖓ 
ᐊᑑᑎᖃᑎᓂᐊᓗᒍ ᑐᖔᒍᑦ ᐅᔭᕋᓐᓂᐊᖅᕕ ᒪᑐᓚᐅᖅᑎᓪᓗᒍ. ᐳᓛᕆᐊᓛᖅᑕᕋᓗᐊᕋ ᔫᓂᒥ ᖃᓄᐃᓕᖅᒪᖔᑕ 
ᓴᓗᒻᒪᖅᓴᐃᓂᖅᓂ ᐊᒻᒪ ᖃᓄᐃᒋᐊᖅᓂᓂ ᐅᔭᕋᓐᓂᐊᖅᕕᐅᑉ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐅᖃᖅᑏ. ᐄ, ᖁᕕᐊᑉᐳᖓ ᑲᑎᒪᔨᕋᓛᒃᑯᑦ ᓯᕗᒧᐊᑦᓯᐊᖅᓯᒪᒻᒪᑕ, ᑭᓯᐊᓂᓕ ᖃᐅᔨᒍᒪᓕᕆᕗᒍᑦ 
ᓱᓇᓂᒃ ᐱᓕᕆᐊᖃᕐᒪᖔᑕ ᒫᓐᓇᐅᔪᖅ. ᐊᓕᐊᓇᐃᒍᓱᒃᐳᖓ ᒥᓂᔅᑕ ᓂᐅᕐᕈᓂᐊᕆᐊᒥᒃ ᓄᓇᓕᓄᑦ ᔫᓂᒥᒃ ᑭᓯᐊᓂᓕ 
ᒥᓂᔅᑕ ᐅᖃᐅᑎᒍᒪᒻᒪᔭᕋ ᔫᓂᒥᒃ ᐃᓄᖃᓗᐊᖅᐸᖏᒻᒪᑦ ᐃᒃᐱᐊᕐᔪᒻᒥ. ᓱᓇᓂᒃ ᐱᓕᕆᐊᖃᖅᓯᒪᓕᖅᐸᑦ. ᖁᔭᓐᓇᒦᒃ 
ᐅᖃᖅᑏᑦ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᓄᓇᓖᑦ ᐊᕕᑦᑐᖅᓯᒪᓂᖏtᒍᑦ ᒐᕙᒪᖓᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᖃᑎᒌᒃᐳᐃᑦ 
ᖃᓄᖅ ᐊᑲᐅᓂᖅᐸᐅᒐᔭᕐᒪᖔᖅ ᓴᓗᒻᒪᖅᓴᐃᓂᕐᒥᒃ ᓇᓂᓯᕕᒻᒥ ᐅᔭᕋᑦᑕᕐᓂᐊᕐᕕᒻᒥ. ᐅᖃᓕᒪᐅᑎᖃᖅᐳᐃᓪᓕ 
ᐊᔾᔨᐅᓐᖏᑦᑑᑎᒋᔪᓂᒃ ᓴᓗᒻᒪᖅᓴᐃᓂᕐᒥᒃ ᐱᓕᕆᐊᕆᓂᐊᖅᑕᒥᓂᒃ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐃᒃᓯᕙᐅᑕᖃᖃᑕᐅᒋᕗᑦ 
ᑲᑎᒪᔨᕋᓛᓂᒃ. 
 
ᐱᓕᕆᓯᒪᔭᖏᑦ ᑐᓂᔭᐅᓂᐊᖅᐳᑦ ᑎᑎᕋᖅᓯᒪᓂᖏᑎᒍᑦ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕆᕙᕋ ᒥᓂᔅᑕ ᐅᖃᕐᒪᑦ ᑐᓂᓯᓂᐊᕆᐊᒥᒃ ᑎᑎᕋᖅᓯᒪᔪᓂᒃ 
ᖃᓄᐃᓕᖓᐅᑎᖏᓐᓂᒃ ᐅᓂᒃᑲᐅᓯᕐᓂᒃ. ᖃᐅᓕᒪᕗᖓ ᑕᐃᓐᓇ ᐅᓂᒃᑲᐅᓯᖅ ᐃᔾᔪᔫᓂᐊᕆᐊᒥᒃ ᑕᑯᓯᒪᒐᒃᑯ. ᐊᓯᐊᓂᓕ 
ᐅᓂᒃᑲᐅᓯᕐᒥᒃ ᐱᓕᕆᐊᖃᓕᕆᕕᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ, ᒐᕙᒪᑐᖃᒃᑯᑦ ᐊᒻᓗ ᓄᓇᕘᒥᒃ 
ᐃᒪᓕᕆᔨᒃᑯᖏᑕ ᑲᑎᒪᔨᖏᑦ ᐅᖃᓕᒪᐅᑎᐊᑎᒌᒃᐳᐃᑦ ᓴᓗᒻᒪᖅᓴᐃᓂᕆᓂᐊᖅᑕᒧᖓᓂᒃ. ᐱᓕᕆᕝᕕᒋᔭᕋ ᐊᓯᖏᓪᓗ 
ᑲᑎᒪᖃᑎᖃᕐᓂᐊᖅᐳᑦ ᓴᓗᒻᒪᓴᖅᑕᐅᓂᐊᖅᑑᑉ ᒥᒃᓵᓄᑦ.  
 
ᐱᓕᕆᖃᑎᒋᓂᐊᖅᐸᕗᑦ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕘᒥᒃ ᐃᒪᓕᕆᔨᒃᑯᖏᑕ ᑲᑎᒪᔨᖏᓐᓂᒃ ᖃᐅᔨᓴᖅᓱᑕ 
ᐱᓕᕆᐊᖃᑦᓯᐊᕐᒪᖔᑦᑕ ᓴᓄᒻᒪᓴᖅᑕᐅᓂᖓᓂᒃ ᓇᓂᓯᕕᐅᑉ ᐅᔭᕋᓐᓂᐊᕐᕕᐊᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑐᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑎ 014–1(6): ᑮᓇᐅᔭᐅᑉ ᐊᑐᖅᑐᒃᓴᖓᑕ ᐊᑐᕆᐊᖓ ᐃᓐᓂᐊᖅᑐᓕᕆᔨᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᖁᑎᒐᓕ ᒥᓂᔅᑕᒧᑦ ᑲᒪᔪᒧᑦ ᐃᓕᓐᐊᓂᖅᑐᓕᕆᓂᕐᒧᑦ. ᐅᖃᖅᑎ, 
ᖃᐅᔨᒪᔪᐃᓐᓇᐅᒐᑦᑕ ᐊᑖᓂ ᒪᓕᒐᕆᔭᑦᑕ ᒫᓐᓇᐅᔪᖅ ᖃᐅᔨᒪᕗᒍᑦ ᒪᓕᒋᐊᖃᕋᑦᑎᒍ ᑕᐃᓐᓇᐅᔪᖅ, ᐃᖃᓗᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᓴᓐᖏᓂᖃᖅᐳᑦ ᐱᔨᑦᓯᕈᑎᒋᒍᓐᓇᕆᐊᖅ ᐊᐅᓚᒍᓐᓇᕆᐊᕐᓗ ᐃᓕᓂᐊᖅᑐᓕᕆᓂᕐᓄᐊᖓᔪᐃᑦ 
ᓄᓇᓕᓐᓂ. 

ᐊᐱᕆᒍᒪᑐᐃᓐᓇᖅᐸᕋᓕ ᒥᓂᔅᑕ ᐱᓕᕆᕝᕕᐊᑕ ᐊᑐᖅᐸᑦᑕᖓ ᓱᓇᐅᒻᒪᖔᖅ ᐱᓪᓕᐊᑎᑦᓯᓂᕐᒧᑦ ᑮᓇᐅᔭᐃᑦ 
ᐊᑐᖅᑐᒃᓴᖏᓐᓂᒃ ᓄᓇᓕᓐᓄᑦ. ᓱᓇ ᐅᖃᐅᑕᐅᕙᒃᑐᑦ, ᐆᑦᑐᑎᒋᓗᒍ, ᑕᒫᓂ ᐃᖃᓗᓐᓂ, ᓱᓇᓂᒃ ᐅᖃᐅᑕᐅᕙᒃᐸᑦ 
ᐃᖃᐃᓗᐃᑦ ᐃᓕᓐᓂᐊᖅᑐᓂᕆᔨᒃᑯᖏᓐᓂᒃ ᐱᕙᓪᓕᐊᑎᑕᐅᓂᖓᑕ ᑮᓇᐅᔭᐅᑉ ᐊᑐᖅᑐᒃᓴᖏᓐᓂᒃ ᑕᒪᑦᓱᓄᖓ 
ᐱᓕᕆᕝᕕᒋᔭᖓᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᕐᒥᖃᐃ, ᖁᔭᓐᓇᒦᕈᒪᕙᒃᑲ ᐊᕕᑦᑐᖅᓯᒪᓂᒃᑯᑦ 
ᑲᑎᒪᔨᐅᕙᓚᐅᖅᓯᒪᔪᐃᑦ ᐱᓕᕆᐊᖃᖅᑐᐃᓐᓇᐅᓚᐅᖅᑐᐃᑦ ᑕᒪᓐᓇ ᐱᒋᐊᖅᐸᓪᓕᐊᑎᑕᐅᑎᓪᓗᒍ ᑐᓴᐅᒪᑎᑦᓯᓂᐅᔪᖅ 
ᐅᖃᐅᔾᔪᕐᕕᐅᒍᓐᓇᓂᕐᓗ. ᒫᓐᓇᐅᔪᕐᓕ ᐱᓕᕆᖃᑎᖃᖅᐳᒍᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᓂᒃ.  
 
ᐱᔾᔪᑎᒋᓪᓗᒍ ᑮᓇᐅᔭᐃᑦ ᑖᒃᑯᓄᖓ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑮᓇᐅᔭᖅᑖᕈᓯᐊᖅᐸᒻᒪᑕ ᑐᓂᕐᕈᑎᓄᑦ 
ᐊᖏᕈᑎᒃᑯᑦ ᐊᒻᒪ ᐊᔾᔨᒌᓐᖏᑦᑑᑎᐅᓪᓗᑎᒃ ᐊᒥᓲᓂᖏᑦ ᑮᓇᐅᔭᐃᑦ ᐱᕙᑦᑕᖏᑦ.  ᒪᓕᑉᐸᑉᐳᒍᑦ ᐊᒥᓲᓂᖏᓐᓄᑦ 
ᐃᓕᓐᓂᐊᖅᑏᑦ ᐊᒻᒪ ᐊᒥᓲᓂᖏᑦ ᐱᓕᕆᐊᔅᓴᐃᑦ ᐊᑐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᕆᕙᑦᑕᖏᑦ. 
 
ᐅᖃᖅᑎ: ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐃᒻᒪᖃ ᓇᓗᓇᐃᖅᓯᒃᑲᓐᓂᕋᑖᕈᒪᖃᐃ.  ᒪᓕᑦᑐᒍ ᒪᓕᒐᖅ ᐊᐅᓚᑦᑎᔾᔪᑎᓄᑦ 
ᐊᑐᐊᖅᑕᕗᑦ ᒫᓐᓇᐅᔪᖅ, ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᐱᔪᓐᓇᕐᓂᖃᕐᒪᑕ ᐊᐅᓚᑦᑎᓂᕐᒥᑦ ᐃᓕᓐᓂᐊᖅᑐᓕᕆᓂᐅᔪᓂᒃ 
ᓄᓇᓕᖏᓐᓂᑦ.  ᐅᖃᕋᓱᐊᖅᐳᖓᓕ ᐅᖃᖅᑏ, ᑮᓇᐅᔭᓕᕆᓂᖅ ᐊᒻᒪ ᐊᐅᓚᑦᑎᓂᖅ, ᐱᓕᕆᐊᖃᕐᒪᑕ ᐊᐅᐅᓚᑦᑎᓪᓗᑎᒃ 
ᐊᑐᓂᒃ ᐃᓕᓐᓂᐊᕐᕖᑦ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ.  ᖃᐅᔨᒋᐊᕈᑎᒋᒐᓱᐊᕋᑖᖅᐸᕋ ᑐᑭᓯᒋᐊᕈᒪᓪᓗᖓ ᖃᓄᖅ 
ᐱᓕᕆᕝᕕᒃ ᐱᓕᕆᖃᑎᖃᖅᐸᒻᒪᖔᖅ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᕙᓪᓕᐊᑎᑦᑎᑎᓪᓗᒋᑦ ᑮᓇᐅᔭᑎᒍᑦ 
ᐸᕐᓇᐅᒻᒥᑦ ᐃᓕᓐᓂᐊᕐᕕᓐᓄᑦ ᓄᓇᓕᓐᓂᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐊᒥᓱᑲᓪᓚᐅᒻᒪᑕ ᓄᓇᓖᑦ ᓄᓇᕗᒻᒥ 
ᐱᓕᕆᐊᖃᖅᐸᑦᑐᑦ ᓇᒻᒥᓂᖅ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ ᐃᓕᓐᓂᐊᕐᕕᓐᓄᑦ.  ᑭᓯᐊᓂ ᐱᔾᔪᑎᒋᓪᓗᒍ 
ᐊᓪᓚᕝᕕᓕᕆᓂᕐᒧᑦ ᐊᑭᐅᔪᑦ ᐃᓱᒪᖅᓲᑕᐅᕗᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ.  ᐊᐅᓚᑦᑎᓂᐊᓐᖏᑉᐸᑕ ᓇᒻᒥᓂᖅ 
ᑮᓇᐅᔭᖏᓐᓂᑦ, ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᖅᐸᑉᐳᑦ ᑮᓇᐅᔭᓕᕆᓂᖏᓐᓂᑦ.  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᐃᓚᒋᐊᕈᑦ.  ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ.  ᖃᓄᖅ ᑐᓴᕈᒪᖃᑦᑕᖅᐸᑦ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᕙᓪᓕᐊᑎᑕᐅᓂᖏᓐᓂᑦ ᑮᓇᐅᔭᑎᒍᑦ ᐸᕐᓇᐅᑏᑦ ᐃᓕᓐᓂᐊᕐᕕᓐᓄᑦ ᑕᒫᓂ ᐃᖃᓗᓐᓂ?  
ᑕᒪᓐᓇ ᓇᓗᓇᐃᖅᑎᐊᖅᑕᔅᓴᕆᕙᕋ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᑭᐅᑦᑎᐊᕋᓱᐊᕋᓗᐊᖅᐳᖓ ᐊᔾᔨᒌᓐᖏᑦᑑᑎᓄᑦ 
ᐊᐱᖅᑯᑎᒋᔭᕐᓄᑦ.  ᐃᒪᐃᒃᑲᔪᑉᐳᒍᓪᓕ ᐋᖅᑮᕙᑉᐳᒍᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ ᒪᓕᑦᑐᒋᑦ ᐊᒥᓲᓂᖏᑦ ᐃᓕᓐᓂᐊᖅᑏᑦ 
ᐊᕐᕌᓂᓴᐃᑦ ᐅᖃᐅᔾᔭᐅᕙᑦᑐᑕᓗ ᐃᓕᓴᐃᔨᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ. 
 
ᒪᑐᐃᖓᑦᑎᐊᕆᕗᒍᑦ ᐱᓕᕆᖃᑎᖃᕆᐊᖓ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ.  ᐃᖅᑲᓇᐃᔭᖅᑏᑦ ᐅᕙᒍᑦ 
ᐱᓕᕆᕝᕕᖓᓐᓂᑦ ᖃᐅᔨᒪᕗᑦ ᖃᑦᑎᓂᒃ ᐃᓕᓐᓂᐊᕐᕖᑦ ᑐᓂᔭᐅᓂᐊᕐᒪᖔᑕ.  ᐊᑕᐅᓯᖅ ᐊᑲᐅᓐᖏᓕᐅᕈᑎᖃᕈᑎᒋᔭᕗᑦ 
ᒪᓕᑉᐸᒻᒪᑕ ᑮᓇᐅᔭᐃᑦ ᐊᒥᓲᓂᖏᓐᓄᑦ ᐃᓕᓐᓂᐊᖅᑏᑦ ᐊᕐᕌᒎᓚᐅᖅᑐᒥᑦ ᑕᐃᒪᐃᒻᒪᓪᓕ ᐊᔾᔨᒌᓐᖏᑦᑐᓂᒃ ᑮᓇᐅᔭᓂᒃ 
ᑐᓂᔭᐅᔭᑉᐳᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ.  ᖁᔭᓐᓇᒦᒃ. 
 
ᐅᖃᖅᑎ:  ᐃᓚᒋᐊᕈᑦ.  ᑭᖑᓪᓕᖅᐹᒥ ᐃᓚᒋᐊᕈᑎ.  ᑐᑐ. 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᑭᖑᓪᓕᖅᐹᒥ ᐃᓚᒋᐊᕈᑦ ᕿᓚᒻᒥᐅᓂᖅᓴᐅᖅᑰᔨᕙᑉᐳᖅ ᑖᔅᓱᒥᖓᔅᓴᐃᓐᓇᖅ 
ᐊᐱᖅᑯᑎᖃᖅᑐᓂ ᓇᓗᓇᐃᖅᓯᑦᑎᐊᕋᓱᐊᖅᑐᓂ.  ᐅᖃᖅᑏ, ᑐᑭᓯᑦᑎᐊᕈᒪ ᒥᓂᔅᑕᐅᑉ ᑭᐅᔾᔪᑎᖓᓂᑦ, ᐱᓕᕆᕝᕕᒃ 
ᐋᖅᑮᕙᑉᐳᖅ ᑮᓇᐅᔭᑎᒍᑦ ᐸᕐᓇᐅᒻᒥᑦ ᐃᓕᓐᓂᐊᕐᕕᓐᓄᑦ ᑕᒫᓂ ᐃᖃᓗᓐᓂ ᐅᖃᕐᕕᖃᓐᖏᑦᑎᐊᖅᑐᑎᒃ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ.  
 
ᐊᑖᓂᑦ ᒫᓐᓇᐅᔪᖅ ᒪᓕᒐᐅᑉ ᖃᐅᔨᒪᒐᑦᑕ, ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᒫᓂ ᐱᓕᕆᐊᖃᖅᐸᒻᒪᑕ 
ᐱᓕᕆᐊᔅᓴᖃᖅᑐᑎᓪᓗ ᑮᓇᐅᔭᖁᑎᖏᓐᓂᑦ ᐃᓕᓐᓂᐊᕐᕖᑦ. 
 
ᖃᖓᒃᑯᓪᓕ ᖃᐅᔨᓛᖅᕋᑦᑕ ᐱᓕᕆᔾᔪᑎᒋᓂᐊᕐᑕᖏᓄ, ᐃᒻᒪᖃ ᐱᓕᕆᓂᐊᖅᐸᑕ ᑮᓇᐅᔭᓕᕆᓂᖅᓄ 
ᐱᓕᕆᔾᔪᑎᒋᓂᐊᖅᑕᖓ, ᖃᖓᒃᑯᓪᓗ ᖃᐅᔨᓇᔭᕿᑕᓕ ᐱᓕᕆᔾᔪᑎᒋᓂᐊᖅᑕᖏᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙ. 
 
ᒥᓂᔅᑕ ᐲᑕ ᕿᓚᕝᕙ: (ᑐᓵᔨᑎᒍ): ᖃᐅᔨᒪᒍᓐᓃᕋᓗᐊᕐᑐᖓ ᖃᑦᓯᐊᖅᑎᑭᐊᖅ ᐅᖃᐅᑎᒋᓯᒪᓕᖅᑕᕗ ᑕᒪᓐᓇ ᐃᖃᓗᐃ 
ᐃᓕᓐᓂᐊᖅᑐᓕᕆᓂᒧ ᑭᓯᐊᓂ ᐊᒥᓱᐊᖅᑎᐅᓕᖅᑐ ᐅᖃᐅᑎᒋᓯᒪᑦᓱᒍ. ᐃᓛᖃᐃ ᐱᓗᐊᖅᑐ ᐊᖅᕌᓂ 
ᐊᑲᐅᖏᓕᐅᕈᑎᖃᓚᐅᕋᑦᑕ ᓇᓗᓇᐃᖅᓯᒍᑎᓂ ᖃᕆᓴᐅᔭᒃᑯᑦ ᐊᒻᒪ ᑕᐃᒪᐃᒃᑯᓗᐊᖅᑎᓗᒍ, ᐱᓕᓚᐅᖅᓯᒪᔭᕗ 
ᐊᑑᑎᒍᑎᒋᓂᐊᖅᑕᖏᓂ ᓯᑦᑏᕝᕙᐅᑎᓪᓗᒍ ᐊᒻᒪ ᐋᕿᒋᐊᖅᑕᐅᓗᑎ ᐆᑦᑑᕝᕙᒥ. ᐱᑕᐃᓐᓇᔪᒻᒪᒋ ᑐᑭᓯᒍᑎᖏ ᓅᕙᐃᕝᕙᒥ 
ᐱᓕᕙᓪᓕᐊᓕᓚᐅᖅᑕᑎᓐᓂ ᑕᕿᑕᒫᖅᓯᐅᑎᖏᓂ. 
 
ᑎᓕᓯᒪᓪᓗᒋ ᐃᖃᓇᐃᔭᖅᑎᖁᑎᒃᑲ ᐱᒋᐊᖅᓗᑎ ᐅᐱᖅᖔᖅ ᐊᖑᒻᒪᑎᓂᐊᖁᓗᒋᑦ ᑐᑭᓯᒍᑎᖏᓐᓄ ᑭᖒᒪᔭᐅᓯᒪᔪᓄ 
ᐊᒻᒪᓗᑦᑕᐅᖅ ᑐᓐᓂᕈᑎᒋᓪᓗᒋᑦ ᑎᑭᓚᐅᖏᓐᓂᖓᓂ ᐃᓕᓐᓂᐊᖅᓇᐅᑉ ᐃᓱᓕᖕᓂᐊ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖁᑎ 015–1(6): ᑮᓇᐅᔭᑦᓴᒫᖃᑎᑕᐅᓂᖅ ᐃᓕᓐᓂᐊᖅᕕᖕᓄ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᑎᑕᐅᒋᐊᑲᓐᓂᕈᒪᓪᓗᖓ ᒥᓂᔅᑖᓂ ᐃᓕᓐᓂᐊᖅᑐᓕᕆᔨᑯ ᐊᐱᖁᑎᒐᓄ 
ᑲᑎᒪᔨᐅᓪᓗ ᐊᐱᖁᑎᒋᖃᐅᑦᓱᓂᐅᒃ. ᐅᖃᖃᐅᒻᒪ ᑕᐃᑯᐊ ᑮᓇᐅᔭᑦᓴᒫᑦ ᖃᓄᐃᑕᐅᒋᐊᕈᓐᓇᕐᑐᐃ ᖃᑦᓯᐅᓂᖏᓄ 
ᐃᓕᓐᓂᐊᖅᑏᑦ ᑕᒪᐃᓂ ᐃᓕᓐᓂᐊᖅᕕᖕᓂ ᓄᓇᓕᐊᓂ ᐊᑑᑎᓗᑎ ᐊᖅᕌᒍᕆᖃᑕᓯᒪᔭᖏᑕ ᖃᑦᓯᐅᓂᖏᓄ. 
 
ᓱᒻᒪᓕ ᑐᑭᓯᒍᑎᒋᑐᐃᓐᓇᖅᓂᐊᓗᑎᒍᑦ, ᓱᒻᒪ ᐊᑑᑎᕕᑕ ᐊᖅᕌᓂᓴᐃᑦ ᖃᑦᓯᐅᓂᖏᓄ ᐊᑑᑎᑦᑕᖏᓪᓗᒍ ᒫᓐᓇᓐᓂᓴ 
ᐊᖅᕌᒍᖅᓯᐅᑎᖓᓂ ᓇᓚᐅᑦᓵᖅᑕᐅᓂᖏᓄ. ᖁᐊᓇ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᕿᓚᕝᕙ. 
 
ᒥᓂᔅᑕ ᐲᑕ ᕿᓚᕝᕙ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐊᑑᑎᓯᒪᓕᖅᑐᒍ ᑕᒪᑐᒥᖓ ᐊᑯᓂᕈᓘᓕᖅᑐ. ᐱᒋᐊᖓᓐᓂᐊᓂ 
ᐃᓕᓐᓂᐊᖅᓂᐅᑉ, ᐊᑑᑎᕙᖏᑲᓗᐊᕐᑐᒍ ᖃᑦᓯᐅᓂᖏᓄ ᐃᓕᓐᓂᐊᖅᑏᑦ ᓇᓗᓇᐃᖅᓂᖏᑎᒍᑦ. ᐊᑑᑎᓗᑕ ᐊᖅᕌᓂᓴᖅᓂ  
ᖃᑦᓯᐅᓂᖏᓄ ᐊᑑᑎᖅᓴᒐᓚᓕᕐᓱᑕᓗ ᐊᒻᒪ ᑕᐃᒪᐃᓐᓂᐊᓱᑎ ᐋᕿᒋᐊᖅᑕᐅᖏᓂᖏᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᐅᒻᒪ, ᑕᒪᓐᓇ ᐊᓯᔾᔨᖅᓂᐊᕆᐊᖓᓂ ᐃᓕᓐᓂᐊᖅᑏᑦ 
ᐊᒥᓱᖑᕆᐊᑐᐊᕐᐸᑕ. ᑕᒪᓐᓇ ᑐᑭᓯᒍᑎ ᖃᖓᒃᑯᑦ ᐊᑐᐃᓐᓇᐅᔪᓐᓇᕐᓯᓂᐊᖃ ᐊᒻᒪ ᖃᓄᐃᓕᖓᓂᐊᓱᓂᓗ ᑮᓇᐅᔭᑦᓴᒫᓄ 
ᐱᓯᒪᓕᑐᐊᕈᑦᑎᒍ ᑐᑭᓯᒍᑎᖏ ᐱᕙᓪᓕᐊᓂᐊᕋᑦᑎᒍ ᐊᑲᐅᓈᑎᓗᒋ ᑮᓇᐅᔭᑦᓴᒫᑦ ᐊᒡᒋᖅᑐᒧ ᐊᖅᕌᒍᒧ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙ.  
  
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᑐᑭᓯᑦᑎᐊᕋᑖᕈᒃᑯ ᐊᐱᖅᑯᑏᑦ, ᐊᑐᖅᐸᑉᐳᒍᑦ 
ᐊᒥᓲᓂᖏᓐᓂᑦ ᐃᓕᓐᓂᐊᖅᑎᐅᓚᐅᖅᑐᑦ ᐊᕐᕌᓂ ᑭᓯᐊᓂ ᑮᓇᐅᔭᐃᑦ ᐃᓕᓴᐃᔨᓄᑦ ᑐᓂᔭᐅᕙᑉᐳᑦ 3% ᐊᖏᓂᖓᓄᑦ. 
 
ᒪᓕᒃᑲᔪᑉᐳᒍᑦ ᐊᒥᓲᓂᖏᓐᓄᑦ ᐃᓕᓐᓂᐊᖅᑏᑦ ᐃᓯᐊᔪᑦ ᐊᒻᒪ ᖃᑦᑎᐅᒻᒪᖔᑕ ᐃᓕᓐᓂᐊᖅᑏᑦ ᐃᓕᓯᒪᐃᓐᓇᕐᓂᐊᖅᑐᑦ 
ᐊᕐᕌᒍᒥ ᐊᒻᒪ ᐊᒥᓲᓂᖏᓐᓄᑦ ᐃᓕᓴᐃᔨᐅᒋᐊᖃᕐᓂᐊᖅᑐᑦ.  ᒪᓕᑦᑐᒋᑦ ᐊᑐᖃᑦᑕᖅᑕᕗᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐃᓚᒋᐊᕈᑦ.  ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ, ᐃᒻᒪᖃ ᐆᑦᑐᕆᐊᒃᑲᓐᓂᕈᒪ.  ᐅᖃᑐᐃᓐᓇᕋᑖᖅᐳᖓ ᐅᖃᖅᑲᐅᒐᕕᑦ ᐅᐊᑦᑎᐊᕈ 
ᐊᐱᖅᑯᑎᐅᖅᑲᐅᔪᒧᑦ, ᑭᐅᖅᑲᐅᒐᕕᑦ ᐃᓚᖏᓐᓄᑦ ᐸᕐᓇᐅᑎᖃᕐᓂᕋᖅᑐᑎᑦ ᓯᕗᓂᔅᓴᖅᑎᐊᖅᑎᓐᓄᑦ ᐊᓯᔾᔩᓂᕐᒧᑦ 
ᑮᓇᐅᔭᓕᕆᔾᔪᓰᑦ ᒪᓕᒐᒃᑯᖅᑲᐃ. 
 
ᐊᐱᖅᑯᑎᒐᓕ ᐃᒻᒪᖃ ᐊᓯᔾᔨᖅᑕᐅᓚᐅᓐᖏᓐᓂᖓᓂ ᒪᓕᒐᖅ, ᐸᕐᓇᐅᑎᖃᖅ ᐊᓯᔾᔩᒋᐊᖓ ᑮᓇᐅᔭᓕᕆᔾᔪᓯᕐᓂᒃ ᐊᑐᓂᕐ 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓄᓇᓕᓐᓂᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᖃᑦᑎᐊᖅᑎᒻᒪᕆᒃᑭᐊᖅ ᑕᒪᓐᓇ ᓴᖅᑭᑕᐅᓯᒪᓕᕐᒪᑦ 
ᑭᖑᓂᑦᑎᓐᓂᑦ ᖃᐅᔨᒋᐊᕈᓐᓇᕋᔭᕐᒪᖔᖅᑕ ᐊᓯᔾᔩᓂᕐᒥᑦ ᑮᓇᐅᔭᓕᕆᔾᔪᓯᕐᒥᑦ ᐃᓕᓐᓂᐊᕐᕕᓐᓄᑦ. 
 
ᐊᒥᓱᐊᖅᑎᑲᓪᓚᒃ ᑭᐅᖃᑦᑕᖅᓯᒪᕗᑦ ᒪᓕᒐᓕᐅᕐᕕᒻᒥᑦ.  ᒫᓐᓇᐅᔪᖅ ᑕᑯᒋᐊᕋᓱᐊᖅᐳᒍᑦ ᑮᓇᐅᔭᓕᕆᔾᔪᓯᕐᒥᑦ 
ᐊᓯᔾᔩᔪᓐᓇᕐᒪᖔᖅᑕ ᐃᓕᓐᓂᐊᕐᕕᓐᓄᑦ ᐊᒻᒪ ᑮᓇᐅᔭᐃᑦ ᑐᓂᔭᐅᕙᑦᑐᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ ᐱᖓᓱᐃᓕᖅᑲᖓᒻᒪᑕ ᐊᔾᔨᒌᓐᖏᑦᑐᑦ ᑮᓇᐅᔭᓕᕆᔾᔪᓰᑦ ᑭᓯᐊᓂ ᑮᓇᐅᔭᑎᒍᑦ 
ᐸᕐᓇᐅᑎᕗᑦ ᐊᖏᖅᑕᐅᓚᐅᖅᑎᓪᓗᒋᑦ ᐅᖃᐅᔾᔨᒍᓐᓇᓕᑕᐃᓐᓇᕋᔭᕋᑦᑕ ᖃᓄᐃᑦᑐᓂᒃ ᐊᓯᔾᔩᖁᔨᒻᒪᖔᖅᑕ ᐊᒻᒪ 
ᖃᓄᐃᑦᑐᓂᒃ ᐸᕐᓇᐅᑎᓂᒃ ᑕᑯᒍᒪᒻᒪᖔᖅᑕ.  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ 
ᐊᐱᖅᑯᑎᔅᓴᖅᑕᖃᒃᑲᓂᖅᐹ?  ᐱᒋᐊᕐᓂᖓᓂᑦ ᐱᒋᐊᒃᑲᓂᕐᓂᐊᖅᐳᒍᑦ. ᑐᑑ. 
 
ᐊᐱᖅᑯᑦ 016-1(6): ᐱᕕᔅᓴᖃᖅᑎᑕᐅᓂᖏᑦ ᑮᓇᐅᔭᑎᒍᑦ ᐸᕐᓇᐅᑎᓕᐅᕐᓂᕐᒧᑦ ᐊᒥᓲᓂᖏᓐᓄᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ 
 
ᑐᑐ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᕆᔪᒪᕙᕋᓕ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ.   
 
ᐅᖃᖅᑏ, ᐅᖃᖅᑲᐅᒻᒪᑦ ᐊᕐᕌᓂ ᐊᑲᐅᓐᖏᓕᐅᕈᑎᑕᖃᖅᑐᒥᓂᐅᓂᕋᖅᑐᓂ ᑐᑭᓯᒋᐊᕈᑎᓄᑦ ᓄᓇᓕᓐᓂᑦ ᑮᓇᐅᔭᑎᒍᑦ 
ᐸᕐᓇᐅᑏᑦ ᑐᓂᔭᐅᓐᓂᖏᒻᒪᑕ ᑖᒃᑯᓄᖓ ᐊᒻᒪ ᐅᖃᐅᓯᖃᖅᑐᖓ ᐃᖃᓗᓐᓅᖓᔪᐃᓐᓇᕐᒥᒃ ᓇᓗᓕᐅᑕᐅᖁᓇᒍ 
ᐊᓯᖏᓐᓄᑦ ᓄᓇᓕᓐᓄᑦ. 
 
ᑭᖑᓂᑦᑎᓐᓂᑦ ᐅᖃᖅᑏ, ᐃᖅᑲᐃᑎᒋᐊᕈᒪᑐᐃᓐᓇᖅᑐᒍᑦᑕᐅᖅ ᒥᓂᔅᑕ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓚᕐᒪᑕ 
ᓈᓴᐅᑎᓂᒃ ᖃᑦᑎᓂᐅᓂᐊᕐᓂᖏᓐᓄᑦ ᐊᕐᕌᒎᓂᐊᖅᑐᒧᑦ ᐱᒋᐊᖅᓴᕋᐃᑦᑐᒍ ᒫᔅᓯᒥ ᑕᐃᒪᐃᖅᑰᔨᒍᓐᓃᕐᒪᑕᓕ ᒫᓐᓇ.  
ᐊᕐᕌᓂ ᑭᓯᐊᓂ ᐃᓕᓐᓂᐊᕐᓂᖅ ᐱᒋᐊᖅᓯᒪᓕᕐᒪᑦ ᖃᐅᔨᒃᑲᖅᑕᐅᑕᐃᓐᓇᓚᐅᕐᒪᑕ.   
 
ᐅᖃᖅᑏ, ᖃᐅᔨᒃᑲᖅᑕᐅᓯᒪᒋᐊᖃᖅᐳᑦ ᖃᑦᑎᓂᒃ ᐱᓕᕆᔾᔪᑎᖃᕐᓂᐊᕐᒪᖔᑕ ᓄᓇᓕᖏᓐᓂᑦ, ᑕᒫᓂᓕ ᐃᖃᓗᖕᓂ 
ᖃᐅᔨᒪᔪᒪᓂᐊᕐᒪᑕ ᖃᔅᓯᓂᑦ ᐃᖅᑲᓇᐃᔭᖅᑎᖃᕐᓂᐊᕐᒪᖔᑕ, ᖃᔅᓯᐅᒻᒪᖔᑕ ᐃᓕᓴᐃᔩᑦ ᐃᖅᑲᓇᐃᔮᒃᓴᖏᑦ. ᒪᓕᑦᑎᐊᕐᒪᑦ 
ᑭᓱᓕᒫᒧᑦ ᐸᕐᓇᒍᑕᐅᓯᒪᔪᒥᑦ ᐱᓕᕆᔾᔪᑎᖃᕆᐊᖃᕐᓂᐊᕐᒪᑕ ᐊᕐᕌᒍ ᐊᒻᒪ ᒥᓂᔅᑕ ᐅᖃᖅᐸ ᑐᑭᓯᔾᔮᖏᓐᓂᕋᖅᑐᓂ ᑭᓯᐊᓂ 
ᐅᑭᐊᒃᓵᖑᓂᐊᕐᑐᖅ? ᖁᔭᓐᓈᒥᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᓕᒃ ᐃᓕᓐᓂᐊᕐᓂᓕᕆᓂᕐᒧᑦ. ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖏᑦᑐᖓ ᐱᔾᔮᖏᓐᓂᕋᕐᓗᒋᑦ ᑭᓯᐊᓂ 
ᐅᑭᐊᒃᓵᖑᓕᖅᐸᑦ, ᑕᐃᒫᒃ ᐅᖃᑲᐃᓐᓇᖏᑦᑐᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑎ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐃᓗᐊᓂ ᒫᓐᓇ ᐊᑐᖅᑕᐅᔫᑉ ᒪᓕᒐᐅᑉ ᐅᖃᐅᓯᕇᓐᓇᖅᑕᒪ, ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐊᑐᐃᓐᓇᐅᖃᑦᑕᕐᒪᑕ ᑲᒪᒋᔭᖃᖅᑐᑎᒃ ᐊᐅᓚᑦᑎᓂᕐᒥᑦ ᐃᓕᓐᓂᐊᕐᕖᑦ 
ᑮᓇᐅᔭᖏᓐᓂᑦ. ᑕᐃᒪᐃᓐᓂᖏᓐᓄᑦ ᐱᓕᕆᕝᕕᒻᒧᑦ ᑲᒪᒋᔭᐅᑎᑕᐅᔪᒃᓴᐅᕗᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᐊᓄᑦ, 
ᑮᓇᐅᔭᓕᕆᓂᕐᒧᐊᖓᔪᑦ ᐱᓕᕆᐊᖑᓂᕆᖃᑦᑕᖅᑕᖏᑦ.  
 
ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐸ ᖃᔅᓯᓪᓚᕆᓐᓂ ᐱᓕᕆᔾᔪᑎᖃᓛᕐᒪᖔᑕ ᐊᕐᕌᒍ, ᐱᓪᓗᒍ ᐱᓕᕆᕝᕕᐅᑉ 
ᑮᓇᐅᔭᖁᑎᖏᑕ ᐋᖅᑭᑦᑕᐅᓂᕆᓚᐅᖅᑕᖏᑦ ᑕᖅᑭᓕᒫᖑᒻᒪᕆᓕᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᒪᑐᐃᓐᓇᖅᑐᖓ ᓄᓇᓕᐅᔪᓂᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ, ᐃᖃᓗᓐᓂᑑᖏᑦᑐᖅ ᑭᓯᐊᓂ ᐊᓯᖏᓐᓂᑦᑕᐅᖅ ᓄᓇᓕᐅᔪᓂᑦ, ᕿᒥᕐᕈᓲᖑᒻᒪᑕ 
ᖃᔅᓯᐅᓕᕐᒪᖔᑕ ᑮᓇᐅᔭᖁᑎᖏᑦ ᓄᓇᓕᐅᔪᓂᑦ ᐅᕝᕙᓘᓐᓃᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ 
ᑐᒃᓯᕋᕌᖓᑕ ᐅᕝᕙᓘᓐᓃᑦ ᐱᔭᕆᐊᖃᖅᑕᖃᕌᖓᑕ ᓴᖅᑭᑦᑎᓲᖑᒻᒪᑕ ᑐᒃᓯᕋᐅᑎᓂᑦ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᓂᑦ 
ᑎᑎᕋᖅᓯᒪᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᐱᔭᕆᐊᖃᖅᑕᖏᓐᓂᑦ.  

ᐱᓕᕆᖃᑎᒌᓐᓇᖅᑐᑎᒍᑦ. ᑮᓇᐅᔭᐃᑦ ᑐᓂᔭᐅᓲᖑᒻᒪᑕ ᓄᓇᓕᖕᓄᑦ ᐊᖏᖅᑕᐅᓚᐅᖅᑎᓪᓗᒋᑦ ᑭᓯᐊᓂ ᒪᓕᒐᓕᐅᕐᕕᒻᒥ. 
ᐊᑐᐃᓐᓇᕈᖅᑕᐅᔪᓐᓇᕐᒪᑕ ᐊᖏᖅᑕᐅᓚᐅᖅᑎᓪᓗᒋᑦ ᑭᓯᐊᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ. 
 
ᐱᓕᕆᖃᑎᒋᔭᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᑐᓴᐅᒪᖃᑎᒌᑦᑎᐊᖃᑦᑕᕋᓱᓐᓂᐅᔪᖅ ᖃᓄᖅ 
ᐱᕚᓪᓕᕈᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑎᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐅᖃᑲᐃᓐᓇᕐᒪᑦ ᖃᐅᔨᔾᔮᖏᓐᓂᕋᖅᑐᓂ ᑭᓯᐊᓂ ᑮᓇᐅᔭᖁᑎᖏᑦ 
ᐊᖏᖅᑕᐅᓂᒃᑯᑦ ᐊᓂᒍᖅᑎᑕᐅᓚᐅᖅᑎᓪᓗᒋᑦ. ᑐᑭᓯᑎᑕᐅᑦᑎᐊᕈᒪᑐᐃᓐᓇᖅᑐᖓ ᐸᕐᓇᒃᐸᓪᓕᐊᔭᕆᐊᖃᕐᓂᖏᓐᓂᑦ, 
ᐱᓕᕆᕝᕕᐅᑉ ᑐᕌᒐᕆᔪᒪᑦᑎᐊᕋᓗᐊᕐᒪᖔᒋᑦ, ᑲᒪᒋᔭᖃᕐᓂᖅ ᑮᓇᐅᔭᖁᑎᖏᓐᓂᑦ ᐃᓕᓐᓂᐊᕐᕖᑦ ᑲᒪᒋᔭᕆᔭᖏᓐᓂᑦ 
ᓄᓇᓕᐅᔪᓂᑦ. ᐅᓇ ᐅᖃᕐᑐᖅ ᓯᕗᓪᓕᖅᐹᖅᓯᐅᑎᓂᑦ ᑮᓇᐅᔭᐃᑦ ᖃᔅᓯᐅᓂᖏᓐᓂᑦ ᓴᖅᑭᑦᑎᔾᔮᖏᓐᓂᕋᖅᑐᑎᒃ ᑭᓯᐊᓂ 
ᑮᓇᐅᔭᐃᑦ ᐊᖏᖅᑕᐅᓯᒪᓕᖅᐸᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᓇᐃᓈᕐᓗᒍ ᑭᐅᒍᒃᑯ. ᐊᔾᔨᒌᖏᒻᒪᑕ 
ᖃᔅᓯᒐᓚᐅᓪᓗᑎᒃ ᑮᓇᐅᔭᖃᖅᑎᑕᐅᔭᕆᐊᖃᖃᑦᑕᖅᑐᑦ, ᓲᕐᓗ ᓴᓗᒻᒪᖅᓴᐃᓂᕐᒧᐊᖓᔪᓄᑦ ᐊᒻᒪ ᐃᓕᓐᓂᐊᖅᑐᖅᓯᐅᑎᓄᑦ 
ᑐᕌᖓᔪᓄᑦ. ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᓂᒃᑯᑦ ᐋᖅᑭᒃᓯᖃᑦᑕᕐᒪᑕ ᖃᓄᖅ ᐊᑐᕈᒪᒻᒪᖔᑕ 
ᑮᓇᐅᔭᖁᑎᖏᓐᓂᑦ. ᑲᔪᓯᑎᑦᑎᔪᓐᓇᓲᖑᓪᓗᑎᒃ ᐸᕐᓇᒃᓯᒪᔭᒥᓂᒃ ᐋᖅᑭᒃᓯᓯᒪᓕᓱᖓᕌᖓᒥ ᑭᓱᒧᑦ ᐊᑐᕈᒪᒻᒪᖔᕐᒥ. 
ᐱᓕᕆᖃᑎᒌᒍᓐᓇᓲᖑᕗᑦ ᑮᓇᐅᔭᐃᑦ ᓇᒧᓐᖓᖅᑕᐅᔪᒪᓂᖏᑦ ᒪᓕᒃᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᑭᖑᓪᓕᕐᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖁᑎᒋᒃᑲᓐᓂᕈᒪᖏᑕᕋ ᐊᐱᖁᑎ ᐱᓪᓗᒍ ᐱᑕᖃᑲᓐᓂᕋᒪ ᐊᓯᑲᓐᓂᖓᓂ ᐃᓚᒋᐊᕈᒥ 
ᐊᐱᖁᑎᒋᔪᒪᔭᕋᓂ. 
 
ᐊᐱᕆᖁᑎᒋᔪᒪᔭᕋ ᒥᓂᔅᑕᒥ ᐅᓇᐅᕗᖅ. ᐅᖃᖃᐅᒻᒪ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑯ ᐱᓕᕆᐊᖃᓂᖏᓂ 
ᑐᓂᐅᖃᐃᓂᖅᓄ ᐃᑲᔪᕈᑎᑦᓴᓄ ᐱᓯᒪᓂᑯᖏᓂ ᐃᓕᓐᓂᐊᖅᑐᓕᕆᓂᖅᓄ ᓄᓇᓕᖕᒥ, ᖃᓄᖅᓕ ᐱᓕᕆᐊᕆᒻᒪᐅᒃ 
ᑕᒪᑐᒧᖓᖓᔪᖅ ᐃᒻᒪᖃ ᐃᓕᓐᓂᐊᖅᑐᓕᕆᔨᑯ ᐃᓱᒪᖅᓲᑎᖃᕐᑐᓴᐅᒻᒪᑕ ᖃᓄᐃᓪᓗᐊᖅᑎᒋᔪᓂ ᑮᓇᐅᔭᓂ ᐊᒻᒪᓗ 
ᐅᖃᕈᓐᓇᕋᑎᑦ ᖃᓄᖅ ᑮᓇᐅᔭᐃᑦ ᑐᓂᐅᖃᑕᐅᓂᖏᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐃᓛᖃᐃ ᓇᓗᓇᖏᒻᒪ  ᐃᒻᒪᖃ ᕿᒥᖅᕈᒍᕕᒋᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᑯ ᓴᖀᓂᖏᓂ ᑮᓇᐅᔭᑦᓴᒫᖏᓄ ᑎᑎᖅᓯᒪᔪᑎᒍ ᑐᓂᐅᖃᐃᓂᖅᓂ ᐱᕙᑦᑐᐃᑦ ᐅᑯᑎᒎᓇ ᐊᑑᑎᒍᑎ 
ᑮᓇᐅᔭᑦᓴᒫᓂ ᐱᕙᓪᓕᐊᓂᓂ. ᖁᔭᓐᓇᒦᑦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐳᑭᓐᓇᖅ. 

ᐊᐱᖁᑎ 017–1(6): ᐊᑦᑐᖅᑕᐅᓂᖏ ᑮᓇᐅᔾᔭᓴᖅᑖᖏᓐᓄ ᐅᑯᓇᓂ ᓱᒃᑯᐊᕿᕙᑦᑐ ᐊᑭᓕᖅᑕᐅᓂᖏᓄ 
 
ᐳᑭᓐᓇᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᕌᖓᑎᓐᓂᐊᖅᑕᕋ ᐊᐱᖁᑎᒐ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯ. 
ᓄᓇᓕᒋᔭᑦᑎᖕᓂ ᐊᔪᖅᓴᖅᑐᓂᑦ ᐱᑕᖃᕋᑦᑕ ᐃᖅᑲᓇᐃᔮᒃᓴᖃᓐᖏᓗᐊᕐᓂᑯᒧᑦ. ᐅᖃᐅᔾᔭᐅᓯᒪᓪᓗᖓ ᑭᓇᑐᐃᓐᓇᖅᒧ 
ᓱᒃᑯᐊᕿᕙᑦᑐᒥ ᑕᕿᑕᒫᑦ ᐊᒻᒪ ᐃᒻᒪᖃ ᑮᓇᐅᔾᔭᑦᓴᓂᖃ ᑕᕿᒥ ᓱᒃᑯᐊᕿᔭᖓᓂ ᐃᓚᖓᖅᑕᐅᕙᑦᑐᐃᑦ 
ᐱᓕᑕᐅᓇᔭᕋᓗᐊᖅᓱᑎ ᑕᒪᖅᒥᐅᓗᑎ ᓱᒃᑯᐊᕿᒍᑎᖏ. 
 
ᑕᐃᒪ ᐊᐱᕆᔪᒪᓪᓗᒍ ᒥᓂᔅᑕ ᖃᑦᓯᓂ ᑮᓇᐅᔭᓂ ᑮᓇᐅᔾᔭᑦᓴᕆᐊᖃᖃ ᐲᖅᑕᐅᒋᐊᖃᓐᓂᖓᓄ ᓱᒃᑯᐊᕿᔭᖏᓐᓂ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ. ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖁᑎᐅᒐᔪᑦᑐᖅ ᑲᒪᑎᕕᖕᒥ 
ᐊᒥᓱᐊᖅᑎᑲᓪᓚᐅᓕᕐᑐ. ᐃᓄ ᐊᑕᐅᓯᖅ ᓱᒃᑯᐊᕿᒐᐃᒻᒪ ᐅᖃᖅᑏ, ᐅᖃᕆᐊᑦᓯᐊᑲᓐᓂᖅᓗᒍ ᑕᒪᓐᓇ ᐃᓄᑑᑐᐊᕈᓂ 
ᐅᕝᕙᓗ ᐃᓚᖃᖃᑦ ᖃᓄᐃᑕᐅᓇᔭᖅᑐ. ᐱᓕᒍᓐᓇᓂᐊᕐᑕᕋ ᑕᐃᓐᓇ ᑐᑭᓯᒍᑎᓕᓐᓂ. ᑐᑭᓯᒍᑎᐅᔪ ᓵᓐᓂ ᐱᓯᒪᖏᓇᒃᑭᑦ 
ᖃᑦᓯᓕᐅᖃᑕᕆᐊᖃᓂᖏᓂ ᑕᕿᒧ ᐲᖅᑕᐅᓂᐊᕐᓗᑎ ᓯᒃᑭᖏᓐᓂ. 
 
ᑐᑭᓯᑎᑦᓯᓂᐊᖅᑐᖓ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᓐᓇᖅ. 
 
ᐳᑭᓐᓇᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑐᓴᕋᑖᖏᓇᒃᑯ ᑭᐅᒍᑎᖓ ᑐᓴᕈᒪᕋᑖᑕᕋ. ᓄᓇᕗᒥ, ᐆᑦᑑᑎᒋᓗᒍ, 
ᓇᑦᓯᓕᖅᐸᓯᒻᒥ, ᑭᒡᒐᖅᑐᐃᒐᒪ ᒪᖅᕉᓐᓂ ᓄᓇᓖᓐᓂ ᐊᒻᒪᓗ ᑭᓇᑐᐃᓐᓇᑦᓯᐊᖅ ᐊᐱᕆᕙᒻᒪ ᐅᕙᓐᓂ ᑐᑭᓯᓇᓱᐊᖅᑐᓂ 
ᑭᐅᒍᑎᓂ ᐊᐱᖁᑎᓄᑦ. 
 
ᖃᐅᔨᒍᒪᓪᓗᖓ ᖃᖓᒃᑯᑦ ᑭᐅᔭᐅᓛᓐᓂᖅᓂ ᐅᖃᐅᓯᕆᕋᑖᖅᑕᖓᓂ ᐱᓕᑦᓯᓂᐊᓂᖓᓂ ᐅᕙᓐᓂ ᐱᓪᓗᒍ ᑭᓇᑐᐃᓐᓇ 
ᐃᖃᓇᐃᔭᑲᐃᓐᓇᖃᑦ ᑕᕿᒧ ᑕᐃᓐᓇ ᑮᓇᐅᔭᖅᑖᕆᔭᖓ ᐲᖅᑕᐅᓗᓂ ᖃᑦᓯᓕᐅᖅᓂᖓᓄᖓᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖃᐅᑉᐸᑦ ᑕᒪᓐᓇ ᓇᓗᓇᐃᕈᓐᓇᓛᖅᐸᕋ 
ᒪᓕᒐᓕᐅᖅᑎᒧᑦ.  ᐅᕙᖓ ᐊᓪᓚᕝᕕᖓᓃᒻᒪᑦ ᑐᓂᔪᓐᓇᓛᖅᐸᕋ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐅᕙᒍᑦ ᓄᓇᓕᖏᓐᓂᑦ ᐃᓄᓕᕆᔨᖃᕋᑦᑕ, ᐃᑲᔫᓯᐊᖅᑐᓕᕆᔩᑦ 
ᐊᒻᒪ ᐊᓪᓚᕝᕕᖃᐅᖅᑐᑎᒃ ᐊᑐᓂᑦ ᓄᓇᓕᓐᓂᑦ.  ᑐᓂᔭᐅᔪᓐᓇᖅᐹᑦ ᑕᒪᒃᑯᐊ ᑐᑭᓯᒋᐊᕈᑏᑦ ᑕᐃᒃᑯᓄᖓ?  ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ:  ᖁᔭᓐᓇᒦᒃ.  ᒥᓂᔅᑕ ᕿᓚᕝᕙᖅ ᑭᐅᔪᒪᔮᕐᕙᓗᑦᑎᐊᕐᒪᑦ ᑕᒪᒃᑯᓄᖓ ᑲᔪᓯᔪᓐᓇᖅᐳᑎᑦ ᒥᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᑕᒪᓐᓇ ᑐᑭᓯᒋᐊᕈᑦ ᓇᓗᓇᐃᖅᑕᐅᕙᑉᐳᖅ 
ᓄᓇᓕᓐᓄᑦ ᐊᑐᐃᓐᓇᐅᓪᓗᑎᓪᓗ ᐅᕙᒍᑦ ᐃᖅᑲᓇᐃᔭᖅᑎᖏᓐᓂᑦ, ᐄ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᐃᓕᐊᒻᔅ. 
 
ᐊᐱᖅᑯᑦ 018-1(6): ᐊᐅᓪᓚᖅᑎᑦᑎᖃᑦᑕᕐᓂᖅ ᐃᓕᓐᓂᐊᖅᑎᓂᒃ ᖃᓪᓗᓈᓄᑦ ᐃᓕᓐᓂᐊᕆᐊᖅᑐᓂᒃ 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᕆᔪᒪᕙᕋ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
ᖃᐅᔨᒪᔪᐃᓐᓇᐅᒐᑦᑕ ᓄᓇᓕᓐᓂᑦ ᐊᐅᓪᓚᖅᑎᑦᑎᕙᒻᒪᑕ ᕿᑐᕐᖓᒥᓐᓂᒃ ᖃᓪᓗᓈᓄᑦ ᐃᓕᓐᓂᐊᕐᕕᓐᓄᑦ ᑐᓴᖃᑦᑕᖅᑐᑕᓗ 
ᐊᖏᕐᕋᒥᒃ ᐃᓕᓐᓂᐊᖅᑎᑦᑎᔪᓂᒃ. 
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᖃᓄᖅ ᐊᑐᖅᐸᒻᒪᖔᑕ ᐊᐅᓪᓚᖅᑎᑦᑎᓪᓗᑎᒃ ᕿᑐᕐᖓᒥᓐᓂᒃ ᖃᓪᓗᓈᑦ ᓄᓇᖓᓐᓄᑦ?  
ᖃᐅᔨᒪᕚ ᖃᑦᑎᐅᒻᒪᖔᑕ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᐸᑦᑐᑦ ᖃᓪᓗᓈᓄᑦ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᒪᕐᕉᖅᑰᕐᒪᑎᒃ ᐊᐱᖅᑯᑏᒃ, ᐅᖃᖅᑏ.  
ᖃᐅᔨᒪᓐᖏᓚᖓ ᖃᑦᑎᐅᒻᒪᖔᑕ ᐃᓕᓐᓂᐊᖅᑏᑦ ᖃᓪᓗᓈᓂᑦ ᐃᓕᓐᓂᐊᖅᑐᑦ ᐅᕝᕙᓘᓐᓃᑦ ᖃᑦᑎᐅᒻᒪᖔᑕ 
ᐃᓕᓐᓂᐊᖅᑏᑦ ᐊᖏᕐᕋᒥ ᐃᓕᓐᓂᐊᖅᑐᑦ.  ᑕᒪᓐᓇ ᓄᑖᖑᒻᒪᑦ ᐃᓚᖏᓐᓂᑦ ᓄᓇᓕᓐᓂᑦ ᐱᓯᒪᓐᖏᓚᒃᑲᓗ 
ᑐᑭᓯᒋᐊᕈᑎᔅᓴᐃᑦ ᒫᓐᓇ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᒻᒪᑦ ᐃᓕᓴᐃᔩᑦ ᐃᓚᖏᓐᓂᑦ 
ᐃᓕᓐᓂᐊᖅᑎᓂᒃ ᖃᓪᓗᓈᓄᑦ ᐃᓕᓐᓂᐊᕆᐊᖅᑎᑦᑎᕙᒻᒪᖔᑕ ᐃᓕᓐᓂᐊᕐᕕᑦᑕᖃᐅᖅᑎᓪᓗᒍ ᓄᓇᓕᓐᓂᑦ?  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ.  ᓇᐃᑦᑐᒥᒃ ᑭᐅᓗᒍ.  ᐊᖏᔪᖅᑳᕆᔭᐅᔪᑦ ᕿᑐᕐᖓᒥᓐᓂᒃ 
ᐊᐅᓪᓚᖅᑎᑦᑎᔪᓐᓇᖃᑦᑕᖅᐳᑦ ᓇᒧᑐᐃᓐᓇᖅ ᐊᐅᓪᓚᖁᔭᖏᓐᓄᑦ.  ᐃᓱᒪᖅᓱᖅᐳᑦ ᐊᖏᔪᖅᑳᕆᔭᐅᔪᑦ ᓇᒧᑦ 
ᐃᓕᓐᓂᐊᕆᐊᖁᔨᒻᒪᖔᑕ ᕿᑐᕐᖓᖏᓐᓂᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᑐᑭᓯᕗᖓ ᕿᑐᕐᖓᑎᓐᓂᒃ ᐊᐅᓪᓚᖅᑎᑦᑎᔪᓐᓇᖃᑦᑕᕋᑦᑕ 
ᓇᒧᑐᐃᓐᓇᖅ ᐃᓕᓐᓂᐊᕆᐊᖁᒍᑦᑎᒍ.  ᑭᓯᐊᓂ ᖃᐅᔨᔪᒪᑐᐃᓐᓇᖅᐳᖓ ᐃᓕᓐᓂᐊᖅᑎᖏᓐᓂᑦ 
ᐊᐅᓪᓚᖅᑎᑦᑎᖃᑦᑕᕐᓂᐊᖅᐹᑦ ᓄᓇᕗᑦ ᓯᓚᑖᓄᑦ ᐊᑦᑎᓗᐊᖅᑐᒋᑦᑎᓪᓗᑎᒃ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒥᒃ ᑕᒫᓂ.   

ᐊᐱᖅᑯᑎᒐᓕ ᖁᑦᑎᓐᓂᖓ ᐃᓕᓐᓂᐊᕐᓂᐅᑉ ᓄᓇᕗᒻᒥ, ᐊᔾᔨᔅᓴᐃᓐᓇᕆᕚ ᐃᓕᓐᓂᐊᖅᑐᓕᕆᓃᑦ ᖃᓪᓗᓈᓂᑦ?  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ. ᒪᕐᕉᖅᑰᑲᐃᓐᓇᕐᒪᑏᒃ ᐊᐱᖅᑯᓰᒃ. ᐱᔾᔪᑎᒋᓪᓗᒋᑦ 
ᐊᖏᔪᖅᑳᕆᔭᐅᔪᑦ, ᑭᓯᐊᓂ ᐅᖃᕈᓐᓇᖏᑦᑐᖓ ᖃᓄᐃᒻᒪᑦ ᐊᐅᓪᓚᖅᑎᑦᑎᖃᑦᑕᕐᒪᖔᑕ ᖃᓪᓗᓈᑦ ᓄᓇᖓᓐᓄᑦ ᓇᒻᒥᓂᖅ 
ᐃᓕᓐᓂᐊᖅᑎᑦᑎᔨᐅᓪᓗᑎᒃ ᓄᓇᕘᒥᑦ. ᒥᓂᔅᑕᐅᑉ ᑕᒪᑐᒥᖓ ᑐᑭᓯᑎᒋᐊᕈᓐᓇᖅᐹᑎᒍᑦ ᖃᖓᑦᑎᐊᒃᑯᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐅᖃᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᓴᖅᑎᑕᐅᔪᒪᒐᓗᐊᖅᑐᖓ ᖃᓄᐃᒻᒪᑦ ᐃᓕᓴᐃᔩᑦ 
ᐊᐅᓪᓚᖅᑎᑦᑎᕙᒻᒪᖔᑕ  ᕿᑐᕐᖓᒥᓂᑦ ᖃᓪᓗᓈᓄᑦ ᓇᒻᒥᓂᖅ ᐃᓕᓴᐃᔨᐅᓪᓗᑎᑦ ᓄᓇᕗᒥ. ᒥᓂᔅᑕᒧᑦ 
ᑐᓂᔭᐅᔪᓐᓇᕐᓂᐊᖅᐱᑖ ᑕᒪᑐᒥᓐᖓ ᖃᓂᒃᑐᒥ ᓯᕗᓂᒃᓴᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕚᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᕆᖏᑦᑐᖓ ᖃᖓᒃᑯᑦ ᑕᒪᑐᒥᖓ 
ᑐᑭᓯᑎᑦᑎᒋᐊᕈᓐᓇᕋᔭᕐᒪᖔᕐᒪ. ᑭᓯᐊᓂ ᑕᒪᑐᒪ ᒥᒃᓵᓄᑦ ᑐᑭᓯᒍᒪ ᑐᓴᖅᑎᓛᖅᐸᒃᑲ ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᒃᑲᕐᕆᐊᓘᒃ.  
 
ᐅᖃᐅᓯᖅᑎᒍᑦ ᐊᐱᖅᑯᑦ 019–1(6): ᓯᕗᓂᑦᑎᓐᓂ ᐊᑐᖅᑕᐅᓂᕆᓛᖅᑕᖓ ᓇᓂᓯᕕᐅᑉ 
 
ᐃᒃᑲᕐᕆᐊᓗᒃ (ᑐᓵᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᐱᖅᑯᓯᕆᓂᐊᖅᑕᕋ ᑐᕌᖓᔪᖅ ᓯᕗᓕᖅᑎᒧᑦ ᐱᔾᔪᑎᒋᓪᓗᒍ 
ᒪᑐᔭᐅᓂᕆᓛᖅᑕᖓ ᓇᓂᓯᕕᒃ ᐅᔭᕋᓐᓂᐊᕐᕕᐅᑉ. ᐅᖃᖅᑲᐅᒻᒪᑦ ᐅᓇᓕᒃᓴᓄᑦ ᐃᓂᒋᔭᐅᓛᕆᐊᒃᓴᖓᓂᒃ. 
ᑐᓴᖅᑎᒋᐊᕈᓐᓇᖅᐹᑎᒍᖅᑲᐃ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓕᖅᑏ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒫᓐᓇᒃᑯᑦ ᖃᐅᔨᓇᓱᒃᑐᒍᑦ ᑭᓱᒧᑦ ᐊᑐᖅᑕᐅᓛᕐᒪᖔᑦ. 
ᐃᓱᒫᓘᑎᖃᕋᑦᑕ ᓱᕈᕐᓇᖅᑐᖃᐅᑐᐃᓐᓇᕆᐊᖃᕐᓂᖓᓂᑦ ᓴᓗᒻᒪᖅᓴᖅᑕᐅᑦᑎᐊᕐᓂᖏᒃᑯᓂ. ᒫᓐᓇᐅᔪᒃᑯᑦ 
ᐃᓱᒫᓘᑎᓪᓗᐊᑕᕆᓪᓗᑎᒍᑦ ᐱᔾᔪᑎᒋᓪᓗᒍ ᖃᓄᐃᓕᖓᓂᕆᓂᐊᖅᑕᖓ ᐅᔭᕋᓐᓂᐊᕐᕕᐅᑉ ᑕᒪᒃᑯᐊᓗ ᐃᓱᒫᓘᑕᐅᕙᒃᑐᑦ 
ᑲᒪᒋᒋᐊᕐᓂᐊᖅᑐᑎᒍᑦ. ᑐᓴᖅᑎᑦᑎᔾᔪᑎᒋᓛᖅᑐᑎᒍᑦ ᓄᓇᕘᒥᐅᑕᐃᑦ ᐊᒻᒪ ᐃᒃᐱᐊᕐᔪᖕᒥᐅᑕᐃᑦ ᖃᐅᔨᑎᑕᐅᓯᒪᓕᕈᑦᑕ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᒃᑲᕐᕆᐊᓘᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᑦᑎᐊᕋᕕᑦ. ᖃᐅᔨᕗᖓ ᐱᓕᕆᐊᖑᓂᐊᕐᓂᖓᓂᒃ. 
ᐊᐱᕆᔪᒪᔭᕋ ᓯᕗᓕᖅᑎ ᐅᔭᕋᓐᓂᐊᕐᕕᒃ ᒪᑐᔭᐅᒃᐸᑦ ᐃᓂᒋᔭᐅᔪᓐᓇᕋᔭᕐᒪᖔᑦ ᓯᓚᑦᑐᖅᓴᕐᕕᔾᔪᐊᒧᑦ ᐅᕝᕙᓘᓐᓃᑦ  

ᓯᓚᑦᑐᖅᓴᕐᕕᒻᒧᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᒃᓴᖅᓯᐅᕈᑎᖃᕆᐊᖃᕐᓂᐊᖅᑐᒍᑦ ᐊᔾᔨᒌᖏᑦᑐᓂᑦ 
ᐱᓕᕆᖃᑎᒋᒋᐊᖃᕐᓂᐊᖅᑐᑎᒍᑦ ᐃᒃᐱᐊᕐᔪᖕᒥᐅᑕᐃᑦ ᐊᒻᒪ ᐊᓯᖏᓐᓂᑦ ᓄᓇᓕᓐᓂᑦ.  ᕿᓂᕐᓂᐊᖅᐳᒍᑦ ᐱᐅᓂᖅᐹᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐃᑲᔫᑕᐅᓂᐊᖅᑐᓂᒃ ᐃᑉᐱᐊᕐᔪᒻᒥᐅᓄᑦ ᐊᒻᒪ ᖃᓂᒋᔮᓂᒥᐅᓄᑦ. ᓴᓗᒻᒪᓴᖅᑕᐅᖅᑳᕿᐊᖃᕋᔭᕐᒪᑦ 
ᓱᒋᐊᕐᕕᐅᓚᐅᓐᖏᓐᓂᖓᓂ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᖁᔭᒋᕙᕋ ᑭᐅᔾᔪᑎᖓ, ᑭᓯᐊᓂ ᐊᖏᖅᑕᐅᓐᖏᒻᒪᑦ ᐊᐱᖅᑯᑎᒐ.  
ᐃᓱᒪᔅᓴᖅᓯᐅᕐᓂᐊᖅᐱᓰ ᐃᓕᓐᓂᐊᕐᕕᓕᐊᕆᐊᖓ ᑕᐃᑲᓂ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐃᒻᒪᖃᐃ ᑕᐃᑯᖓ ᓅᒃᑯᑦᑕ. 
 
ᕿᓂᖅᐳᒍᑦ ᐊᔾᔨᒌᓐᖏᑦᑐᓂᒃ ᐊᑐᕋᔅᓴᓂᒃ ᓄᓇᕗᒻᒥᐅᓂᒃ.  ᐊᒥᓲᑉᐸᑕ ᐃᓪᓗᐃᑦ ᓄᓇᖓᓐᓂᑦ ᐊᑐᕋᔅᓴᐃᑦ ᓲᕐᓗ 
ᐳᐃᔾᔪᕋᕐᕕᒃ ᐊᒻᒪ ᐱᓐᖑᐊᕐᕕᒃ.  ᕿᓂᕐᓂᐊᖅᐳᒍᑦ ᐱᐅᓂᖅᐹᓂᒃ ᐊᑐᕋᔅᓴᓂᒃ. 
 
ᐅᖃᐅᔾᔨᒋᐊᖅᓯᒪᔪᖃᕆᕗᖅ ᓯᓚᑦᑐᓴᕐᕕᕐᔪᐊᕐᒥᑦ ᐅᕝᕙᓘᓐᓃᑦ ᐅᓇᓕᔅᓴᖃᕐᕕᒻᒥᑦ.  ᑕᑯᒋᐊᕐᓂᐊᖅᐸᕗᑦ ᑕᒪᒃᑯᐊ 
ᐃᓱᒪᒋᔭᐅᔪᑦ ᐃᑲᔫᑕᐅᔪᓐᓇᖅᑐᑦ ᐃᑉᐱᐊᕐᔪᒻᒥᐅᓄᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᓯᕗᓕᖅᑏ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐃᓚᒋᐊᕈᑏᑦ.  ᑭᖑᓪᓕᖅᐹᒥᑦ ᐃᓚᒋᐊᕈᑏᑦ.  
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᖁᔭᓐᓇᒦᒃ, ᓯᕗᓕᖅᑏ.  ᑐᑭᓯᕙᕋ ᑭᐅᔾᔪᑎᖓ, ᑭᓯᐊᓂ 
ᐅᖃᕈᒪᕗᖓ ᓄᓇᕗᒻᒥ, ᓄᓇᕗᒻᒥᐅᑦ ᐃᓕᓐᓂᐊᖅᑏᑦ ᕗᐊᑦ ᓯᒥᑦᒨᒃᑲᔪᒻᒪᑕ ᐊᓯᖏᓐᓄᓪᓗ ᓄᓇᓕᓐᓄᑦ 
ᐃᓕᓐᓂᐊᕆᐊᖅᑐᑎᒃ.  ᐃᓚᖏᑦ ᐃᓄᒃᑎᑐᐃᓐᓇᖅ ᐅᖃᐅᓯᓖᑦ ᐊᔪᕈᑎᖃᖃᑦᑕᕐᒪᑕ ᐃᓕᓐᓂᐊᕈᒪᔫᒐᓗᐊᓄᑦ ᐅᖃᐅᓯᖅ 
ᐱᔾᔪᑎᒋᓪᓗᒍ. 
 
ᐊᒥᓱᒻᒪᕆᐅᒻᒪᑕ ᐊᑐᖅᑕᐅᔪᓐᓇᖅᑐᑦ ᓄᓇᕗᒻᒥᐅᓄᑦ ᓯᓚᑦᑐᓴᕐᕕᕐᔪᐊᖅᑕᖃᕐᓂᖅᐸᑦ ᑕᒫᓂ.  
ᒪᑐᐃᖅᓯᓂᖅᓴᐅᒐᔭᖅᑐᒋᕙᕋ ᐊᑐᕋᔅᓴᐅᔪᓂᒃ ᓄᓇᕗᒻᒥᐅᓄᑦ.  ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᐱᑎᒎ ᓄᓇᕗᒻᒧᑦ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᐅᖃᐅᔾᔨᒋᐊᕈᑎᓕᒫᑦ 
ᐃᓱᒪᔅᓴᖅᓯᐅᕈᑎᒋᓂᐊᖅᐸᕗᑦ, ᐅᖃᖅᑲᐅᒐᒪ.  ᓯᓚᑦᑐᓴᕐᕕᕐᔪᐊᕈᖅᑎᓐᓂᐊᕈᑦᑎᒃᑯ ᐅᕝᕙᓘᓐᓃᑦ ᐅᓇᓕᖃᕐᕕᐅᓗᓂ, 
ᖃᐅᔨᒪᒋᐊᕆᐊᖃᖅᐳᒍᑦ ᓴᓗᒻᒪᓴᖅᑕᐅᑦᑎᐊᖅᓯᒪᒐᓗᐊᕐᒪᖔᖅ ᐊᑦᑕᕐᓇᓐᖏᓪᓗᓂ ᖃᓄᐃᓕᐅᕐᓂᐅᒐᔭᖅᑐᓄᑦ ᑕᑉᐹᓂ.   

ᐊᔅᓱᕈᑦᑎᐊᕐᓂᐊᖅᐳᒍᑦ ᐃᑲᔫᑎᖃᑦᑎᐊᕋᓗᐊᕐᒪᖔᖅ ᓄᓇᕗᒻᒥᐅᓄᑦ.  ᐅᔭᕋᕐᓂᐊᖅᑎᒃᑯᑦ ᐊᖏᖃᑎᒋᒐᓱᒋᐊᖃᕋᔭᕐᒥᔭᕗᑦ 
ᖃᓄᖅ ᐊᑐᕈᓐᓇᕐᓂᐊᕐᒪᖔᑦᑎᒍ. ᐱᓕᕆᖃᑎᖃᑦᑎᐊᖅᐳᒍᑦ ᐃᓘᓐᓇᖏᓐᓂᑦ ᐱᓕᕆᖃᑕᐅᔪᓂᒃ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᓯᕗᓕᐅᖅᑏ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᓄᑕᕋᖅ. 
 
ᐊᐱᖅᑯᑦ 020-1(6):  ᐃᖅᑲᖅᑐᐃᕕᓕᕆᓃᑦ ᑎᑎᖅᑲᐃᑦ ᐃᓄᑦᑎᑐᑦ 
 
ᓄᑕᕋᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐊᐱᖅᑯᑎᒐ ᒥᓂᔅᑕᖓᓐᓄᑦ ᐃᖅᑲᖅᑐᐃᕕᓕᕆᔨᒃᑯᑦ.  ᐱᔾᔪᑎᖃᖅᑐᖅ 
ᑕᐃᒃᑯᓄᖓ ᐃᖅᑲᖅᑐᖅᑕᐅᒋᐊᖃᖅᐸᑦᑐᓄᑦ.  ᐃᖅᑲᖅᑐᐃᖃᑕᐅᒋᐊᖃᖅᑐᖃᓕᕋᐃᒻᒪᑦ ᑭᒃᑯᑐᐃᓐᓇᕐᓂᒃ, 
ᖃᐃᖅᑯᔭᐅᓲᖑᒻᒪᑕ ᐃᖅᑲᖅᑐᖃᑕᐅᖁᔭᐃᑦ.  ᐃᖅᑲᖅᑐᖃᑕᐅᖁᔭᐃᑦ ᖃᐃᖅᑯᔨᔾᔪᑏᑦ ᐃᓄᑦᑎᑑᖓᓚᐅᖅᓯᒪᓐᖏᒻᒪᑕ.  
ᖃᐅᔨᔪᒪᑐᐃᓐᓇᖅᑐᖓ ᑭᒃᑯᑦ ᑐᓂᓯᕙᒻᒪᖔᑕ ᐸᐃᑉᐹᓂᒃ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᓕᕆᐊᓕ ᐃᖃᖅᑐᐃᓂᕆᔨᑯᓄ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ) ᖁᔭᓐᓇᒦᒃ, ᐅᖃᖅᑎ. ᐃᓕᖓᔪᑦ ᑐᑭᓯᒍᑎᑦ ᐅᑯᓄᖓ ᓈᓚᑦᑎᖃᕆᐊᖃᖅᓗᑎ, 
ᐱᓕᕆᕙᑦᑐᕗ ᐱᓕᑦᓱᒋᑦ ᐃᖃᑐᐃᔨᑯᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ.ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐃᖃᖅᑐᐃᕕᓕᐊᕆᐊᖃᕈᒪ ᐊᒻᒪ ᓈᓚᑦᑎᖃᕆᐊᖃᖅᓗᑎ 
ᐱᑕᖃᕆᐊᓕᑦ ᐃᖃᖅᑐᐃᕕᒻᒨᖁᔨᔾᔪᑦ ᑎᑎᖃᖅᒥ. ᑐᓐᓂᕈᑎᐅᓗᓂ ᐸᓖᓯᒧᑦ ᐃᒻᒪᖃ ᓴᕿᖐᓐᓇᖅᐸᑦ. ᐅᖃᐅᓯᖃᖅᑐᖓ 
ᐃᖃᖅᑐᐃᕕᒻᒨᖁᔨᔾᔪᑦ ᑎᑎᖃᖅᒥ ᓴᕿᓂᐊᖁᓪᓗᒍ ᓈᓚᑦᑎᐅᓂᐊᕐᓗᓂ. ᐃᒻᒪᖃ ᑐᓐᓂᕈᑎᒥᓂᐅᑉᐸ ᐅᖃᐅᓯᖅᑕᑐᐊᓕᒻᒧ 
ᐃᓄᒻᒧ ᑐᑭᓯᐊᖏᑦᑐᒧ ᐃᒫᒃ ᑐᑭᓕ ᐱᓪᓗᒍ ᐱᓕᑦᓯᒪᖏᒋᐊᖓᓂ ᐃᓄᑦᑎᑐᑦ. ᐊᐱᕆᔪᒪᑐᐃᓐᓇᖅᓱᒍ ᒥᓂᔅᑕ ᐃᒻᒪᖃ 
ᐱᓕᕆᔭᑦᓴᐅᒋᐊᖓᓂ ᐃᓄᑦᑎᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ) ᖁᔭᓐᓇᒦᒃ, ᐅᖃᖅᑎ. ᐃᓕᖓᓂᖃᖅᑐᑦ ᐃᖃᖅᑐᐃᕕᒻᒨᖁᔨᔾᔪᑦ ᑎᑎᖃᖅᒥ 
ᐊᑑᑎᔭᐅᕙᑦᑐ ᓈᓚᑦᑎᐅᔪᓄ, ᑎᓕᒍᓐᓇᖅᑕᕋ ᐱᓕᕆᕝᕕᐅᔪ ᖃᐅᔨᒪᒋᐊᕐᓂᐊᒪᑕ ᐱᓕᑦᓯᓂᐊᖅᓗᑎ ᐃᓄᑦᑎᑐᑦ. 
ᐃᖃᓇᐃᔭᑎᖁᑎᓐᓄᑦ ᕿᒥᕐᕈᒋᐊᖅᑕᐅᖁᒍᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᑲᔪᓯᒋᐊᖏᓂᑦᑎᓐᓂ ᐊᑯᓐᓂᕈᑕᕈᒪᑲᐃᓐᓇᖅᑐᖓ 15ᒥᓇᔅᒥ ᐊᒻᒪ ᐊᐱᕆᑦᓱᒋᑦ 
ᑲᑎᒪᔨᐅᖃᑎᒃᑲ ᑲᑎᖃᑎᒋᔪᒪᓪᓗᒋᑦ ᑲᑎᒪᔩᑦ ᑲᑎᖃᑎᕕᐊᓂ. ᖃᐃᖁᔨᓂᖅ ᑐᕌᖓᓪᓗᓂ ᐃᖃᓇᐃᔭᖅᑎᓄ ᐊᒻᒪ 
ᑐᓵᔨᓄᓗ. ᐊᓂᒋᐊᖏᓂᑦᑎᓐᓂ, ᐃᓕᑕᖅᓯᓂᖃᕈᒪᒐᒪ ᑭᒡᒐᖅᑐᐃᓪᓗᖓ ᒥᔅᑕ. ᐊᓚᒃᑲᓐᓄᐊᒥ, ᓄᓕᐊᖓ ᑐᕆ ᐊᒻᒪᓗ 
ᐸᓂᖓᓗ. ᑐᖓᓱᒋᑦᑎ ᑲᑎᒪᕕᖕᒧ. 
 
ᐊᖅᓱᖅᑏ. 
 
>>ᑲᑎᒪᓂᖅ ᐊᑯᓐᓂᕈᑕᖅᑐ 3:18 ᐅᓪᓗᒃᑯᑦ ᐊᒻᒪ ᑲᔪᓯᑲᓐᓂᖅᓱᓂ ᐅᓪᓗᒃᑯᑦ. 
 
ᐅᖃᖅᑎ:  ᐅᑎᕐᓗᑕ ᑲᑎᒪᔾᔪᑎᔅᓴᕐᓄᑦ ᐅᓪᓗᒥ.  ᑲᑎᒪᔾᔪᑎᔅᓇᖅ 7.  ᑎᑎᖅᑲᒃᑯᑦ ᐊᐱᖅᑯᑏᑦ.  ᑲᑎᒪᔾᔪᑎᔅᓴᖅ 8.  
ᐅᑎᕐᓗᑕ ᑲᑎᒪᔾᔪᑎᔅᓴᕐᓄᑦ ᐅᓪᓗᒥ.  ᑲᑎᒪᔾᔪᑎᔅᓴᖅ 9.  ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᓯᐅᖅᑲᐅᔪᓄᑦ.  ᑲᑎᒪᔾᔪᑎᔅᓴᖅ  

10.  ᐊᑎᓕᐅᖅᑎᑕᐃᑦ.  ᑲᑎᒪᔾᔪᑎᔅᓴᖅ 11.  ᐅᓂᒃᑳᓕᐊᖏᑦ ᑲᑎᒪᔨᕋᓈᖑᐃᓐᓇᕐᓂᐊᖅᑐᑦ ᐊᒻᒪ 
ᑲᑎᒪᔨᕋᓈᖑᑲᐃᓐᓇᖅᑐᑦ.  ᑲᑎᒪᔾᔪᑎᔅᓴᖅ 12.  ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒐᔅᓴᓂᒃ.  ᑲᑎᒪᔾᔪᑎᔅᓴᖅ 
13.  ᐅᖃᓕᒫᕐᓂᖅ ᑎᑎᖅᑲᓂᒃ.  ᑲᑎᒪᔾᔪᑎᔅᓴᖅ 14.  ᒨᓴᓕᐅᖁᔭᐃᑦ.  ᐃᖅᑭᑦᑐᖅ. 
 
ᑲᑎᒪᔾᔪᑎᔅᓴᖅ 14:  ᒨᓴᓕᐅᖁᔭᐃᑦ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 02-1(6):  ᐅᖓᕙᕆᐊᖅᑕᐃᓂᖏᑦ ᐃᑲᕐᕋᐃᑦ ᐊᒻᒪ ᐅᓪᓗᐃᑦ 
 
ᐃᖅᑭᑦᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᓇᓗᓇᐃᖅᓯᔪᒪᕗᖓ ᐅᓪᓗᑐᐃᓐᓇᕐᒥ. ᐃᐳᕈᕈ 26-ᒥ, 
ᒨᓴᓕᐅᓛᕋᒪ: 
 
ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᒥᓂᔅᑕᒧᑦ ᐃᖃᓗᐃᑦ ᐱᖓᓐᓇᖓᓄᑦ, ᐅᖃᖅᑎ ᐋᖅᑮᖁᓪᓗᒍ ᑲᑎᒪᓐᓇᐃᑦ 
ᐅᓪᓗᖏᓐᓂᑦ ᐊᒻᒪ ᐃᑲᕐᕋᖏᓐᓂᑦ ᐅᖃᖅᑎᐅᑉ ᐊᑲᐅᒋᔭᖏᓐᓂᑦ ᐱᓕᕆᐊᖑᓂᐊᖅᑐᓄᑦ ᒪᓕᒐᓕᐅᕐᕕᒻᒥ.  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᐃᖅᑭᑦᑐᖅ.  ᑲᑎᒪᔾᔪᑎᔅᓴᖅ 14.  ᒨᓴᓕᐊᖑᖁᔭᐃᑦ.  ᓄᑕᕋᖅ. 
 
ᐱᒋᐊᖅᑎᑕᖅ 03-1(6): ᕿᒥᕐᕈᔭᐅᓂᖓ ᒪᓕᒐᔅᓴᖅ 1, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐅᑦ 
 
ᓄᑕᕋᖅ (ᑐᓵᔨᑎᒎᖅᑐᖅ): ᐅᖃᖅᑏ, ᓇᓗᓇᐃᖅᓯᕗᖓ ᐅᓪᓗᒥ ᐅᓪᓗᑐᐃᓐᓇᕐᒥ ᐄᐳᕈ 26-ᒥ ᒨᓴᓕᐅᓛᕋᒪ ᐅᑯᓂᖓ: 
 
ᐱᒋᐊᖅᑎᑦᑎᕗᖓ ᑭᖑᕝᕖᓪᓗᓂ ᒥᓂᔅᑕ ᐅᖅᑯᕐᒥᐅᓄᑦ, ᒪᓕᒐᖅ 68(5) ᐲᖅᑕᐅᖁᓪᓗᒍ, ᐊᒻᒪ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᖅᓯᓗᑎᒃ ᒪᓕᒐᓕᐅᕐᕕᒻᒧᑦ ᕿᒥᕐᕈᓂᖏᓐᓂᑦ 
ᒪᓕᒐᔅᓴᖅ 1-ᒥᑦ, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᑎᑭᓚᐅᓐᖏᓐᓂᖓᓂ ᓄᓐᖑᐊ 6-ᖓᓂ ᑲᑎᒪᓂᖃᖅᑎᓪᓗᑕ 
ᒪᓕᒐᓕᐅᕐᕕᒻᒥᑦ. 
 
ᓱᓕᒃᑲᓐᓂᖅ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐱᔪᓐᓇᖅᑎᑕᐅᖁᓪᓗᒋᑦ ᕿᒥᕐᕈᓂᕐᒥᒃ ᒪᓕᒐᔅᓴᖅ 1-ᒥᑦ, 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᓂᒃ, ᐊᓯᖏᑦ ᐃᓚᒋᔭᐅᖃᑕᐅᔪᑦ ᑲᑎᒪᔨᕋᓛᓄᑦ ᐱᓕᕆᖃᑕᐅᖁᓪᓗᒋᑦ 
ᓂᕈᐊᕈᓐᓇᖃᑕᐅᓗᑎᒃ ᑲᑎᒪᔨᕋᓛᑦ ᐅᖃᐅᓯᖏᓐᓂᑦ ᐊᒻᒪ ᐅᖃᐅᔾᔨᒋᐊᕈᑎᖏᓐᓂᑦ; 
 
ᐊᒻᒪ ᓱᓕᒃᑲᓐᓂᖅ, ᓇᓕᐊᑐᐃᓐᓇᖅ ᒪᓕᒐᓕᐅᖅᑎᐅᖃᑕᐅᔪᖅ ᐱᔪᓐᓇᖅᑎᑕᐅᓗᓂ ᓂᕈᐊᕈᓐᓇᓐᖏᓪᓗᑎᒃ 
ᓇᓕᐊᑐᐃᓐᓇᖅ ᑲᑎᒪᔨᕋᓛᑦ ᑲᑎᒪᓐᓇᖏᓐᓂᑦ ᒪᓕᒐᔅᓴᖅ 1-ᒧᑦ, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᓂᒃ, ᑲᑎᒪᓕᖅᐸᑕ 
ᓄᓇᓕᖓᓐᓂᑦ ᒪᓕᒐᓕᐅᖅᑎᐅᑉ ᓂᕈᐊᖅᑎᖏᑕ. 
 
ᐅᖃᖅᑎ:  ᖁᔭᓐᓇᒦᒃ.  ᑲᑎᒪᔾᔪᑎᔅᓴᖅ 14.  ᒨᓴᓕᐊᖑᖁᔭᑦ.  ᑲᑎᒪᔾᔪᑎᔅᓴᖅ 15.  ᒨᓴᓕᐊᖑᖁᔭᐃᑦ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖏᑦ.  ᑲᑎᒪᔾᔪᑎᔅᓴᖅ 16.  ᒨᓴᐃᑦ.  ᑲᑎᒪᔾᔪᑎᔅᓴᖅ 17.  ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ 
ᒪᓕᒐᔅᓴᐃᑦ.  ᑲᑎᒪᔾᔪᑎᔅᓴᖅ 18.  ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ.  ᒥᓂᔅᑕ ᕿᓚᕝᕙᖅ. 
 

ᑲᑎᒪᔾᔪᑎᔅᓴᖅ 18: ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 
 
ᒪᓕᒐᔅᓴᖅ 1- ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᔅᓴᖅ - ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ):  ᖁᔭᓐᓇᒦᒃ, ᐅᖃᖅᑏ.  ᐱᒋᐊᖅᑎᑦᑎᕗᖓ, ᑭᖑᕝᕖᓪᓗᓂ ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ ᒪᓕᒐᔅᓴᖅ 1, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᓂᑦ ᐅᖃᓕᒫᖅᑕᐅᖁᓪᓗᒍ ᑭᖑᓪᓕᖓᓂ. 

ᐅᖃᖅᑏ, ᐱᓕᕆᐊᖃᖅᑎᓪᓗᑕ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᓄᓇᕘᓕᒫᒧᑦ, ᐊᒻᒪ ᓄᓇᕗᒥᐅᓂᑦ 
ᓵᓐᖓᑦᑎᓂᖅᓴᐅᓪᓗᓂ ᐊᒻᒪᓗ ᐊᒥᓱᓂᑦ ᐊᖅᑯᓵᖅᓯᔭᕆᐊᖃᖅᑐᓂ.  ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ ᐊᑦᑐᐃᓂᐊᕐᒪᑦ 
ᐃᓕᓐᓂᐊᖅᑐᓕᕆᓂᕐᓂᓕᒫᒥᒃ ᓄᓇᕗᑦ ᐃᓗᐊᓂ, ᐊᒥᓱᓪᓗ ᐊᓯᕉᑎᒋᔭᕆᐊᓖᑦ ᖃᓄᖅ ᐃᓕᓐᓂᐊᖅᑐᓕᕆᓂᕐᒥᒃ 
ᐊᐅᓚᑦᑎᓂᐊᕐᒪᖔᑦᑕ ᓱᕈᓯᑦᑎᓐᓄᑦ. 
 
ᐱᔾᔪᑎᒋᓪᓗᒋᖅ ᓱᕈᓯᑦᑕ ᐱᔭᕆᐊᖃᖅᑕᖏᑦ ᐊᒻᒪᓗ ᖃᓄᖅ ᒐᕙᒪᐅᓪᓗᑕ ᐊᐅᓚᓂᖃᕐᓂᐊᕐᒪᖔᑕ ᐃᑲᔪᖅᑐᕐᓗᒋᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐱᔾᔪᑎᖃᖅᐳᖅ ᐊᔾᔨᒌᓐᖏᑦᑐᓂᒃ ᐊᓯᔾᔨᕐᓂᐅᔪᓂᒃ ᐊᒻᒪ 
ᐅᖃᐅᔾᔨᒋᐊᕈᑎᐅᒋᓂᐊᖅᑕᑎᓐᓂᒃ ᓄᓇᕗᒻᒥ ᐊᒻᒪ ᐱᓕᕆᐊᖃᕐᒪᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᐅᔪᓂᒃ. 
 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐱᓕᕆᐊᖃᕐᓂᐊᕆᕗᖅ ᐃᓕᖅᑯᓯᑐᖃᖅᑎᒍᑦ ᖃᐅᔾᔨᑎᐅᔪᓂᒃ ᐃᓄᓐᓄᑦ ᐊᒻᒪ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐱᓕᕆᐊᖃᖅᓯᓐᓈᕆᕗᖅ ᐱᐅᔪᓂᒃ ᐃᓕᓐᓂᐊᖅᑐᓕᕆᓂᕐᓂᑦ. ᐱᓕᕆᖃᑎᒋᓂᐊᕐᓱᒋ 
ᐊᖓᔪᖄᕆᔭᐃᑦ ᐊᒻᒪ ᐃᓕᓐᓂᐊᖅᑐᓕᕆᔨᖏ ᐊᒻᒪᓗᑦᑕᐅᖅ ᒥᓂᔅᑖ ᐃᓕᓐᓂᐊᖅᑐᓕᕆᔨᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑕᐅᔪᖅ ᓈᒻᒪᑦᐳ. ᐃᓕᖓᓂᖃᑐᐃ ᒪᓕᒐᖅᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᔭᓕᒋᐊᓪᓚᑉᐳᖓ ᐅᓪᓗᒥ ᓇᖏᖅᓯᒋᐊᒥ ᐅᖃᐅᓯᕆᓗᒍ ᐃᓕᖓᓂᖃᖅᑐᐃᑦ 
ᒪᓕᒐᖅ 1 - ᑐᑦᓯᕋᖅᑕᐅᔪ ᐃᓕᓐᓂᐊᖅᑐᓕᕆᓂᖅᒧ ᒪᓕᒐᖅ. 
 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑭᒡᒐᑐᖅᑕᒃᑲᓗ ᖃᐅᔨᓚᖓᒻᒪᑕ, ᐃᓕᓐᓂᐊᖅᓂ ᐊᐃᑉᐸᕆᓪᓗᓂᐅᒃ ᒪᖅᕉᓐᓂ ᐱᓕᕆᔭᒃᑲᓂ 
ᐱᓕᕆᐊᕆᓗᐊᕈᒪᔮᒃᑲ. ᓱᓕᔪᕆᔭᒃᑯᑦ ᑕᐃᓐᓇ ᐱᕈᖅᑎᓯᕙᓪᓕᐊᓂᖅ ᐃᓕᓐᓂᐊᖅᓂᖅᓂ ᐱᕈᖅᑎᓯᕙᓪᓕᐊᓂᖅ 
ᓯᕗᓂᕆᓂᐊᖅᑕᑎᓐᓂ. ᐱᔪᓐᓇᖏᓇᑦᑕ ᐱᕈᖅᑎᓯᕙᓪᓕᐊᓂᖅᒥ ᐊᑲᐅᓈᓐᓂᓴᒥ ᐃᓕᓐᓂᐊᑐᓕᕆᓂᖅᓄᖓᔪᓂ. 
ᐱᕈᓚᐅᕋᒪ ᐅᑭᐅᖅᑕᖅᑐᒥ ᐊᒻᒪᓗ ᖃᓪᓗᓈᓂ ᐃᓕᓐᓂᐊᓂᖃᓱᖓ ᐃᓕᓐᓂᐊᕈᓯᒍᑎᖏᓐᓂ, ᑕᒪᒃᑮᒃ ᑭᒃᑯᓕᒫᓄᑦ ᐊᒻᒪ 
ᓇᒻᒥᓂᕆᔭᖅᒥ. ᒫᓐᓇᓕ ᐊᑖᑕᐅᓕᖅᑐᖓ ᐊᒻᒪ ᐃᓱᒫᓘᑎᖃᖅᑐᖓ ᕿᑐᖓᒃᑲᓂ ᐱᐅᓛᒥ ᐃᓕᓐᓂᐊᑎᑕᐅᓂᖃᕐᓗᑎ 
ᐊᑐᐃᓐᓇᖃᕕᐅᓗᑎ. 
 
ᓱᓕᔪᕆᔭᒃᑯᑦ ᑕᐃᓐᓇ ᐱᓕᑦᓯᓂᖅ ᐳᖅᑐᓛᒥ ᐊᑑᑎᒍᑎᒥ ᐃᓕᓐᓂᐊᖅᓂᖅᒥ ᐱᔪᓐᓇᕆᐊᖏᓂ ᐱᒻᒪᕆᐅᒻᒪ 
ᐊᖁᑎᒋᓂᐊᕐᓗᒍ ᐱᓕᑦᓯᓗᑎ ᐱᕕᖃᖅᑎᓯᓗᑎ ᐅᕙᒍ ᒪᒃᑯᑦᑐᖏᓐᓂ, ᐱᕕᖃᖅᑎᑦᓯᓗᑎ ᑲᔪᓯᑎᑦᓯᓗᑎ 
ᐃᓕᓐᓂᐊᖅᑕᖏᓐᓂ, ᐱᕕᖃᖅᑎᑦᓯᓗᑎ ᐱᕙᓪᓕᐊᑎᓪᓗᒋᑦ ᐱᔪᓐᓇᖅᓂᖏᓄ, ᐊᒻᒪᓗ ᐱᕕᖃᖅᑎᑦᓯᓗᑎ ᑎᑭᓐᓂᐊᕐᓗᒍ 
ᐱᔪᓐᓇᖅᓂᓕᒫᖓᒍᑦ - ᓇᓪᓕᐊᒍᑦ ᓂᕈᐊᖅᑕᖓᑎᒍ ᓇᔫᑎᓗᑎ ᓄᓇᕗᒥ ᐅᕝᕙᓗ ᓅᓪᓗᑎ ᓇᓪᓕᐊᓄ ᑲᓇᑕᒥ. 
 
ᒪᒃᑯᑦᑐᕗᑦ ᑭᖑᕚᕆᓚᕋᑎᒍ. ᓄᓇᕗᑉ ᒪᒃᑯᑐᖏ ᐅᓪᓗᒥᐅᓕᖅᑐ ᐃᒪᐃᒻᒪᑕ ᓄᓇᕗᑉ ᐊᖓᔪᖄᑦᓴᖏ 
ᓯᕗᓂᕆᓂᐊᖅᑕᑎᓐᓂ. ᐱᕙᓪᓕᐊᓂᐊᖁᓪᓗᒍ ᓄᓇᕗ ᐊᒻᒪ ᐱᕈᖅᐸᓪᓕᐊᓗᓂ ᐃᒻᒥᓂᖅᓱᓗᓂ-ᐱᔪᓐᓇᓗᓂ ᐊᒻᒪ 
ᐱᑦᑕᓯᐊᖅᑐ ᓄᓇᓕ ᐱᕙᓪᓕᐊᑎᒋᐊᖃᕋᑎᒍ ᐱᕙᓪᓕᐊᓂᐅᔪᑦ ᐊᒻᒪ ᐱᕈᖅᐸᓪᓕᐊᓂᖏ ᑭᓇᐅᑉᐸ ᐃᑲᔪᖅᓂᐊᒪ 
ᑕᑯᑎᑕᐅᕙᓪᓕᐊᓗᑎ ᐱᓪᓚᕆᐅᓯᓂᐊᕐᒪᓗ. 
 
ᐅᖃᖅᑎ, ᓯᓚᐃᕐᕆᓚᖓᒐᑦᑕ ᐃᒻᒥᓂ ᐃᒻᒪᖃ ᐃᓱᒪᖃᓐᓂᕈᑦᑕ ᑕᐃᓐᓇ ᐊᑑᑎᔭᕗ ᒫᓐᓇᓂᓴᖅ ᐃᓕᓐᓂᐊᖅᑐᓕᕆᓂᖅᓄ 
ᐊᑲᐅᓈᕆᐊᖓᓂ. ᐳᖅᑐᓂᖏᑦ ᐃᓕᓐᓂᐊᖅᑎᐅᑉ ᐱᕚᓪᓕᖅᓂᖏ ᐊᒻᒪ ᐱᔪᓐᓇᖅᓂᖏ ᓇᓕᒧᕋᑦᑎᑕᐅᕙᑦᑐᐃ 
ᑲᓇᑕᓕᒫᒥ, ᓄᓇᕗᒥ ᐃᓕᓐᓂᐊᖅᑎᖁᑎᕗᑦ ᐊᑉᐸᓯᒪᓛᖑᓪᓗᑎ ᑎᑎᕋᖅᓯᒪᔪᓂ. ᐃᓕᓐᓂᐊᑎᑦᓯᔨᖁᑎᕗᑦ 
ᐱᔪᓐᓇᓂᓕᒫᖓᒍᑦ ᐱᓕᕆᕙᑦᑐᐃᑦ ᑭᓯᐊᓂ ᐱᒻᒪᕆᐅᓪᓗᓂ ᐃᑲᔫᑎᖃᑦᓯᐊᖏᓂᖅᓄ. ᐃᓱᒪᒋᓗᐊᕆᖃᑦᑕᕗᓪᓕ 
ᐃᓱᒪᒋᑦᓯᐊᖅᓗᒍ ᐊᑲᐅᖏᓕᐅᕈᑦ ᐃᓕᖓᓂᖃᕐᑐᐃᑦ ᐊᒻᒪ ᐱᕙᓪᓕᐊᑎᓪᓗᒋᑦ ᐱᕚᓪᓕᖅᑎᓗᒋᑦ ᖃᓄᐃᒋᐊᖅᓗᒋᑦ. 
 
ᐃᒻᒪᖃ ᑲᔪᓯᒍᑦᑕ ᖃᓄᐃᒋᖏᓗᒋᑦ ᑲᑎᖔᕐᑐ-ᐊᑕᒍᑎᓄᖓᔪᓄ, ᒪᒃᑯᑦᑐᕗᑦ ᑲᔪᓯᖏᓐᓇᓂᐊᕐᒪᑕ ᐱᖃᖅᓗᑎ ᑲᑎᖔᕐᑐ-
ᐊᑐᒍᑎᓄᖓᔪᓂ ᐱᕕᖃᖅᑎᑕᐅᓗᑎ. ᑕᑎᖃᓗᐊᕈᑦᑕ ᐃᖃᓇᐃᔭᖅᑎᓂ ᖃᓪᓗᓈᓂ ᐊᑉᐸᐹᓪᓕᑦᔮᖏᒪ ᑭᓯᒥ 
ᐃᓕᓐᓂᐊᖅᑎᓯᒪᑦᓯᐊᕈᑦᑎᒍ ᓄᓇᕗᒥᐅᑦ ᐃᖃᓇᐃᔮᖅᑖᕋᔭᕐᒪᑕ ᑕᐃᑯᐊᓴᐃᓐᓇᐃ ᐃᓂᑦᓴᐃᑦ. 

ᐅᖃᖅᑎ, ᐃᓱᒫᓘᑎᒋᓗᐊᕋᒃᑯ ᑕᐃᓐᓇ ᐊᑕᐅᓯᖅ ᐱᔪᒪᓯᒪᔭᖏᓂ ᑕᕝᕙᓂ ᒪᓕᒐᖅᒥ ᓴᖐᓕᖅᑎᒍᑎᐅᒪ ᖃᓄᐃᓂᖏᓄ 
ᐃᓕᓂᐊᖅᑐᓕᕆᔨᑯ ᐊᖓᔪᖃᐅᑎᖏᓄ. ᐱᓕᕆᓯᒪᔪᒋᐊᓪᓚᐅᒐᑦᑕ ᐊᓂᒍᖅᓯᒪᓕᖅᑐ ᐊᖅᕌᒍᒐᓴᑦ ᓴᖏᓕᖅᑎᕆᓂᖅᓂ 
ᐱᔭᑦᓴᖏᓂ ᐊᒻᒪ ᐱᓕᕆᔭᖏᓂ ᐃᓗᐊᓂ ᓄᓇᓕᐊᑕ-ᖃᓄᐃᓗᐊᖅᓂᖏᓄ ᒪᓕᑦᑐᒋᑦ. ᐃᓕᑕᖅᓯᓯᒪᓕᕋᑦᑕ ᐊᑕᐅᓯᖅᒥ 
ᐊᑑᑎᒍᑎᐅᓗᐊᕐᑐᒥ ᐃᓕᖓᔪ ᐱᔪᓐᓇᕈᓐᓇᓂᖅᒧ-ᐃᒻᒥᓂᖅᓱᓗᑎ ᓄᓇᓕᖓᑎᒍᑦ ᒪᓕᑦᑐᒍ ᓇᓕᒧᖓᑎᒋᐊᕐᓱᒋ 
ᐱᓕᕆᔭᑦᓴᖏᑦ ᓄᓇᓕᖓᑎᒍ ᓇᓕᒧᑦᓱᒋᑦ - ᐲᔭᑦᔭᖏᑦᓗᒋᑦ. ᒪᓕᒐᖅ 1 ᐱᑕᖃᕐᒪ ᐲᓯᓂᐊᕆᐊᒥ ᐊᒥᓱᒐᓚᓐᓂ 
ᐱᔪᓐᓇᐅᑎᓂ ᐊᒻᒪ ᐃᓱᒪᖅᓱᕈᑎᐅᓂᐊᖅᑐᓂ ᑕᐃᑯᐊ ᐊᖓᔪᖄᕆᔭᐃᑦ ᐊᒻᒪ ᐃᓕᓐᓂᐊᖅᑏᑦ ᒫᓐᓇᖃᒻᒥ ᐱᓯᒪᔭᖏᓂ. 
 
ᑖᓐᓇᑑᖏᑦᑐ ᒪᓕᒐᖅ 1 ᐅᖓᓯᓪᓕᑎᓯᒋᐊᑐ ᐅᑯᓇᖓ ᐱᔪᓐᓇᕈᓐᓇᓂᖅᒧ-ᐃᒻᒥᓂᖅᓱᓗᑎ ᑭᓯᐊᓂ 
ᑕᐃᒪᐃᓕᖓᒋᐊᖃᕐᓱᓂ ᐅᕙᓂ ᒪᑐᐃᖓᓗᐊᖏᓗᓂ ᐊᒻᒪ ᐅᖃᐅᓯᕆᒪᑦᓯᐊᕆᐊᕐᓗᓂ. ᐆᑦᑑᑎᒋᓗᒍ ᐅᑯᓇᓂ 
ᓇᓪᓕᐊᓅᕆᐊᖃᓂᖏᓂ ᒪᓕᒐᖅ 1 ᓯᕗᒧᑦᑎᓯᒪ ᐅᕙᑦᑎᓐᓂ - ᓄᑖᖅ ᒪᓕᒐᖅ ᐃᒪᐃᓕᓯᒪᒪ ᑕᐃᓐᓇ ᐊᖏᕈᑎᒥ ᒪᓕᒐᖅ 
ᐊᑑᑎᓂᖃᖏᑦᑐ ᑕᒪᑐᒧᖓ ᖃᓄᐃᖁᔭᖏᓐᓄ ᒥᓂᔅᑕᐅᑉ. 
 
ᐊᑕᐅᓯᖅ ᐱᔾᔪᑎᒋᓗᐊᕐᑕᖓ ᑕᕙᓂ ᑕᐃᓐᓇ ᒪᓕᒐᖅ ᐱᕕᖃᑎᓯᓗᓂ ᑕᐃᑯᐊ ᑭᒃᑯᓕᒫᑦ ᐱᔪᓐᓇᓂᖃᓗᑎ ᑐᑭᓯᒍᑎᓄ 
ᐅᑯᓇᓂ ᐊᓯᔾᔨᖅᑐᓂ ᐅᑯᓄᖓ ᒪᓕᒐᖅᓄ, ᑕᑯᔭᐅᕕᑦᓴᓄ ᐊᒻᒪ ᖃᓄᐃᑕᖁᔭᓚᕆᐅᔪᓄ, ᑎᓕᓯᕙᓂᐊᕐᓗᑎ ᒐᕙᒪᑯᓂ 
ᓴᕿᑎᑦᓯᓂᐊᕐᓗᑎ ᑕᐃᑯᓂᖓ ᐊᖏᕈᑎᓂ ᐅᑯᓇᓂ ᓄᓇᕗ ᒐᔭᑦᒥ. ᐃᒻᒪᖃ ᒥᓂᔅᑕ ᐊᒻᒪ ᐱᓕᕆᕕᐊ 
ᐊᐅᓚᑕᐅᔪᓐᓃᖅᐸᑕ ᑕᐃᑦᓱᒧᖓ ᒪᓕᒐᖅᒧ, ᖃᓄᖅᓕ ᖃᐅᔨᒃᑲᖅᑕᐅᓂᐊᕿᑕ ᑕᑯᑦᓴᐅᒋᐊᕐᓗᓂ ᐊᒻᒪ ᑐᑭᓯᓐᓇᓗᓂ 
ᐃᓕᖓᓂᖃᖅᓗᓂ ᐅᕙᒍᑦ ᐃᓕᓐᓂᐊᖅᑐᓕᕆᓂᖏᓄ. 
 
ᒫᓐᓇᖃᒻᒥᓕ, ᑲᑎᒪᔨᐅᔪᑦ ᑕᒪᐃᓂ ᓄᓇᓕᖕᒥ ᐃᓕᓐᓂᐊᖅᑐᓕᕆᔨᖏ ᓂᕈᐊᖅᑕᐅᓂᖃᕐᐸᑦᑐᐃᑦ ᓄᓇᓕᐊᓂ ᑭᒡᒐᑐᖅᓱᑎ. 
ᐃᓚᒋᓗᐊᕐᑕᖏᓂᓕ ᖃᓄᐃᑐᓂᖏᓄ ᐅᑯᓇᓂ ᐃᓕᓐᓂᐊᖅᑐᓕᕆᔨᑯᖏ ᓇᓕᒧᖓᓂᖃᕐᓗᑎ ᓄᓇᓕᖓᑕ 
ᖃᑦᓯᐅᓂᖏᓄ. ᑖᓐᓇ ᒪᓕᒐᖅ ᐃᓱᒪᒋᔭ ᐊᓯᔾᔨᓗᒍ ᑕᐃᓐᓇ ᐊᑐᕈᑎ. 
 
ᖃᓄᐃᑦᑑᕙᑦ ᐊᑐᕈᑎᖏ ᐅᕙᓂ ᒪᓕᒐᖅᒥ ᖃᓄᐃᓕᖓᓂᖃᕐᓱᑎ? ᐊᑕᐅᓯᖅ ᐊᑦᑕᒍᑎᐅᓗᐊᕐᑐ ᓴᓂᕌᓐᓂ ᑕᕙᓂ 
ᒪᓕᒐᖅᒥ, ᐃᒪᐃᑦᑑᔮᕐᒪᓕ ᐅᕙᓐᓄ, ᐲᖅᓗᒍ ᐊᐅᓚᓗᒍ ᐊᒻᒪ ᐱᔪᓐᓇᓗᑎ ᐅᑯᓇᓂ ᓄᓇᓕᖓ-ᖃᓄᐃᓂᖓᓄ ᓂᕈᐊᖅᑕ 
ᓇᓪᓕᐊᑐᐃᓐᓇᐃ ᐊᒻᒪ ᑐᓐᓂᕈᑎᒋᓗᒋᑦ ᐅᑯᓄᖓ ᒥᓂᔅᑕᒧᑦ ᐊᒻᒪᓗ ᐱᓕᕆᕝᕕᒻᒥ ᐊᖓᔪᖅᑲᐅᑕᐅᔪᓄᑦ.  
 
ᐃᓚᖏᓐᓄᑦ ᑭᒡᒐᖅᑐᖅᑕᒪ ᐊᐱᕆᔭᐅᖃᑦᑕᖅᓯᒪᒐᒪ. “ᐃᓗᐊᒍᑦ ᑖᔅᓱᒪ ᒪᓕᒐᒃᓴᐅᑉ, ᖃᓄᐃᒻᒪᑦ ᓄᓇᓕᐅᔪᓂᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᖃᕆᐊᖃᖅᐸᑦ?” ᑲᒪᒋᔭᖏᑦ ᐊᒻᒪ ᐱᓕᕆᐊᕆᔭᕆᐊᖃᖅᑕᖏᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕋᓗᐊᕐᒪᑕ.  
 
ᐃᓗᐊᒍᑦ ᒫᓐᓇ ᒪᓕᒐᐅᑉ, ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐱᔪᓐᓇᐅᑎᖃᕐᒪᑕ ᖃᐅᔨᓴᖃᑦᑕᕐᓂᕐᒥᑦ, 
ᕿᒥᕐᕈᖃᑦᑕᕐᓂᕐᒥᑦ, ᑐᑭᒧᐊᒃᑎᑦᑎᖃᑦᑕᕐᓂᕐᒥᑦ ᐊᒻᒪ ᓴᖅᑭᑦᑎᖃᑦᑕᕐᓂᕐᒥᑦ ᐃᓕᓐᓂᐊᕈᑎᓂᑦ. ᐃᓗᐊᒍᑦ ᒪᓕᒐᒃᓴᖅ 1, 
ᒥᓂᔅᑕ ᑐᑭᒧᐊᒃᑎᑦᑎᓲᖑᕗᖅ ᐅᕝᕙᓘᓐᓃᑦ ᐊᖏᓲᖑᕗᖅ ᑕᒪᑯᓂᖓ. ᐃᓗᐊᒍᑦ ᒫᓐᓇ ᒪᓕᒐᐅᑉ ᐊᑐᖅᑑᑉ, ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐊᖏᖃᑎᒌᒍᓐᓇᕐᒪᑕ ᑲᔪᓯᑎᑕᐅᔾᔪᑎᒋᓂᐊᖅᑕᖏᓐᓂᑦ ᐱᓂᐊᒐᒃᓴᐅᔪᓂᑦ ᐊᒻᒪ 
ᐱᔨᑦᓯᕈᑎᓂᑦ, ᑲᒪᔨᐅᓗᑎᒃ ᐃᖅᑲᓇᐃᔭᖅᑎᐅᔪᓂᑦ, ᐋᖅᑭᒋᐊᖅᓯᖃᑦᑕᕐᓂᕐᒥᑦ ᐊᒻᒪ ᓄᖅᑲᖅᑎᑦᑎᓂᕐᒥᑦ 
ᐃᖅᑲᓇᐃᔭᖅᑎᓂᑦ, ᑲᒪᓂᕐᒥᑦ ᐊᒻᒪ ᐊᐅᓚᑦᑎᓂᕐᒥᑦ ᐃᓕᓐᓂᐊᖅᑐᓕᕆᓂᕐᒧᐊᖓᔪᖁᑎᖏᓐᓂᑦ ᐃᓕᓐᓂᐊᕐᕖᑦ. ᐃᓗᐊᒍᑦ 
ᒪᓕᒐᒃᓴᖅ 1, ᑕᒪᒃᑯᐊ ᑲᒪᒋᔭᐅᕙᒃᑐᑦ ᑲᒪᒋᔭᐅᔪᓐᓃᖔᖅᑐᑎᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓄᑦ. 
ᑭᓯᐊᓂᓕ, ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᑲᒪᒋᔭᖃᖔᓕᖅᐳᑦ ᐊᔭᐅᖅᑐᐃᖃᑦᑕᕐᓂᕐᒥᑦ 
ᐃᓕᓐᓂᐊᕐᕕᒻᒧᑦ ᐅᐸᒍᑎᑦᑎᐊᖃᑦᑕᕐᓂᕐᒥᑦ - ᑕᒪᓐᓇ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ 
ᑭᒡᒐᖅᑐᐃᔨᖏᓐᓄᑦ ᐊᐅᓚᑦᑐᓐᓇᕋᔭᓐᖏᑕᕋᓗᐊᖏᓐᓂ.  
 
ᓯᕘᕋᕗᖓ ᓄᑖᑉ ᒪᓕᒐᐅᑉ ᐃᓗᐊᒍᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ 
ᑎᓕᔭᒐᑐᐃᓐᓇᐅᓕᑐᐃᓐᓇᕐᓂᐊᕐᓂᖏᓐᓂ. ᐊᐅᓚᑦᑎᔪᓐᓃᕐᓂᐊᕐᒪᑕ ᐊᒻᒪ ᑲᒪᔨᐅᔪᓐᓃᕐᓗᑎᒡᓗ ᖃᓄᐃᓕᐅᕐᓂᐅᔪᓂᑦ 
ᑭᓯᐊᓂ ᖃᓄᐃᓕᓂᕐᓗᒃᑐᖃᖅᑎᓪᓗᒍ ᐸᓯᔭᒃᓴᐅᖃᑦᑕᕐᓂᐊᖅᑐᑎᒃ.  
 
ᐅᖃᖅᑏ, ᐱᐅᓂᖏᑦ ᒪᓕᒐᐅᑉ. ᓄᓇᕘᑉ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓ ᐱᒪᕆᐅᓛᖑᖃᑕᐅᒻᒪᑦ ᒪᓕᒐᖁᑎᑦᑎᓐᓂ. 
ᑕᒪᑦᑕ ᒥᑭᑦᑎᑦᑎᔪᓐᓇᖅᑰᖏᓐᓇᑦᑕ ᐱᒻᒪᕆᐅᓂᖓᓂᒃ, ᐃᓕᓐᓂᐊᕐᓂᑦᑎᐊᕙᐅᑉ. ᑲᔪᓯᑦᑎᐊᕐᓂᕆᓂᐊᖅᑕᖓ ᑖᔅᓱᒪ  

ᒪᓕᒐᐅᑉ ᐊᒃᑐᐃᓂᖃᕐᓂᐊᕐᒪᑦ ᓯᕗᓂᒃᓴᑦᑎᓐᓄᑦ ᐱᔾᔪᑎᒋᓪᓗᒍ ᒫᓐᓇᒃᑯᑦ ᐊᒃᑐᐃᓂᖃᕐᒥᖕᒪᑦ ᕿᑐᕐᖓᑦᑎᓐᓄᑦ.  
 
ᐃᓕᓐᓂᐊᖅᑐᓕᕆᓂᖅ ᐊᖏᔪᒥᑦ ᐃᓗᓕᖃᕐᒪᑦ. ᐃᓕᓐᓂᐊᓕᒻᒪᒃᓴᔾᔪᑕᐅᔪᑦ ᐊᑐᐃᓐᓇᐅᑎᑕᐅᔭᕆᐊᖃᕐᒪᑕ 
ᐱᓕᒻᒪᒃᓴᔾᔪᑕᐅᓂᐊᕐᒪᑕ ᕿᑐᕐᖓᑦᑎᓐᓄᑦ ᐃᓕᓐᓂᐊᕆᐊᓛᕐᓂᖏᓐᓄᑦ ᐅᑭᐅᖏᑦ ᓈᒻᒪᒃᓯᑉᐸᑕ. ᐃᓕᓐᓂᐊᕈᑎᒃᓴᖏᑦ 
ᐊᑐᐃᓐᓇᐅᔭᕆᐊᖃᕐᒪᑕ ᐱᓂᐊᒐᒃᓴᐅᑎᑕᐅᓂᐊᕐᒪᑕ ᐃᓕᓐᓂᐊᕐᕕᖏᓐᓂᑦ. ᐃᓕᓐᓂᐊᕐᕖᒃ ᓈᒻᒪᒃᑐᓂᑦ 
ᑮᓇᐅᔭᖃᖅᑎᑕᐅᔭᕆᐊᖃᕐᒪᑕ ᑲᔪᓯᑎᑦᑎᔾᔪᑎᒋᖃᑦᑕᕐᓂᐊᖅᑕᖏᓐᓂᑦ ᐱᓂᐊᒐᒃᓴᖁᑎᖏᓐᓂᑦ. ᐊᒥᓲᓂᖏᑦ 
ᐃᓕᓐᓂᐊᖅᑏᑦ ᐊᖏᓗᐊᕆᔭᐅᔭᕆᐊᖃᖏᒃᑲᓗᐊᕐᒪᑕ ᐃᓕᓐᓂᐊᖅᑎᑦᑎᔨᓄᑦ ᐊᒻᒪ ᓈᒻᒪᒃᓯᑎᖅᓯᒪᓂᖏᓐᓄᑦ ᐊᒥᓲᓂᖏᑦ 
ᐃᓕᓴᐃᔩᑦ ᒪᓕᒃᑐᑎᒃ ᐃᓕᓐᓂᐊᖅᑏᑦ ᐊᒥᓲᓂᖏᓐᓄᑦ ᐊᐅᓚᑕᐅᔪᓐᓇᑦᑎᐊᕆᐊᖃᕐᒪᑕ. ᖃᓄᐃᒻᒪᑦ ᐊᒥᓲᓂᐅᔪᓂᑦ 
ᒪᓕᒃᑐᓂᑦ ᑮᓇᐅᔭᖃᖅᑎᑦᑎᔾᔪᑎᖃᕋᔮᖃᑦᑕᖅᐱᑕ ᒐᕙᒪᕗᑦ ᐊᐃᕙᔾᔪᑎᖃᐃᓐᓇᖅᑎᓪᓗᒋᑦ ᑕᐃᒪᐃᓕᖓᔪᒥᒃ 
ᐊᑭᕋᖅᑐᖅᑐᑎᒃ.  
 
ᐃᓕᓐᓂᐊᖅᑏᑦ ᒪᑐᐃᖓᕕᐅᔭᕆᐊᖃᕋᓗᐊᕐᒪᑕ ᐃᓕᓐᓂᐊᕈᓐᓇᑦᑎᐊᕐᓂᕐᒥᑦ ᑲᔪᓯᑎᑦᑎᔪᓐᓇᕐᓂᐊᕐᒪᑕ 
ᐱᔪᒪᔮᕆᓯᒪᔭᖏᓐᓂᑦ ᐃᖅᑲᓇᐃᔮᒃᓴᒥᑦ ᐃᓕᓐᓂᐊᕈᒪᓐᓂᕐᓗᑎᒃ ᐅᕝᕙᓘᓐᓃᑦ ᑲᔪᓯᒋᐊᕈᒪᓐᓂᖅᐸᑕ ᖁᑦᑎᓐᓂᖅᓴᒥᑦ 
ᐃᓕᓐᓂᐊᕇᕈᒪᓐᓂᕐᓗᑎᒃ.  
 
ᐅᖃᐅᓯᓕᕆᓂᕐᒧᐊᖓᔪᑦ ᑭᑭᑕᐅᔭᕆᐊᖃᖏᒻᒪᑕ. ᐃᓱᒫᓗᒃᑲᒪ ᐃᓗᐊᓃᑦᑐᖃᑐᐃᓐᓇᕆᐊᖃᕐᓂᖓᓂᒃ ᒪᓕᒐᒃᓴᖅ 1, 
ᑲᔪᓯᑎᑦᑎᔾᔪᑕᐅᖃᑦᑕᕐᓂᐊᕐᑐᖅ ᐅᖃᐅᓯᓕᕆᓂᕐᒧᐊᖓᔪᓂᑦ ᒪᓕᒃᑐᓂᑦ ᓄᓇᕘᒧᑦ, ᖃᔅᓰᓐᓇᐅᓗᐊᕐᒪᑕ. 
ᐃᓕᓐᓂᐊᖅᑐᓕᕆᓂᕐᒧᐊᖓᔪᖅ ᒪᓕᒐᖅ ᐅᖃᐅᓯᐅᕐᖓᖅᑐᓂᑦ ᐱᕙᓪᓕᐊᔾᔪᑕᐅᑐᐃᓐᓇᕆᐊᖃᖏᒻᒪᑦ ᐃᓄᒃᑎᑐᑦ, 
ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᑦ ᐅᖃᐅᓯᖃᖅᑐᓂᑦ, ᑲᔪᓯᑎᑦᑎᔾᔪᑕᐅᔭᕆᐊᖃᕐᒥᔪᖅ ᐊᐃᑉᐸᖓᓂᒃ 
ᐅᖃᐅᓯᕐᒥᑦ ᐃᓕᓐᓂᐊᖅᑎᑦᑎᓂᕐᒥᑦ. ᒪᓕᒐᖅ 1 ᑕᒪᒃᑯᓂᖓ ᑲᒪᔾᔪᑕᐅᔪᓐᓇᕐᓂᐊᕐᓂᖓ ᓈᓯᓯᒪᖏᒻᒪᑦ ᐊᐃᑉᐸᖓᓂᒃ 
ᐅᖃᐅᓯᕐᒥᑦ ᐃᓕᓐᓂᐊᕐᓂᕐᒥᑦ ᖃᓪᓗᓈᑎᑐᑦ, ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᓐ ᐊᒻᒪ ᐃᑲᔪᖅᑐᐃᒐᓂ ᐊᐃᑉᐸᖓᓂᒃ 
ᐅᖃᐅᓯᕐᒥᑦ ᐃᓕᓐᓂᐊᕐᓂᕐᒥᑦ ᐅᐃᕖᑎᑐᑦ. ᖃᐅᔨᑐᐃᓐᓇᕆᐊᖃᕋᑦᑕ ᑖᓐᓇ ᒪᓕᒐᒃᓴᖅ ᒪᓕᖏᓐᓂᖓᓂᒃ ᑲᓇᑕᐅᑉ 
ᒪᓕᒐᕐᔪᐊᖓᓂᒃ.  
 
ᒪᓕᒐᖅ 67 ᒪᓕᒐᖏᓐᓂᑦ ᒪᓕᒐᓕᐅᕐᕕᐅᑉ ᐅᖃᖅᓯᒪᒻᒪᑦ ᐅᖃᐅᓯᖃᕈᓐᓇᕐᓂᑦᑎᓐᓂ 
ᑲᔪᓯᑎᑕᐅᓴᕋᐃᓐᓂᕆᔪᓐᓇᖅᑕᖓᓂᒃ ᒪᓕᒐᒃᓴᐅᑉ ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖃᕈᓂ. ᖃᓄᐃᒻᒪᑦ ᑖᓐᓇ ᒪᓕᒐᒃᓴᖅ 
ᑐᐊᕕᐅᑎᔭᕆᐊᖃᖅᐱᑎᒍᑦ? ᐅᕝᕙᓘᓐᓃᑦ, ᐊᓯᐊᒍᖔᖅ ᐅᖃᕐᓗᒍ, ᑖᓐᓇ ᑐᐊᕕᐅᑎᔭᕆᐊᖃᕋᓗᐊᕋᑦᑎᒍᑦ ᒪᓕᒐᖅ 
ᓴᖅᑭᑦᑎᔾᔪᑎᒋᓂᐊᕐᓗᑎᒍᑦ ᐅᕗᖓᑦᑎᐊᖓᔪᒥᑦ ᑐᕌᒐᕐᒥᒃ ᐊᒻᒪ ᐊᑯᓂᐅᔪᒥᑦ ᐊᑲᐅᓐᖏᓕᐅᕈᑎᑐᐃᓐᓇᕆᐊᖃᕐᓂᕐᓗᓂ? 
ᑐᐊᕕᐅᔾᔨᓗᑕ ᐊᓂᒍᖅᑎᑦᑎᓇᓱᒃᑯᑦᑕ ᐃᒃᓯᓐᓇᐃᔾᔪᑎᒋᑐᐃᓐᓇᕆᐊᖃᕋᑦᑎᒍᑦ ᐊᑑᑎᖃᑦᑎᐊᖅᑐᒥᒃ, ᐃᓕᓴᖅᓯᓂᖅ 
ᐱᕚᓪᓕᖅᑎᑕᐅᔭᕆᐊᖃᕐᓂᖓᓂᒃ, ᐊᒻᒪ ᐊᓯᔾᔨᕐᓗᒍ ᐱᐅᖏᓐᓂᖅᓵᓗᖕᒥᒃ. ᒫᓐᓇᒃᑯᑦ ᑖᓐᓇ 
ᐃᓱᒪᒃᓴᖅᓯᐅᕈᑕᐅᑦᑎᐊᖅᑰᓕᒐᓗᐊᕐᒪᑦ.  
 
ᐅᖃᖅᑏ, ᐃᓕᓐᓂᐊᖅᑐᓕᕆᓂᕐᒧᐊᖓᔪᖅ ᒪᓕᒐᖅ ᒪᓕᒐᐅᒻᒪᑦ ᐃᓚᖃᖅᑐᓂ ᐊᒥᓱᓂᑦ ᒪᓕᒐᒃᑲᓐᓂᕐᓂᑦ. ᐊᑐᓂ 
ᓄᓇᓕᐅᔪᓄᑦ ᐃᓚᒌᖑᔪᓂᑦ ᒪᓕᒐᖅᑕᖃᐅᕐᒪᑦ ᒪᓕᒐᖁᑎᖏᓐᓂ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᓄᑦ. 
26-ᖑᔪᓄᑦ ᓄᓇᓕᐅᔪᓄᑦ, 29-ᖑᕗᑦ ᒪᓕᒐᖁᑎᒋᔭᐅᔪᑦ. 13-ᑲᓐᓂᐅᓪᓗᑎᒃ ᒪᓕᒐᐃᑦ ᑲᒪᒋᔭᖃᕈᑕᐅᔪᑦ 
ᐃᓗᓕᐊᕐᔪᐊᓗᖏᓐᓂ ᑲᔪᓯᑎᑦᑎᔾᔪᑕᐅᖃᑦᑕᕐᓂᖏᑕ ᐃᓕᓐᓂᐊᖅᑐᓕᕆᓂᕐᒧᐊᖓᔪᑦ ᐱᔨᑦᓯᕈᑕᐅᔪᑦ. ᓄᑖᑦ ᐆᒃᑑᑕᐅᔪᑦ 
ᒪᓕᒐᐃᑦ ᑲᔪᓯᑎᑦᑎᔾᔪᑕᐅᔭᕆᐊᖃᖃᑦᑕᕐᓂᐊᖅᐳᑦ ᓄᑖᒧᑦ ᒪᓕᒐᕐᒧᑦ. ᒪᓕᒐᓕᐅᖅᑏᑦ ᐊᒻᒪ ᑎᒍᒥᐊᖅᑎᐅᔪᑦ ᓲᕐᓗ 
ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐱᕕᔅᓴᖃᖅᑎᑕᐅᓂᖅ ᐅᖃᕐᕕᔅᓴᖃᖅᑎᑕᐅᓂᕐᒥᒃ ᕿᒥᕐᕈᓂᕐᒧᑦ ᐊᒻᒪ 
ᕿᒥᕐᕈᔭᐅᓗᑎᒃ ᐊᓯᔾᔨᖅᑕᐅᓂᐅᔪᑦ ᒪᓕᒐᕐᓄᑦ ᓴᖅᑭᑐᐃᓐᓇᕆᐊᖃᕋᔭᖅᑐᑦ ᒪᓕᒐᔅᓴᖅ 1-ᒥᑦ. 
 
ᐅᖃᖅᑏ, ᐃᓱᒫᓘᑎᖃᕋᒪ ᐅᖃᐅᔾᔨᒋᐊᕐᓂᖅ ᐱᓕᕆᐊᖑᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᕙᓪᓕᐊᑎᑦᑎᓂᕐᒧᑦ ᒪᓕᒐᔅᓴᖅ 
1-ᒥᑦ ᓴᖅᑭᔮᓗᐊᖅᓯᒪᓐᖏᒻᒪᑦ.  ᐆᑦᑑᑎᒋᓗᒍ, ᓴᖅᑭᑕᐅᓯᒪᒐᓗᐊᕐᒪᑦ ᑕᖅᑲᒃᑯᓄᖓ ᓄᓇᕗᒻᒥ ᒐᕙᒪᒃᑯᑦ - ᓄᓇᕗᑦ 
ᑐᓐᖓᕕᒃᑯᑦ ᐱᓕᕆᖃᑎᒌᒻᒪᑕ ᕿᒥᕐᕈᓂᕐᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ, ᐅᖃᐅᔾᔨᒋᐊᕐᓂᕐᒧᑦ 
ᐅᖃᕐᕕᖃᕐᓂᐅᓯᒪᔪᑑᕗᑦ ᐊᑐᐃᓐᓇᐅᑎᑕᐅᓯᒪᔪᑦ ᑎᑎᕋᖅᑕᐅᓯᒪᔪᑦ ᐱᓕᕆᑎᑕᐅᔪᑦ ᐅᖃᐅᔾᔨᒋᐊᕈᑎᖏᑦ.  ᓱᒻᒪᑦ  

ᑕᐃᒪᐃᑉᐸ?  ᐃᓱᒪᔅᓴᖅᓯᐅᕈᑕᐅᔪᓐᓇᕐᓃᑦ ᖃᓄᐃᓐᓂᐅᔪᓂᒃ ᓴᖅᑭᐊᔪᓂᒃ ᐅᖃᐅᔾᔨᒋᐊᕐᓂᖏᑕ ᐃᓕᓐᓂᐊᖅᑐᓕᕆᔨᒃᑯᑦ 
ᐃᑲᔫᑕᐅᒐᔭᕐᒪᑕ ᓇᓗᓇᐃᖅᓯᔾᔪᑕᐅᓪᓗᑎᒃ ᐅᕙᑦᑎᓐᓄᑦ ᓱᒻᒪᑦ ᐊᓯᔾᔨᕐᓂᖅᑕᖃᒪᐅᕐᒪᖔᖅ ᒫᓐᓇᐅᔪᖅ ᒪᓕᒐᕐᒥᒃ. 
 
ᓱᓕᒃᑲᓐᓂᖅ, ᐅᖃᖅᑏ, ᐱᒻᒪᕆᐅᔪᓂᒃ ᐃᓱᒫᓘᑎᖃᕋᒪ ᒪᓕᒐᔅᓴᖅ 1-ᒧᑦ.  ᑭᓯᐊᓂ ᐃᑲᔪᖅᓱᖅᑎᖅᐸᒃᑲ ᐱᕙᓪᓕᐊᑎᑕᐅᔪᑦ 
ᓄᓇᕗᒻᒦᓐᖔᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖃᕆᐊᖓ.  ᓂᕈᐊᓕᖅᐸᑕ ᐊᖏᖃᑕᐅᓂᐊᖅᐳᖓ 
ᐅᖃᓕᒫᖅᑕᐅᖁᓪᓗᒋᑦ ᑭᖑᓪᓕᖓᓂ.  ᐊᔭᐅᕆᐊᖅᐸᒃᑲ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᓄᑖᓂᒃ ᐃᓱᒪᔅᓴᖅᓯᐅᖁᓪᓗᒋᑦ 
ᐊᒻᒪ ᐊᕝᕙᓯᑦᑐᓂᒃ ᐃᓱᒪᓗᑎᒃ ᑕᒪᑐᒥᖓ ᕿᒥᕐᕈᑎᓪᓗᒋᑦ.  ᑐᓂᕐᕈᑎᖃᕈᒪᑦᑎᐊᖅᐳᖓ ᖃᓄᖅ ᐃᓱᒪᒋᔭᖃᕐᒪᖔᕐᒪ ᐊᒻᒪ 
ᐊᔭᐅᖅᐸᒃᑲ ᓄᓇᕗᒻᒥᐅᓕᒫᑦ ᐱᓕᕆᖃᑕᐅᖁᓪᓗᒋᑦ ᐅᖃᐅᔾᔨᒋᐊᕐᓂᐅᔪᓂᒃ ᑕᖅᑭᐅᓂᐊᖅᑐᓂᒃ. 
 
ᐊᔭᐅᕆᐊᖅᐸᒃᑲ ᐊᖏᔪᖅᑳᕆᔭᐅᔪᑦ ᕿᒥᕐᕈᑦᑎᐊᖁᓪᓗᒋᑦ ᒪᓕᒐᔅᓴᖅ 1-ᒥᑦ.  ᐅᖃᐅᓯᖃᕐᓗᑎᒃ ᐃᒻᒥᒍᑦ, ᐊᓯᖏᓐᓂᑦ 
ᐊᖏᔪᖅᑳᖑᖃᑕᐅᔪᓂᒃ ᕿᑐᕐᖓᓕᓐᓂᒃ, ᐃᓕᓐᓂᐊᖅᑐᓕᕆᔨᓂᒃ ᐊᒻᒪ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑭᒡᒐᖅᑐᖅᑎᖏᓐᓂᑦ.  ᒪᓕᒐᓕᐅᖅᑎᐅᖃᑕᐅᔪᑦ ᐊᐱᖅᓱᖃᑦᑕᕐᓂᐊᕐᒪᑕ ᖃᓄᖅ ᐃᓱᒪᒻᒪᖔᖅᓯ ᐊᒻᒪ ᐱᒻᒪᕿᐳᕗᖅ 
ᓂᕈᐊᖅᑎᐅᔪᑦ ᐅᐸᓗᖓᐃᖅᓯᒪᒋᐊᖓ ᐅᖃᐅᓯᖃᕐᓂᐊᖅᑐᑦ.  ᑕᒪᒃᑯᐊ ᐃᓱᒪᒋᔭᐅᔪᑦ ᓴᖅᑭᑕᐅᔪᑦ ᐱᒻᒪᕆᐅᕗᑦ 
ᐊᓯᔾᔩᒋᐊᖃᕐᓂᕐᒧᑦ ᒪᓕᒐᔅᓴᖅ 1-ᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᕈᕈᓐᓇᖁᓪᓗᒍ ᐱᔪᒪᔭᖅᑎᓐᓃᓐᖔᖅᓯᒪᓗᓂ. 
 
ᕿᑐᕐᖓᓯ ᓯᕗᓂᔅᓴᕆᒻᒪᒍ.  ᓯᕗᓂᔅᓇᕆᒻᒪᒍ ᓄᓇᕗᑦ.   ᑕᒪᓐᓇ ᐱᕕᔅᓴᖃᕐᓂᐅᔪᖅ ᐊᓐᓇᐃᔭᐅᒃᑲᓐᓂᖁᓇᒍ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᑐᑐ.  ᐱᓕᕆᐊᖑᓂᖓᓄᑦ ᒪᓕᒐᔅᓴᖅ 1.  ᕼᐊᕕᐅᔭᖅ. 
 
Hᐊᕕᐅᔭᖅ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖁᕕᐊᑦᑐᒻᒪᕆᐅᕗᖓ ᐅᓪᓗᒥ ᐱᕕᔅᓴᖃᖅᑎᑕᐅᔪᓐᓇᕋᒪ 
ᐅᖃᐅᓯᖃᕐᓗᖓ ᒪᓕᒐᔅᓴᖅ 1-ᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᔅᓴᕈᖅᑎᑕᐅᓇᓱᐊᖅᑐᒧᑦ. 
 
ᐅᖃᖅᑏ, ᐅᐊᑦᑎᐊᕈᓚᐅᖅᑐᖅ ᓯᕗᓪᓕᖅᐹᒥ ᒪᓕᒐᓕᐅᕐᕕᒃ ᒐᕙᒪᒃᑯᑦ ᓴᖅᑮᓚᐅᕐᒪᑕ ᓂᕆᐅᓐᓂᑦᑎᓐᓂᑦ ᐊᒻᒪ 
ᐸᕐᓇᐅᑎᑦᑎᓐᓂᑦ ᓄᓇᕗᑦ ᓯᕗᓂᔅᓇᖓᓄᑦ.  ᓴᖅᑮᔪᓐᓇᖁᓪᓗᑕ ᑕᑯᓐᓇᒐᖅᑎᓐᓂᑦ ᑎᓴᒪᓂᒃ ᓯᕗᓪᓕᐅᔾᔭᐅᖁᔭᐅᔪᓂᒃ 
ᐋᖅᑮᓚᐅᕐᒪᑕ:  ᖃᓄᐃᓐᖏᑦᑎᐊᖅᑐᓂᒃ ᓄᓇᓕᓐᓂᑦ, ᐱᒡᒐᓇᓐᖏᑦᑐᓂᒃ ᐊᒻᒪ ᐊᑕᐅᑦᑎᒦᑦᑐᓂᒃ, ᓇᒻᒥᓂᖅ 
ᐊᑦᑕᑎᖃᕐᓂᕐᒃᒥ, ᐊᒻᒪ ᑲᔪᓯᑎᑦᑎᓂᕐᒥᒃ ᐃᓕᓐᓂᐊᕐᓂᐅᔪᒥᒃ.  ᑕᒪᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ ᕿᖓᐅᒻᒥᑦ 
ᐱᓕᕆᐊᕐᒦᑉᐳᑦ. 
 
ᐅᖃᖅᑏ, ᓄᓇᕗᒻᒥᑦ ᐋᖅᑭᑦᑕᒥᓃᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ ᐱᒻᒪᕆᐅᓂᖅᐹᒥᒃ ᓴᖅᑮᔪᓐᓇᖅᐳᑦ 
ᐱᓕᕆᐊᖑᖁᔭᐅᔪᓂᒃ ᑕᑯᓐᓇᒐᐅᔪᓂᒃ ᕿᖓᐅᒻᒥᑦ ᐱᓕᕆᐊᕐᒥᑦ ᓇᓗᓇᐃᖅᑕᐅᓯᒪᔪᓂᒃ.  ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ 
ᐃᓗᓕᖏᓐᓂᑦ ᒪᓕᒐᔅᓴᖅ 1, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕈᖁᔭᐅᔪᖅ, ᐃᖅᑲᐅᒪᒋᐊᖃᖅᐳᒍᑦ 
ᓯᕗᓪᓕᐅᔾᔭᐅᖁᓯᒪᔭᖏᓐᓂᑦ ᓄᓇᕗᑦ ᓯᕗᓂᔅᓴᖓᓄᑦ.  ᐱᒻᒪᕆᐅᕗᖅ ᐃᑲᔪᖅᓱᕈᑦᑕ ᐊᒻᒪ ᐋᖅᑮᒋᐊᕈᑦᑕ ᓄᓇᕗᒻᒥ 
ᐱᓕᕆᐊᖑᖁᔭᐅᔪᓂᒃ.  ᐱᒻᒪᕆᐅᒻᒪᑦ ᐱᓕᕆᖃᑎᒌᒃᑯᑦᑕ ᓄᓇᓕᓐᓂᑦ ᓴᓐᖏᓕᖅᐹᓪᓕᖅᑎᑦᑎᓂᕐᒥᒃ.  ᐱᒻᒪᕆᐅᕗᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᔨᖅᓯᕐᓃᑦ ᐊᒻᒪ ᐱᓕᕆᐊᑦ ᓴᖅᑭᑕᐅᒋᐊᖏᑕ ᒪᓕᑦᑐᒋᑦ ᓄᓇᓕᓐᓂᑦ ᓄᓇᓕᒻᒥᐅᓄᑦ 
ᐱᑕᖃᖁᔭᐅᔪᑦ. 
 
ᐱᓕᕆᐊᖃᕆᐊᖃᖅᐳᒍᑦ ᑕᒪᒃᑯᓂᖓ ᐱᓕᕆᐊᖑᖁᔭᕐᓂᒃ ᒪᓕᒐᓕᐅᕐᕕᕗᑦ ᐊᑐᖁᓪᓗᒍ ᐱᑕᖃᖁᔭᐅᔪᓂᒃ ᐊᒻᒪ 
ᖃᓄᐃᖁᔭᖏᓐᓂᑦ ᓄᓇᕗᒻᒥᐅᑦ. 
 
ᑕᖅᑭᐅᓂᐊᖅᑐᓂᒃ, ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᕿᒥᕐᕈᓂᐊᕐᒪᑕ ᒪᓕᒐᔅᓴᖅ 1-ᒥᑦ.  ᑐᓴᕈᒪᑦᑎᐊᖅᐳᖓ ᖃᓄᖅ 
ᐃᓱᒪᒻᒪᖔᑕ ᓄᓇᓕᓕᒫᑦ ᓄᓇᕗᒻᒥ ᑕᒪᑐᒪ ᐱᒻᒪᕆᐅᔫᑉ ᒪᓕᒐᔅᓴᐅᑉ ᒥᔅᓵᓄᑦ.  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᖁᔭᓐᓇᒦᒃ, ᕼᐊᕕᐅᔭᖅ.  ᒪᓕᒐᔅᓴᐅᑉ ᐱᓪᓗᐊᑕᖓᓄᑦ. ᐊᐱᖅᑯᑕᐅᓯᒪᕗᖅ. ᓈᒻᒪᓴᖅᑐᑦ. ᐊᖏᓐᖏᑦᑐᑦ. 
ᑲᔪᓯᕗᖅ. ᒪᓕᒐᒃᓴᖅ ᐊᐃᑉᐹᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᑕᐃᒪᓐᓇᓗ ᑐᓐᓂᕆᔭᐅᕗᖅ ᑲᑎᒪᔨᕋᓛᓄᑦ. 
 
ᓈᓴᐅᑖ 18, ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 19, ᐃᓱᒪᖅᓴᖅᓯᐅᕐᓂᖅ ᑲᑎᒪᔨᕋᓛᓄᑦ ᑕᒪᐃᓐᓄᑦ 
ᒪᓕᒐᒃᓴᓄᑦ ᐊᓯᖏᓐᓂᓪᓗ. ᑲᑎᒪᔨᕋᓛᓂᒃ ᑕᒪᐃᓐᓄᑦ ᐱᑕᖃᖅᑐᖃᓐᖏᒻᒪᑦ ᐊᐃᑉᐹᓄᐊᕐᓂᐊᖅᑐᒍᑦ ᑲᑎᒪᔾᔪᑎᒃᓴᓂ. 
ᓈᓴᐅᑖ 20, ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ. ᓈᓴᑕᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᐄᐳᕈ 25, 2002ᒧᑦ, 1:30ᒧᐊᖅᐸᑦ ᐅᓐᓄᓴᒥ. 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᐊᑎᓕᐅᕈᑕᐅᓯᒪᔪᑦ 
11. ᑲᑎᒪᔨᕋᓛᓂᑦ ᐅᓂᒃᑳᑦ 
12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
13. ᑎᑎᖅᑲᓂᑦ ᓴᖅᑭᑎᕆᓂᖅ 
14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
16. ᐱᒋᐊᖅᑎᑕᐃᑦ 
17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 
20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᕿᑎᖅᑰᖑᓇᓱᓐᓂᖓᓂ ᐄᐳᕈ 25ᒥ 
1:30ᒧᐊᖅᐸᑦ ᐅᓐᓄᓴᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 4:07ᒧᐊᖅᑎᓪᓗᒍ ᐅᓐᓄᓴᒥ

